
‘Óró ‘s é do bheatha ‘bhaile’

Úna Uí Lachtnáin, Uachtarán Oireachtas na Gaeilge 2011 (ar chlé), agus Patricia Ní Chonghaile, Comhordaitheoir Táirgíochta le
Gaelscéal (ar dheis), ag bronnadh Corn Sheáin Uí Riada ar Jimmy Ó Ceannabháin as Ros Muc i gConamara, buaiteoir na bliana seo
ag Oireachtas na Samhna i gCill Airne. Ba é GAELSCÉAL a bhí mar phríomhurraitheoir ar an chomórtas. PIC: CLIVE WASSON

Imní faoi 'athbhreithniú' ar Acht Teanga
“Ceistneoir Claonta” curtha amach ag an Roinn
Colm Ó Broin

IS cosúil go ndéanfar ciorrú ar an
méid ábhair a aistríonn comhlachtaí
stáit go Gaeilge mar gheall ar
athbhreithniú atá le déanamh ar Acht
na dTeangacha Oifigiúla.

Tá suirbhé ar shuíomh idirlín na
Roinne Ealaíon, Oidhreachta agus
Gaeltachta ag lorg tuairimí faoin
acht, ach de réir Chonradh na

Gaeilge, tá cuma chlaonta ar an
gceistneoir.

“Ón gcéad radharc chaithfí a rá go
bhfuil go leor ceisteanna ar an suirb-
hé atá dírithe ar thoradh amháin a
fháil,” arsa Julian de Spáinn,
príomhfheidhmeanach an
Chonartha.

As 14 cheist a bhaineann le cur i
bhfeidhm an Achta ar fud na
Poblachta, baineann ceithre cinn go

sonrach le cáipéisí oifigiúla a aistriú
go Gaeilge, agus luaitear iad i dtrí
cheist eile.

“Ní féidir tabhairt faoi leis an tuair-
im go bhfuil an cinneadh tógtha
cheana féin,” arsa de Spáinn, “agus tá
muid ag moladh go láidir don phobal
a dtacaíocht do sheirbhísí Gaeilge a
cur in iúl don Roinn.”

Dúirt de Spáinn gur luaíodh an
costas a bhaineann le cáipéisí a

aistriú go minic ag cruinnithe a d'ea-
graigh an Conradh le baill an Oireach-
tais i mBaile Átha Cliath.

“Tá sé deacair teacht ar dhaoine
atá sásta tacú leis an aistriúchán a
dhéantar faoi láthair seachas na
haistritheoirí féin.

“Bheadh muid buartha dá ndéan-
faí ciorrú ar na foilseacháin a
aistrítear go Gaeilge de dheasca an
ísliú stádais a thabharfadh sé don

teanga. Tá sé deacair don Stát a bhei-
th ag moladh do dhaoine Gaeilge a
labhairt agus a bheith ag séanadh
seirbhísí sa teanga orthu ag an am
céanna.”

Dar le hiar-urlabhraí Gaeltachta
Fhine Gael, Frank Feighin, ní mór a
chinntiú go n-úsáidfí airgead a sháb-
hálfaí ar aistriúchán chun an teanga a
chur chun cinn ar bhealaí eile.

Ar lean ar leathanach 2

Ná mílte bailithe i gCill Airne
d’Oireachtas thar barr
Áine Ní Chuaig

OIREACHTAS NA SAMHNA
2011 - Bhí sé mar a bheadh baile
beag ann, nó Electric Picnic faoi
dhíon mar a dúirt duine éigin.
Bhailigh na sluaite arís i
mbliana in Óstán Ghleann an
Iolair do chruinniú mhór na
nGael.  Ceiliúradh ar ár dteanga,
ár n-oidhreacht agus ár gcultúr
le comórtais agus imeachtaí
ceol, amhránaíocht, damhsa,
scéalaíocht agus litríocht. 

Tharraing na sluaite ar Chill
Airne don dara bliain as a chéile,
baile spéiriúil a bhfuil duais na
mbailte slachtmhaire buaite
aige. 

Bhí siad ann ó na Gaeltachtaí
ar fad, anuas as Baile Átha
Cliath agus isteach ó na
hoileáin. Bhí cuid acu tagtha ó
níos faide i gcéin. Tháinig Sheila
Hogg ó Stáit Aontaithe

Saithe Shamhna
na nGael

Mheiriceá. Bhí Yolanta Kruk
ann as Ceanada agus rinne
Mícheál Hishikawa a bhealach
ón tSeapáin. Is mar a chéile
muid ar fad ag an Oireachtas!

Ba chomórtas spleodrach a
bhí i gComórtas Damhsa nÓg.
Ba mhór an spóirt iad a fheiceáil
thuas ar an stáitse mór, gan
fuacht ná faitíos. Is go Conama-
ra a chuaigh príomhdhuaisean-
na sinsir an Damhsa. 

Thug Pádraig Ó Dubháin as
An Aird Mhór leis Corn TG4
agus ba é Proinsias Ó hIarnáin
as Ruisín na Manach a tháinig
sa dara háit.

Ar lean ar leathanach 2

Ar  lean ó leathanach a haon

“Ní dhéanann sé dochar ar bith
breathnú ar an gceist seo le féachaint
an bhfuil muid ag fáil an luach is fearr
ar an airgead a chaitear. 

“Caithfidh muid a bheith cúramach
óir ní theastaíonn uainn stádas na tean-
ga a ísliú ach caithfear cothromaíocht a
bheith ann chun leasa an phobail i
gcoitinne.”

Dar le Conradh na Gaeilge áfach, is
beag seans go n-úsáidfí airgead

aistriúcháin ar bhealaí eile chun an
Ghaeilge a chur chun cinn.

“Ní fheicfidh muid an t-airgead sin in
obair na Gaeilge, táim 100% cinnte de
sin,” arsa de Spáinn. 

“Tagann sé ó chistí lárnacha na
gcomhlachtaí, ní ó fhoinsí atá curtha ar
leataobh don Ghaeilge. Mar sin má
íslítear an méid cáipéisí a aistrítear go
Gaeilge, rachaidh an t-airgead ar ais go
lárchiste na heagraíochta. Níl aon fhi-
anaise ann go n-úsáidfí é ar son na
Gaeilge,” ar seisean.

Imní faoi
'athbhreithniú'
ar Acht Teanga

Ar  lean ó leathanach a haon

B’ócáid álainn a bhí i gClub Féile
na nÓg tráthnóna Dé Sathairn,
seisiún mhór siamsaíochta do na
hiomaitheoirí óga, a muintir agus a
gcairde, curtha i láthair go paitean-
ta ag Sorcha Ní Chéide. Maratón de
Dhamhsa ar an Sean-Nós cosúil leis,
ní fhaca mé riamh!

Ocht nduine dhéag ar fad a bhí in
iomaíocht i gCorn Uí Riada, urraithe
ag Gaelscéal. Mar is iondúil, chuir
Máirtín Tom Sheáinín fíor slacht ar
an ócáid lena chur i láthair
phroifisiúnta, le cúpla scéal barúil
anseo is ansiúd. 

Bhí cúram dian ar na dtriúr
moltóirí. Go mion minic, bíonn
daoine ag gearrán faoi
mholtóireacht ach sílim nach raibh
duine amháin in ionad ollmhór an
INEC nach raibh mórtasach go raibh
Corn Uí Riada ag dul siar go Ros
Muc ag Jimmy Ó Ceannabháin faoi
dheireadh thiar thall. 

‘Bhí sé ag dul dhó le fada... Bhí sé
tuillte go maith aige’; sin a bhí le
cloisteáil sa slua tar éis an chomór-
tais. D’eirigh le Máire Ní Chéil-
leachair an dara háit a bhaint (don
cúigiú huair) agus ba í Éilís Ní
Chonghaile as Rath Chairn a thug
lei an tríú duais.

Tá Oireachtas eile curtha i gcrích
agus tá’n coiste eagrúcháin sásta le
féile na bliana seo i gCill Airne.
“Creidimid gur bhaineamar amach

roinnt mhaith dár gcuid spriocan-
na,” a deir Stiúrthóir an Oireach-
tais, Liam Ó Maolaodha. “Tá deá
thuairiscí á fháil againn ó dhaoine a
bhí ann agus go deimhin ó dhaoine
eile nach raibh ann ach a bhí in ann
imeachtaí na féile a leanúint ar
TG4, RTÉ Raidió na Gaeltachta,
BBC Uladh, Oireachtas TV (Otv),
Gaelscéal & Foinse.”

Deir Stiúrthóir an Oireachtais go
bhfuil sé fíor dheacair a theacht ar
fhigiúirí cruinn beacht fós faoin
líon daoine a d’fhreastal ar an fhéile
ach is cosúil go raibh ardú i
mbliana. “Bhí i bhfad níos mó
iomaitheoirí agus i bhfad níos mó i
láthair ag an Damhsa ar an Sean-
Nós ar an Satharn,” a deir Ó Mao-
laodha. “Deir lucht an INEC go
raibh beagnach 1,800 istigh ag an
Damhsa agus go raibh os cionn
1,300 ag Corn Uí Riada oíche
Shathairn.” 

D’fhreastal na céadta ar ócáidí
agus imeachtaí le linn na héigse,
idir scéalaíocht, amhrán nua-
chumtha, lúibíní agus sceitse. “Bhí
lucht lóistín i gCill Airne thar a
bheith sásta agus sin dream a
bhfuil tuiscint acu ar an
turasóireacht,” a deir Ó Maolaodha
le Gaelscéal. De réir staidéar a rin-
neadh i DCU i 2008, deirtear gur fiú
€5.5 milliún den bhaile ina
reáchtáiltear an tOireachtas. 

De bharr go bhfuil gearradh siar
suntasach ar mhaoiniú ealaíne sa

tír faoi láthair, níl aon chinnteacht
ann do 2012. “Ag an nóiméad seo
táimid ag fanacht ar fhreagra ó
Fhoras na Gaeilge ar ár n-iarratas
do mhaoiniú don chéad 6 mhí den
bhliain seo chugainn. Ina dhiaidh
sin tuigtear dúinn go gcaithimid
dul i muinín ‘An tSamhail Nua
Mhaoinithe’, áit a mbeidh Scéim
Ealaíona amháin á mhaoiniú ag an
bhForas. Beidh cead ag aon
eagraíocht cur isteach ar an
maoiniú sin.”

Ach tá Liam Ó Maolaodha
dóchasach go bhfuil sé cruthaithe
acu go bhfuil an tuiscint chuí acu ar
cur chun cinn na healaíon
dúchasach, liteartha agus taib-
healaíona. “Ach an domhain a bhei-
th ina cheart, beidh Oireachtas na
Gaeilge ar siúl i Leitir Ceanainn 1-4
Samhain 2012 agus tá daoine
cheana féin ag cur lóistín in áirithe.”

Bhí tine chnámh lasta ag crosb-
hóthar an Ghoirt Mhóir oíche
Dhomhnaigh ag fáiltiú abhaile
laoch Ros Muc, Jimmy Ó Ceannab-
háin. Go deimhin is cinnte go raibh
tinte lasta ins na Gaeltachtaí eile
freisin ag ceiliúradh gradam na
mbuaiteoirí ar fad. Beidh oíche
mhór ag buaiteoirí Chonamara i
Halla Leitir Móir ar an Aoine bheag
seo (11 Samhain) ag 8.00in. Déanfar
a mhacasamhail i mBaile Bhúirne ar
an Aoine 25 Samhain agus i Ráth
Chairn ag Féile na Mí, 18-20
Samhain.

Ní cúis imní don Ghaeilge na hathruithe
atá molta ar an Teastas Sóisearach : CMG

Colm Ó Broin

BEIDH Comhar na Múinteoirí Gaeilge
ag déanamh plé ar na moltaí radacacha
atá déanta ag an Aire Oideachais don
Teastas Sóisearach.

Ón méid a nochtaíodh go fóill ní cúis
imní do mhúineadh na Gaeilge na
hathruithe, dar le hurlabharaí na hea-
graíochta.

De réir an Aire Oideachais, Ruairí
Quinn, tá an iomarca ábhar idir lámha
ag daltaí, agus leagtar an iomarca
béime ar an bhfoghlaim de ghlanmhe-
abhair. Faoin bplean nua, bheadh 40%
de na marcanna don teastas nua ar fáil
ó mheasúnú leanúnach agus laghdófaí
líon na n-ábhar a scrúdaítear go dtí a
hocht. 

Bheadh rogha ag daltaí chomh maith
idir gnáthchúrsa nó dhá 'ghearrchúrsa'
i réimsí mar dhearadh idirlín, clubanna
leabhar, airgeadas pearsanta nó seónna
scoile.

Gheofaí réidh le gráid agus bhronnfaí
pas le gradam, pas le tuillteanas, pas nó
pas ar bith sa obair leanúnach agus na

scrúduithe. Bheadh cúrsa ar leith ann i
gcomhair daltaí le riachtanais speisial-
ta. Bheadh Gaeilge, Béarla agus Mata-
maitic éigeantach don teastas nua agus
bheadh daltaí in ann staidéar a
dhéanamh ar na hábhair ag ardleibhéal
agus bunleibhéal. Ní bheadh ach leib-
héal amháin ar fáil in ábhair eile áfach.

Dúirt Saffron Rosenstock ó Chomhar
na Múinteoirí Gaeilge go bhfuil na
moltaí tagtha aniar aduaidh ar an
eagraíocht agus nach bhfuil an t-eolas
ar fad acu faoin méid atá beartaithe.

“Ón méid atá ráite go fóill ní fheicim
go bhfuil baol ann don Ghaeilge,” ar
sise. “Bheadh daoine áirithe imníoch
faoi na moltaí ach feiceann daoine eile
féidearthachtaí iontu.”

Tá imní ar mhúinteoirí faoi na moltaí
nua ar an mbonn céanna. Dar le hAon-
tas Múinteoirí Éireann níor cheart do
mhúinteoirí marcanna a thabhairt dá
ndaltaí féin. Molann an ceardchumann
go ndéanfadh múinteoirí eile sa scoil
chéanna nó ó scoileanna eile measúnú
ar obair leanúnach na ndaltaí agus go
n-íocfaí iad as an obair bhreise seo.

Máire Treasa Ní Dhubhghaill, Láithreoir TG4, le hÚna agus Caitlíona Nic Cár-
taigh ag seoladh App Cúla4 ag Oireachtas na Gaeilge i gCill Airne.

"10 lá, 4 Chúige, 15 Chontae, 700 km" - Is é seo an bealach atá leagtha amach do Rith 2012.
Tosóidh sé i nGaoth Dobhair ar an 8ú Márta agus críochnóidh sé in Inis Mór Árainn ar an 17ú
Márta. Táthar ag súil go nglacfaidh na mílte páirt sa Rith mar a ghlac anuraidh. 

Buaiteoirí Duaiseanna
Raifeal Oireachtas na
Samhna 2011
1. Fergal Ó Cuillin, Baile Átha
Cliath.
Dearbhán do bheirt ón
Mount Errigal, Leitir
Ceanainn.

2. Brian Ó Cuív, Gaillimh.
Geansaí Peile Bhaile Átha
Cliath, sínithe ag seaimpíní
na hÉireann 2011.

3. Gearóid Ó Mórdha, Baile
Átha Cliath.
Dearbhán dhá oíche leaba
agus bricfeasta do bheirt ó
Óstán Ghleann an Iolair, Cill
Airne.

4. Eileen Ní Chonghaile,
Gaillimh.
Dearbhán oíche amháin
leaba agus bricfeasta do
bheirt ó Óstán Clanree, Leitir
Ceanainn, Co. Dhún na
nGall.

5. Proinsias Mac an Bhaird,
Co. Dhún na nGall.
Ciseán 1 - Babóg Baby, Scrab-
ble Junior (Glór na nGael), T-
Léine “Is féidir linn” (Siopa
Leabhar, Conradh na
Gaeilge)

6. Marie Nic Suibhne, Co.
Dhún na nGall.
Ciseán 2 - Babóg Baby,
Scrabble Senior (Glór na
nGael), T-Léine (Spailpín
Fánach)

7. Caoimhín Ó Conghaile,
Gaillimh.
Ciseán 3 - Babóg baby,
Cluiche Míreanna Mearaí
(Glór na nGael), T-Léine “Is
Féidir Linn” (Siopa Leabhar,
Conradh na Gaeilge)

8. Ray Mac Mánais, Co. na
Mí. Babóg Baby

Seimineár
Spéisiúil i
mBÁC an
deireadh
seachtaine
seo 
REÁCHTÁLFAIDH MSTT i
gcomhpháirt le Conradh na
Gaeilge, Gael Linn agus Cois-
céim seimineár ar an Aoine,
7-9.30in agus ar an Satharn
9-4in in Óstán Camden
Court, BÁC 2. Is é ‘Rialachas,
Idé-eolaíocht agus Dlí-
eolaíocht’ a bheidh á phlé
ann. I measc na gcainteoirí
beidh Alan Titley, Harry
McGee, Eoin Ó Murchú, agus
Máirín Ní Ghadhra. Le
haghaidh tuilleadh eolais is
féidir dul i dteagmháil le Bre-
andán Mac Cormaic ar 087
2444593 nó trí
eolas@fnag.ie.

Conspóid faoin nGaeilge sa
Chúirt Choiriúil  Speisialta
Seosamh Ó Riain

CUIREADH an spotsolas ar
chearta lucht labhartha na
Gaeilge sa Chúirt Choiriúil
Speisialta nuair nach raibh cúisí
sásta glacadh le leagan Béarla
den leabhar fianaise. 

Baineann sé le cás poblach-
taigh darb ainm Dónall Mac
Billing atá ag iarraidh a chás a
dhéanamh trí mheán na Gaeilge.
Tá cúirt lorgtha aige ina dtuigfear
Gaeilge.

Tá seacht gcion throm-
chúiseacha curtha ina leith a
tharla le linn chuairt Bhanríon
Shasana, Eilis a Dó, ar an tír seo i
mí na Bealtaine i mbliana.

I measc na gcoireanna siúd, tá
sé cúisithe as gléas pléasctha
bréagach a chur ar bhus a bhí ag
dul ó Chontae Longfoirt go Baile
Átha Cliath, as gunnán a bheith
ina sheilbh aige agus as
scairteanna a chur ar stáisiún
Gardaí ag maíomh go raibh
buama i gCaisleán Bhaile Átha
Cliath agus in áiteanna eile nuair
nach raibh.

Dúirt an tUasal Mac Billing, atá
ag séanadh na gcúiseanna seo
uilig, le Gaelscéal go gcaithfidh sé
fanacht thart ar dhá mhí eile sula

gcuirfear an leagan Gaeilge den
leabhar fianaise ar fáil dó.

Anuas air sin, thug an tUasal
Mac Billing le fios go mbeidh ar a
fhoireann dlí íoc as aistriú an
leabhair chéanna ó Bhéarla go
Gaeilge. Déanfaidh an Stát aisío-
caíocht amach anseo leis an
bhfoireann dlí.

Dúirt sé go raibh an próiseas
“amaideach”. Dúirt sé freisin,
“Abair go raibh mé ag labhairt
Rúisise nó go raibh mé ag caint as
Polainnis nó as Gearmáinis nó
Fraincis, an gcuirfidís na laincisí
céanna ar an taobh eile sa chás
sin?”

Níor cuireadh tús le triail an
Uasail Mac Billing fós, ach mar
gheall ar cheann de na coinníol-
lacha a bhaineann lena bheith
saor ar bannaí, bíonn air dul
isteach sa Chúirt Choiriúil
Speisialta uair amháin sa mhí.

Labhraíonn abhcóide an Uasail
Mac Billing Gaeilge sa chúirt, ach
is trí Bhéarla a dhéanann an Stát
a chás agus earcaítear ateangaire
chun aistriúchán a chur ar fáil.

Dar leis an Uasal Mac Billing,
níl ach corrfhocal Gaeilge ag an
triúr breithiúna. 

Níl ann don ghiúire sa Chúirt
Choiriúil  Speisialta. Deir sé

freisin go bhfuiltear “ag iarraidh
an rud a dhéanamh chomh casta
agus is féidir gan aird a tharraingt
ar chás na Gaeilge.”

Labhair Gaelscéal le habhcóide
faoin ábhar seo, agus thug sé le
fios: “Tá saoirse ag an Stát a
rogha teanga a úsáid sa Chúirt
Choiriúil  Speisialta. Sa chás sin is
cuma cén teanga a roghnaíonn
an té atá cúisithe, tá saoirse ag an
Stát dul ar aghaidh in pé teanga is
rogha leosan.

“Níl sé de cheart aige, faoin
mbunreacht, iachall a chur ar an
Stát é a ionchúiseamh as
Gaeilge.”

Chuir an tUasal Mac Billing in
iúl, “Sháraigh siad mo chearta go
hiomlán ó thaobh éisteacht chóir
a bheith agam sa Ghaeilge agus
cáipéisí Gaeilge a chur ar fáil
domh de réir bhunreacht an
tSaorstáit.

“An ndéanfaidís sin i bPar-
laimint na hEorpa leis an
Ghaeilge agus stádas teanga
oibre bainte amach ag an
Ghaeilge na laethanta seo.  An
dtabharfaidís leagan Béarla
amháin do na baill Éireannacha?
Bí cinnte go mbeadh raic agus
agóidí ann ón dream céanna a
shéanann mo chearta orm.

An Straitéis Fiche Bliain -
Plean forfheidhmithe foilsithe 
• Díomá ar COGG nach bhfuil siad luaite ann
• Fógrófar scéim nua in áit Scéim Labhairt na Gaeilge faoi Nollaig 2011
Seosamh Ó Riain

SHEOL an rialtas Plean forfhei-
dhmithe Roinne don bhliain 2011
maidir leis an Straitéis 20 Bliain
don Ghaeilge 2010-2030 ar 2ú
Samhain.

Is éard atá sa phlean forfhei-
dhmithe seo ná liosta de na
príomhghníomhaíochtaí a bhfuil
an Roinn Ealaíon, Oidhreachta
agus Gaeltachta ag díriú orthu i
mbliana chun tús a chur leis an
bpróiseas i dtaobh chur i bhfei-
dhm na Straitéise 20 Bliain don
Ghaeilge. Céim an Bhunaithe is ea
chéad chéim na Straitéise seo
faoina bhfuiltear ag tabhairt i
gcaitheamh na bliana seo.
Dírítear ann ar dhaoine a chur ar
an eolas faoi spriocanna agus
ábhar na Straitéise agus ar bhunú
na struchtúr eagraíochtúil agus
oibríochtúil.

Sonraítear sa phlean na grúpaí
leasmhara éagsúla a bheas i
mbun chur i gcrích na Straitéise,
lena n-áirítear 1) an Coiste Rial-
tais, 2) grúpa oifigeach sinsear-
ach, atá comhdhéanta d'oifigigh
ardleibhéil ó na Ranna cuí, atá ag
tacú leis an gCoiste Rialtais, 3)
grúpa idir-rannach atá le bunú

chun monatóireacht a dhéanamh
ar chur i bhfeidhm phleananna
forfheidhmithe na Ranna
ábhartha, agus 4) grúpaí oibre
ardleibhéil.

Tá trí ghrúpa oibre ardleibhéil
ann atá ag feidhmiú ó Fhómhar
2011 ar aghaidh, agus ina measc tá
grúpa le baill ón Roinn Ealaíon,
Oidhreachta agus Gaeltachta,
Údarás na Gaeltachta agus Foras
na Gaeilge atá freagrach as an
Straitéis a chur i bhfeidhm. Tab-
harfaidh an dara grúpa ardleib-
héil faoi ghníomhaíochtaí
oideachais agus díreoidh an tríú
ceann ar infheistíocht fion-
traíochta sa Ghaeltacht.

Ní mó ná sásta, áfach, a bhí
Muireann Ní Mhóráin,
Príomhfheidhmeannach na
Comhairle um Oideachas
Gaeltachta agus Gaelscolaíochta
(COGG) agus í ag caint ar Raidió
na Gaeltachta le deireanas mar níl
COGG luaite leis na grúpaí oibre
ardleibhéil seo. “Baineadh siar
asam an lá faoi dheireadh,” a dúirt
sí, “nuair a seoladh Plean Forfhei-
dhmithe na Straitéise agus tá sé le
tabhairt faoi deara láithreach
nach bhfuil ann anois ar an ngrú-
pa oibre ardleibhéil atá bunaithe,

de réir mar a thuigim, ach an dá
roinn stáit. Tá Roinn na Gaeltach-
ta agus an Roinn Oideachais ann,
ach níl siad tar éis cuireadh ar bith
a thabhairt do COGG, d’Fhoras na
Gaeilge ná d’Údarás na Gaeltach-
ta. 

“Tá an-díomá ar COGG mar
gheall air seo ós rud é go bhfuil sé
leagtha síos san Acht Oideachais
go bhfuil feidhm reachtúil orainn
comhairle a chur ar fáil maidir leis
an nGaeilge sa chóras
oideachais.”

Deirtear sa phlean forfhei-
dhmithe go bhfoilseofar an Bille
Gaeltachta in 2012.

Beidh foráil reachtúil sa Bhille
Gaeltachta maidir le sainmhíniú
nua ar an nGaeltacht a bheas
bunaithe fosta ar chritéir thean-
geolaíocha le hais an tsain-
mhínithe mar a sheasann sé faoi
láthair atá bunaithe ar limistéir
shonracha gheografacha.

Tugtar le fios chomh maith go
bhfógrófar scéim nua in áit Scéim
Labhairt na Gaeilge faoi Nollaig
2011 agus go ndéanfar anailís ar
na limistéir phleanála teanga mar
aon le hathbhreithniú ar
eagraíochtaí pobalbhunaithe sa
Ghaeltacht faoi Nollaig 2011. 

Drochthús, dhá oiread oibre
Alasdair McDonnell tofa mar cheannaire an SDLP, chéad óráid thubaisteach tugtha aige
Anton Mac Cába

BHÍ fíor-drochthús ag Alasdair
McDonnell mar cheannaire ar an
SDLP. Agus é ag tabhairt a chéad
óráide uaidh ag comhdháil an pháirtí,
bhí sé dallta ag soilse. Bhí sé ar “an
chéad óráid ba mheasa dar thug cean-
naire nua ar bith riamh” dar le Diana
Rusk, comhfhreagraí polaitiúil an
Irish News.

Cinnte, tá fuinneamh ag McDon-
nell. Is minice fear 62 bliain d’aois ag
éirí as ceannaireacht ar pháirtí ná
bheith ina cheannaire nuathofa air.
Sheas McDonnell den chéad uair do
shuíochán Bhéal Feirste Theas i 1987.
Bhí sé beagnach 20 bliain gur thug sé
leis é, in 2005. Sa toghcheantar sin,
bhí sé ar an iarrthóir ba mhó a sheas
agus a chaill. 

Is Protastúnaigh iad tromlach
phobal Bhéal Feirste Theas. Tháinig
McDonnell isteach in 2005  ar vóta
scoilte Aontachtach. Choinnigh sé an
suíochán anuraidh. Dar leis an DUP,
caitheann Protastúnaigh, a thugann
Aontachtaithe orthu féin, vóta ar a
shon.

Tá McDonnell conspóideach sa
pháirtí. Tá sé de cháil air go
labhraíonn sé amach go láidir. Tá siad
ann a bhíonn in amhras an
smaoiníonn sé sula labhraíonn sé in
amanna. 

Cinnte, níl seanbhunaíocht an
pháirtí ar a shon. Anuraidh, nuair a
d’éirigh Mark Durkan as, bhí an lá le
Margaret Ritchie. Dúradh gurb í iar-
rthóir ABA (Anybody But Alasdair) í.
Cuirtear i leith McDonnell go raibh sé

ag baint an bhoinn de Durkan ó
toghadh Durkan. Mar sin féin, tá meas
ag daoine san SDLP air de bharr a
ndearna sé i mBéal Feirste Theas.  “Tá
sé ceart go leor bheith ag caint faoi
fhís, ach nílimid ag fáil go leor vótaí,”
arsa ball amháin le Gaelscéal.

Dar le Séamus Murphy, iar-phrea-
soifigeach, bhí McDonnell “ag rá an
rud gur cheart a rá.” 

Leis, bhí sé i gcónaí amuigh i measc
na mball, tráth Durkan agus Ritchie
róghafa, b’fhéidir, le cúrsaí polasaí.
“Rachadh sé chuig oscailt clúdach
litreach – nó chuirfeadh sé teach-

taireacht chuig an chlúdach, ag
déanamh comhghairdis leis,” arsa
iarbhall sinsearach den SDLP.

Bhí  triúr eile san iomaíocht: Patsy
McGlone, Conal McDevitt agus Alex
Attwood. Bhí iontas ar chuid mhór
daoine go raibh McDevitt sa dara háit.
Tá idir Aontachtaithe agus baill den
SDLP den bharúil go mbeidh sé ina
cheannaire amach anseo, má bhíonn
SDLP ann.

Bhí iontas ar chuid mhór daoine go
raibh McGlone sa tríú háit. Ba é barúil
na coitiantachta gur idir eisean agus
McDonnell a bhí sé. Ba é McGlone a

spreag an toghchán don chean-
naireacht trí dhúshlán Ritchie a thab-
hairt. Bhí sé soiléir go raibh Ritchie ag
streachailt leis an cheannaireacht.
D’fhág sé drochbhlas, b’fhéidir, i
mbéal go leor sa pháirtí gur tugadh a
dúshlán chomh luath sin sa chean-
naireacht. 

“Bhí Margaret ag déanamh go holc
sa jab,” arsa ball amháin. “Chonacthas
do dhaoine amuigh ansin nach raibh
ar Patsy a rá gur ceart di imeacht.” Dar
leis gurb é drochvóta McGlone díoltas
Ritchie agus a lucht leanúna. Ní raibh
siad láidir go leor le stop a chur le

McDonnell – ach bhí le McGlone a
choinneáil amach.”

Is Gaeilgeoir láidir é McGlone, é ina
fheachtasóir ar son Acht Gaeilge.
Dúirt sé go mbeadh Acht Gaeilge ina
thosaíocht aige. Níl Gaeilge ag
McDonnell, ach dúirt urlabhraí ar a
shon go raibh sé ar son Acht Gaeilge.

Ní raibh iontas ar thráchtaire ar bith
go raibh Alex Attwood, Aire Forbartha
Réigiúnda, sa cheathrú háit. Níl an
dílseacht sin do Attwood sa pháirtí. Tá
McDonnell lena choinneáil mar Aire.

Dar le Sinn Féin agus Aontachtaithe
Uladh go ndearna an SDLP an rogha
mhícheart. Dúirt brúisceoir
uimhreacha de chuid Shinn Féin go
mbeadh McGlone ábalta iad a chur
faoi bhrú. “B’eisean an duine nach
raibh de dhíth orainn,” ar sé.

Bhí ionadaí tofa de chuid Aontach-
taithe Uladh níos láidre ina chaint.
“Tá siad i ndiaidh iad féin a scaoileadh
sa dá chos,” ar seisean. “Tig le
McGlone bheith níos Sinn Féiní ná
Sinn Féin. Thiocfadh leis an mhuintir
faoin tuath a ghríosadh le dul chun
tosaigh.” San am céanna, tá sé éasca
ag Aontachtaithe oibriú leis.

Ní fios an mbeidh mí na meala ag
McDonnell. Toghadh é Dé Sathairn.
Dé Luain, dúirt ionadaí tofa le
Gaelscéal go dtabharfadh sé tacaíocht
do Conal McDevitt an bhliain seo
chugainn le dúshlán McDonnell a
thabhairt. 

Mar sin féin, dúirt straitéisí amháin
de chuid an DUP go raibh áthas air.
Bhuaigh sé £130 (€151.33) ar McDon-
nell, a bhí ag 11/2 le Paddy Power nuair
a cuireadh an geall.

Alasdair McDonnell, díreach i ndiaidh gur toghadh é mar cheannaire ar an SDLP Dé Sathairn.

£100,000 do ‘Cage Fighting’ ón
Chomhairle Ealaíon
Anton Mac Cába

TUGANN Comhairle Ealaíon
an tuaiscirt deontas £100,000
sa bhliain do shuíomh idirlín a
dhéanann fógraíocht ar ar an
chliabhthrodaireacht (cage
fighting), nó na hEalaíona
Measctha Comhraic, mar a
thugann siad féin air. 

Dar leis an BMA (Cumann
Dochtúirí na Breataine), ba
cheart go mbeadh cosc air seo.
Dúirt an Dr Vivienne
Nathanson go dtig leis bheith
ina chúis le gortú trámatúil
inchinne, le gortú alt, agus le
bristeacha. “Ní féidir spórt a
thabhairt ar an saghas seo
comórtais – tá laethanta na
ngliairí thart,” arsa an Dr
Nathanson. 

Ní sa Bhreatain amháin atá
sé conspóideach. Thug an
Seanadóir John McCain, iar-
iarrthóir poblachtach

uachtaránachta i Meiriceá,
‘human cockfighting’ air. Tá
McCain i mbun feachtais le
cosc a chur air. Tá cosc air

cheana i Nua-Eabhrac.
Is troid ar gach bealach atá i

gceist. Baisteadh na hEalaíona
Measctha Comhraic air i 1995

le híomhá níos measúla a
chothú.

Tá an fógra faoina choinne
ar shuíomh Culture Northern
Ireland. Is tógra de chuid an
Nerve Centre i nDoire, lárion-
ad ealaíon, é Culture  Northern
Ireland. Is é atá i gceist leis an
fhógra ná ranganna in ionad
pobail Ard Eoin i mBéal
Feirste.

Chuir Gaelscéal ceist ar an
Chomhairle Ealaíon an
mbaineann cliabhthro-
daireacht le cultúr. Dúirt
urlabhraí go mbíonn ‘Cage
Wars’ ar siúl i Halla Uladh,
“ceann de phríomhionaid
Thuaisceart Éireann, agus tá
ceadúnas aige ó Chomhairle
Cathrach Bhéal Feirste. Cuire-
ann Culture Northern Ireland
réimse leathan imeachtaí
ealaíon agus spóirt chun cinn.
Níl seasamh ar bith againn i
leith cliabhthrodaireachta.” 

Laghdú 30% ar theangacha
Anton Mac Cába

TÁ laghdú 30% le 10 mbliana
anuas ar líon na ndaltaí atá ag
dul faoi scrúduithe GCSE i
nuatheangacha ó thuaidh. 

Rinne 17,472 na scrúduithe i
nuatheangacha sa scoilbhliain
2000-01, le hais 11,574 in 2010-
11. Níl nuatheanga riachtanach
níos mó ag leibhéal GCSE. 

Níl cúrsaí díreach chomh

holc sin ag an Ard-Leibhéal.
Laghdú rud beag faoi 20% atá i
gceist ansin.  Rinne 1,626 na
scrúduithe i nuatheangacha sa
scoilbhliain 2000-01, le hais
1,345 in 2010-11. Thug John
O’Dowd, Aire Oideachais an
tuaiscirt, an t-eolas seo sa
Tionól.  Bhí sé ag tabhairt frea-
gra ar cheist a chuir Alastair
Ross, Comhalta ón Pháirtí Aon-
tachtach Daonlathach (DUP).

Breis is £3 mhilliún faighte ag CLG
Anton Mac Cába

MÁ bhí lucht na Gaeilge
míshásta le hairí ón Pháirtí
Aontachtach Daonlathach
(DUP) a bheith i mbun na
Roinne Cultúir, Ealaíon agus
Fóillíochta, níorbh amhlaidh
do lucht Chumann Lúthchleas
Gael. Bhí airí ón DUP i mbun
na Roinne idir 2007 agus 2011,
Gregory Campbell agus ansin
Nelson McCausland. 

Ba eisean ‘bête noire’ na
nGaeilgeoirí, gur ‘bête noire’

aige féin Gaeilgeoirí.
Fuair CLG £3,062,705

(€3,556,143.84) ón Roinn in
imeacht na gceithre bliana sin;
fuair Cumann Rugbaí na hÉire-
ann £2,786,440
(€3,235,362.45); agus fuair
Cumann Peile na hÉireann
(sacar) £4,784,648
(€5,555,498.77). 

Tugadh an t-eolas sa Tionól
i bhfreagra ar cheist a chuir Jim
Allister, ceannaire an Ghutha
Thraidisiúnta Aontachtaigh
(TUV).



BHÍ an tAire Stáit sa Roinn
Coimirce Sóisialta, Róisín Short-
hall, ag freagairt ceisteanna sa
Dáil an tseachtain seo caite. Bhain
go leor de na ceisteanna le liúntais
éagsúla atá ar fáil don phobal. Ach
ní rabhthas ag lorg eolais ar pho-
lasaithe, pleananna nó mórcheis-
teanna náisiúnta eile a bhain le
cúrsaí leasa shóisialta. 

Chuir Teachtaí ceisteanna ar
Shorthall faoi dhaoine aonair
nach bhfuair cárta leighis, deon-
tas ollscoile, liúntas
dífhostaíochta, líuntas cíosa, liún-
tas don scoilbhliain nua, liúntas
cúramóirí agus neart liúntas eile.
An freagra a bhí ar na ceisteanna
seo ná go raibh na sonraí curtha ar
aghaidh chuig an eagraíocht stáit
atá i bhfeidhil ar an réimse ar
leith, mar shampla, an HSE, an
Roinn Coimirce Sóisialta srl.

Gnáthnós Dála atá anseo. Íoctar

Scéim na Príomhréimsí 2011  

 
Mar chuid de Straitéis Forbairt na nEalaíon sa Ghaeltacht beidh Ealaín na Gaeltachta 
Teo ag glacadh le h-iarratais ó dhaoine aonair agus ó ghrúpaí leasmhara ar suim leo 
tionscadail nó seirbhísí ealaíon a fhorbairt nó a sholáthar sa Ghaeltacht sna príomh 

réimsí forbartha seo a leanas 
 

• Forbairt/ cothú sraith imeachtaí ealaíon do lucht spéise na nEalaíon 
• Na hEalaíona a eascraíonn as Traidisiún Béil na Gaeltachta 

• Litríocht na Gaeilge 
• Ealaíon don Aosach 

• Drámaíocht na Gaeilge 
Fáilteofar roimh iarratas i rith Dé hAoine, 06 Bealtaine 2011 ach réamh phlé a bheith 

déanta leis an Áisitheoir Ealaíon i do cheantar roimh ré. 
 

Foláireamh 
Tá an scéim seo ag braith ar mhaoiniú a bheith ar fáil d’Ealaín (na Gaeltachta) Teo. don 

bhliain reatha 2011.. 
 

Breis eolais le fáil ó na hÁisitheoirí Ealaíon, Oifigí Údarás na Gaeltachta nó ó 
www.ealain.ie 

 
 

                                                                 
 

Ealaín na Gaeltachta Teo
Iarratais á lorg don scéim seo a leanas

Scéim Sparánachta sna hEalaíon: Scéim atá dírithe ar thacaíocht a
chur ar fáil d’Ealaíontóirí aonaracha i bhforbairt a gceird. 

Spriocdháta:  Dé hAoine 18 Samhain

Tuilleadh eolais maidir le foirm iarratais, critéar srl. ar fáil ó na hÁisitheoirí Ealaíon ag
na seoltaí thíos: 

Na Forbacha, Co. na Gaillimhe (091) 503 100  m.nidhroighneain@udaras.ie
An Daingean, Co. Chiarraí (066) 9150100 / (026) 45366 

e.depaor@udaras.ie 
Doirí Beaga, Co. Dhún na nGall (074)9560100  m.macaoidh@udaras.ie  

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

TÁ a fhios againn ar fad an slad atá
déanta ag na bainc ar gheilleagar agus
ar shochaí na tíre le blianta beaga
anuas. Ceann de na fadhbanna a
chothaigh an anachain seo ná an
'meas' a bhí ag polaiteoirí agus
rialaitheoirí ar na bainc.

Ach an bhfuil ceacht foghlamtha
againn go fóill? Cuireadh ceist ar an
Aire Airgeadais Micheál Ó Nuanáin an
tseachtain seo caite faoi na
cumhachtaí atá ann le déiléail le bainc
a bhaineann táille ró-ard óna gcus-
taiméirí.

Nuair a thógann gnáthdhuine
airgead ó dhuine eile glaotar gadaíocht
air seo go hiondúil. I gcás na mbanc
áfach tugtar buntáiste an amhrais
dóibh gur 'botún' a bhí ann.

D'fhiafraigh Robert Dowds ó Pháirtí
an Lucht Oibre den Aire an raibh an
reachtaíocht a bhain le hionchúisimh
choiriúla i leith rótháillí láidir go leor
chun an iompar seo a dhíspreagadh
amach anseo.

Dúirt an tAire go raibh. Nuair a tha-
gann an Banc Ceannais ar chás ina
bhfuil bainc ag tógáil airgid óna gcus-

taiméirí tá dhá rogha acu: cás coiriúil a
réiteach, nó 'córas smachtbhannaí
riaracháin' (adminstrative sanctions
regime) a chur i bhfeidhm. Faoin
gcóras smachtbhannaí, bíonn an Stát
an-deas leis na bainc.

'Oibríonn' an Banc Ceannais leo lena
chinntiú go bhfaigheann na cus-
taiméirí a gcuid airgid ar ais agus go
réitíonn an banc pé 'fadhb' inmheá-
nach a bhí ann a spreag na rótháillí. Is
féidir fíneáil a ghearradh ar an mbanc
chomh maith. Mar shampla, gearradh
fíneáil €2 mhilliún ar AIB mí na Nollag

seo caite as airgead a chustaiméirí a
thógáil gan a gcead. Cháin an Banc
Ceannais AIB go géar as ucht cóid
éagsúla baincéireachta a shárú, agus
ba í an fhíneáil ba mhó í a gearradh ar
bhanc riamh.

Dúirt Noonan, áfach, nach féidir cás
coiriúil a thógáil in aghaidh bhainc nó
bhaincéirí má chuirtear an córas
smachtbhannaí i bhfeidhm, ach gur
leor an córas chun rótháillí a dhísprea-
gadh amach anseo. Is é sin, má tá
rogha ann ní dhéanfar iarracht iad a
chur i bpríosún ar nós daoine eile a

thóg airgead gan chead. 
Dúirt an tAire Dlí agus Cirt Alan

Shatter leis an Teachta Dowds nach
raibh a fhios aige cé mhéad cás coiriúil
a tógadh in éadan daoine san earnáil
bhaincéireachta a bhí ag baint táillí ró-
ard ó chustaiméirí, ach go bhfiosródh
sé an scéal.

An cuma le AIB faoin bhfíneáil agus
faoin gcáineadh? Bhuel, is leis an Stát
AIB agus is é polasaí oifigiúil an rialtais
ná nach féidir leis na bainc cliseadh,
mar sin is cuma céard a dhéanann siad,
déanfaidh an pobal tarrtháil orthu. 

An bhfuil muid fós bog ar
choireacht an bhóna bháin? 

CBL le fanacht ar
ríomhleabhair scoile

THUG an tAire Airgeadais Michael
Noonan le fios sa Dáil an tseachtain seo
caite nach laghdófar Cáin Bhreisluacha
(CBL) ar ríomhleabhair scoile. Tá
ríomhleabhair á gcur chun cinn mar
bhealach nua-aimseartha chun costais
scoile a laghdú. D'fhéadfaidís an fhad-
hb le meáchan na leabhar scoile a iom-
praíonn páistí ar scoil chuile lá a
réiteach chomh maith. Ní ghearrtar
CBL ar leabhair scoile agus d'fhiafraigh

Dominic Hannigan ó Pháirtí an Lucht
Oibre den Aire an amhlaidh a bheadh
sé i gcás ríomhleabhar scoile. Ní féidir é
seo a dhéanamh de réir rialacha an
Aontais Eorpaigh áfach, dar leis an Aire
Noonan. Measann an tAontas nach
féidir comparáid a dhéanamh idir
gnáthleabhair agus ríomhleabhair toisc
go bhfuil feidhmiúlachtaí breise ag
ríomhleabhair: hípearnaisc, cartlanna
agus áiseanna cuardaigh.

Michael Noonan [PIC : LAURA HUTTON/PHOTOCALL IRELAND]

Ceisteanna faoi liúntais ag
Teachtaí tofa ar an Aire

€90,000 le gach Teachta, mar aon le
€40,000 le haghaidh cúntóir parlaim-
inte agus €23,000 le haghaidh rúnaí
parlaiminte. Sin €153,000 san iomlán,
gan costais san áireamh. Baineann
sciar suntasach d'obair na dTeachtaí,
a gcúntóirí agus a rúnaithe le ceis-
teanna áitiúla, le hiarratais ó dhaoine
nach bhfuair íocaíocht éigin.

Nach bhfuil sé in am teacht ar
chóras níos fearr ná seo? Má tá na hea-

graíochtaí a dháileann na híocaíochtaí
seo ag déanamh éagóra ar dhaoine ba
cheart do na Teachtaí dul i ngleic leis
an maorlathas i gcoitinne seachas a
bheith ag cur ceisteanna ar son daoine
anseo is ansiúd. Má tá siad ag bron-
nadh na n-íocaíochtaí go cothrom
cheana féin níor cheart go mbeadh
Teachtaí Dála ag iarraidh buntáiste
míchothrom a fháil don mhuintir a
vótálann dóibh féin.

Roisin Shorthall T.D. 
PIC MARK STEDMAN/PHOTOCALL IRELAND

An bhfuil slánú na Gaeilge   
Pléann Seosamh Ó Riain Mionteangacha agus an tIdirlíon

Is iomaí trácht agus tagairt a
dhéantar ar na saolta seo don
Idirlíon, idir ghnáthchaint na
sráide agus caint an tseomra
bhoird, gur deacair a chreidiúint

nach fada ó shin nárbh ann dó ar chor
ar bith. 

Is amhlaidh atá sé agus níl aon dul
as ach go bhfuil an tsochaí sna ceithre
hairde a bheag nó a mhór i dtuillea-
maí na háise cumarsáide iontaí seo.

Fearacht beagnach aon athrú mór
eile sa saol, bíonn buntáistí agus míb-
huntáistí ag roinnt leis, ach an bhfuil
sé ag cur cás na mionteangacha chun
cinn nó ar chúl? 

An ea go mbíonn an tIdirlíon ag
smúrthacht i gcúinne den domhan
nár cleachtadh mionteangacha le
fada agus é ag tabhairt beatha
bríomhaire breabhsánta nua dóibh
nó an amhaidh go mbíonn na
mórtheanagacha ag siúl leis gach uile
áit beo ag caitheamh scáil an bháis ar
na teangacha neamhfhorleathana
seo?

Agus é ag caint le Gaelscéal faoi
seo, dúirt Conchúr Ó Giollagáin,
Ceannasaí Aonad na Pleanála Teanga,
Acadamh na hOllscolaíochta Gaeilge,
OÉ, Gaillimh, “Is cainteoirí agus pobal
a chuireann borradh faoi theanga
agus, ach an oiread le pobal
mórtheanga, tá mionteangóirí in ann
leas a bhaint as an Idirlíon. Is áis atá
san Idirlíon i ndeireadh na dála agus
beidh sé fóinteach don mhionteanga
má bhaineann na cainteoirí mion-
teanga earraíocht as tríd an mion-
teanga agus má sholáthraíonn siad
ábhar dó trí mheán na mionteanga.”

6000 i mBaol 
an Bháis 
Dar le Michael E. Krauss, teangeolaí
mór le rá, agus duine a d’imir tion-
char nach beag ar Eagraíocht
Oideachais, Eolaíochta agus Chultúir
na Náisiún Aontaithe (UNESCO), dar
leis, tá 60-80% de theangacha an
domhain i mbaol.

De réir staitisticí, tá 6000 teanga
cláraithe ag na Náisiúin Aontaithe
agus is ionann 4% de theangacha an
domhain agus na cinn a úsáideann
97% de dhaonra an domhain – nó
lena chur ar bhealach eile, labhraíonn
3% de dhaonra an domhain 96% de
theangacha an domhain.

Anuas air sin, níl ach 10,000 cain-
teoir ag leath de na teangacha uilig,
agus gan ach 1,000 cainteoir ag
ceathrú díobh.

Ar na teangacha atá i mbaol go cin-
nte dar le UNESCO, tá an Ghaeilge,
Gaeilge na hAlban agus an Bhriotáinis
agus tá stádas leochaileach ag an
mBreatnais.

Le céadta de bhlianta anuas, agus
náisiúnstáit ag teacht ar an saol agus
á lárú, tá na mionteangacha agus
canúintí réigiúnacha faoi smacht ag
teangacha de chuid lucht na
cumhachta lárnaí.

Sa tslí seo, ghéill an Bhaváiris do

Hochdeutsch, an Ghailísis don
Chaistílis/Spáinnis, an Bhriotáinis
don Fhraincis agus, ar ndóigh an
Ghaeilge don Bhéarla.

Faoin tráth a raibh an tIdirlíon á
thráchtálú – mar thoradh ar an
nGréasán Domhanda (WWW) - i lár
na nóchaidí, ba é Béarla an lingua
franca seanbhunaithe cheana. 

Is iomaí cúis chuige sin: Ar an
gcéad dul síos, ba as na Stáit Aon-
taithe líon mór úsáideoirí an Idirlín
sna blianta tosaigh; ní raibh an
bunchóras (ASCII) chun téacs a thais-
peáint ar scáileán do ríomhaire feiliú-
nach dá lán teangacha, fearacht na
Sínise agus na Seapáinise; agus bhain
méid díréireach den ábhar ar an
Idirlíon le réimsí teicnicúla agus
eolaíocha, ábhar a pléadh i mBéarla
amháin beag beann ar an tír thion-
scanaimh toisc gurb é Béarla lingua
franca na cumarsáide teicniúla agus
eolaíche le fada an lá.

Tháinig athrú air seo, áfach, de réir
mar a chuaigh an tIdirlíon i méid,
agus an oiread le hiarrachtaí nua na
meán – m.sh. CNN, BBC, Sky News,
The Financial Times, chun iad féin a
chur in oiriúint do mhargaí
idirnáisiúnta trína seirbhísí a chur ar
fáil i dteanga iasachta, is amhlaidh a
tharla ar an nGréasán, bíodh sé i
mbealach a bhí spontáineach den
chuid is mó.

Sna blianta beaga atá caite, tháinig
suíomhanna Idirlín, pléghrúpaí agus
fóraim ina gcéadta míle ar an saol in
iliomad teangacha, agus cuireadh go
mór le líon na ríomhphost a scríob-
hadh i dteangacha éagsúla seachas
Béarla. 

Glacadh le Unicode a fuair réidh le
roinnt de na fadhbanna a bhí ag baint
le ASCII ó thaobh a bheith in ann
déileáil le haibítrí difriúla, rud a thug
lámh chúnta nach beag do
theangeacha ‘faoi leith’.

Is sna tíortha i mbéal forbartha atá
an fás is mó tagtha ar líon na ndaoine
atá ag baint úsáide as an Idirlíon leis
na blianta anuas. Faoi dheireadh
2010, bhí beagnach 2 bhilliún
úsáideoir ar an Idirlíon.

Is sa tSín (tuilleadh agus 100 tean-
ga inti) a bhí an líon is mó díobh – 420
milliún úsáideoir – sin beagnach dhá
oiread an líon a bhí ag na Stáit Aon-
taithe (234.4 milliún) agus ba í an
India (22 teanga oifigiúil) an ceathrú
tír is mó ó thaobh úsáid an Idirlín de.

Béarla ag cúlú siar
De réir foilseacháin de chuid UNESCO
dar teideal ‘Twelve years of measuring
linguistic diversity in the Internet: bal-
ance and perspectives’, chuaigh líon
na mBéarlóirí ar an Idirlíon siar ó 80%
den daonra ar líne sa bhliain 1996 go
32% in 2007, agus cé go raibh 75% de
na leathanaigh ar líne i mBéarla i
1998, faoin mbliain 2007 ní raibh ach
45% acu sa teanga sin.

Ar a lán slite is slánaitheoir é an
Gréasán Domhanda do go leor de na
teangacha atá i mbaol. Ceann de na
dúshláin is mó dá bhfuil ann do
mhionteangacha ná an easpa
teagmhála le focail, fuaimeanna agus
macallaí na teanga a luaithe agus a
fhágann duine comhphobal na tean-
ga sin, cuir i gcás, chun tabhairt faoi
phost sa chathair nó i dtír éigin eile.

Tá an tIdirlíon mar shreang
imleacáin do lucht na mionteangacha
seo a cheanglaíonn lena macasamhail
iad ar an taobh eile den bhaile, den tír
nó den domhan. 

De thoradh soláthraithe seirbhísí
Idirlín agus ríomhairí níos saoire le
himeacht an ama mar aon leis na
céadta uirlisí chun glaoch (Skype,
JAJAH), scríobh (ríomphost, Twitter,
Facebook srl), breathnú ar fhístéi-
peanna (Youtube srl.) nó fiú ceamaraí
Idirlín a úsáid d’fhonn le breathnú ar
an duine ar an taobh eile, táthar ag
tabhairt gus is fuinnimh as an nua do
na teangacha neamhfhorleathana. 

Ina theannta sin, i ngeall ar fháil ar
uirlisí ilmheánacha, is féidir áiseanna
teagaisc a chur in oiriúint do mhion-
teangacha, nó iad a chruthú fiú, rud
atá thar a bheith tábhachtach d’in-
mharthanacht na dteangacha. Níl ach
duáilceas, duainéis agus bás i ndán
do theanga murach oideachas, dea-
shampla agus moladh don óige!

Táthar ag cur le líon na bhfocal sna
mionteangacha chomh maith trí chu-
marsáid leictreonach agus téacsanna
óir tá a leithéid níos tugtha do bhéar-
lagair agus éagsúlacht – catalaígh
agus innill i gcomhair fás teanga.

Chomh maith leis sin, tugtar íomhá
‘cooláilte’ as cuimse don mhiontean-
ga dá bharr, rud a chuireann ina luí ar
dhaoine óga breathnú ar an teanga as
an nua le ‘súil eile’ agus fiú
úinéireacht a ghlacadh uirthi faoi
dheireadh thall. 

Ó fhístéipeanna de chuid cainteoirí
óga Huilliche, mionteanga sa tSile, go
téacsanna fón póca i Kapampangan,
teanga atá i mbaol sna Filipínigh, suas

go TG4 ar líne, tuigtear nach bagairt í
an teicneolaíocht a thuilleadh ó
thaobh mionteangacha de ach a mha-
lairt, díreach mar a bhí i gceist leis an
gclóphreas sa 15ú haois nó an
teileafón sa 19ú haois. 

An tIdirlíon : 
Buntáistí agus 
Míbhuntáistí do
mhion-teangacha 
Ach, an bhfuil na mionteangacha uilig
ag teacht i dtír ar an Idirlíon chun iad
féin a chur i lár an aonaigh? 

Níl, faraor, dar le Kevin Scannell,
ollamh le matamaitic agus ríomheo-
laíocht in ollscoil Saint Louis, Missouri,
agus duine a bhfuil acmhainní bogear-
raí forbartha aige ar son mionteangacha
ar fud an domhain, an Ghaeilge ina
measc. "Tá dhá thaobh ar an scéal,” arsa
an tUasal Scannell agus é ag caint le
Gaelscéal.  “Ar thaobh amháin, tá go
leor teangacha cosúil leis an nGaeilge a
bhfuil acmhainní ríomhaireachta den
chéad scoth acu: litreoirí agus gra-
madóirí, córais aistriúcháin
uathoibríoch, aistriúcháin ar bhogear-
raí agus ar shuíomhanna Idirlín mór le
rá. Tugann an tIdirlíon agus na meáin
shóisialta deis iontach do na teangacha
seo fás agus forbairt a dhéanamh, cean-
gail a bhunú idir cainteoirí sa bhaile
agus cainteoirí sa diaspóra srl.   

Feicimid é seo i gcás na Gaeilge, na
Breatnaise, na Bascaise, cheana féin, ar
Twitter, Facebook, mar sin de. Ar an
taobh eile, tá go leor teangacha ann
nach bhfuil na hacmhainní seo acu,

Teangeolaithe ag obair leis an chainteoir dúchais deireannach den teanga Amurdag sa  Northern Territory san Astráil chun cibé is féidir leo a shabháil den teanga.  

  le fáil ar líne? 

agus níl aon suim ag an earnáil ghnó
iontu.  Sna cásanna seo, is gnách le cain-
teoirí úsáid a bhaint as Béarla nó
mórtheanga eile ar líne agus gan dabht
déanann sé seo dochar don teanga san
fhadtéarma.”

Is cinnte go bhfuil laethanta feacadh
na nglún caite má táthar ag súil mion-
teanga a thabhairt ar aghaidh slán, agus is
maith is eol dúinn, de thoradh ar tharla sa
teanga againne, nach briathra a dhearb-
híonn ach gníomh.    Is léir go bhfuil grio-
thal agus fuadar ar mhórán de lucht
mionteangacha an domhain i dtaobh an
Idirlín, Gaeilge ina measc. Níl luibh ná
leigheas in aghaidh bás miontheanga gan
amhlaidh a dhéanamh. Agus, faraor, ba
dhíth léinn agus chultúir bás aon teanga,
mór, measartha nó mion.

Bogearraí i nGaeilge
Mozilla Firefox, Mozilla
Thunderbird,
OpenOffice.org, agus
Microsoft Windows XP

Nuachtáin/Irisí atá ar fáil ar líne
Gaelscéal
Foinse
Nós
BEO
Comhar
Feasta
An tUltach

Foclóir
Focal.ie
Irishdictionary.ie
potafocal.com

Teilifís ar líne
Gaelscéal
TG4

Nuacht RTÉ
Nuacht24

Litreoirí agus Gramadóirí
Cruinneog

Na meáin shóisialta
Facebook

Fóraim
Politics.ie
Boards.ie
daltai.com
foramnagaeilge.com

Fóin phóca
Samsung - Gaelfón 

Siopa leabhar
Litriocht
Cuplafocal
CIC
Leabhar

Áiseanna Idirlín na Gaeilge 
Thuas, suíomh idirlín úr daltai.com.
Thíos, suíomh idirlín Gaelscéal.

TEICNEOLAÍOCHT 

Go leor ar bun
ar mhargadh
na bhfón cliste 
Diarmuid Ó Muirgheasa 

Is greannmhar uaireanta an chaoi a
mbogann rudaí, agus an luas, nó
easpa luais, a bhaineann leo.  I dtrí
scéal éagsúla an tseachtain seo, is
easpa luais atá i gceist. Windows

Phone 7 i dtosach: labhraíomar faoi sna
leathanaigh seo bliain ó shin, agus é
díreach ag teach chun margaidh. Idir an
dá linn... Bhuel, níl mórán déanta idir
an dá linn, leis an fhírinne a rá. 

Tá Microsoft go fóill go dona taobh
thiar de Apple agus Google ó thaobh
díolacháin de, agus tá fuadar faoin dá
chomhlacht úd go fóill chomh maith.
Anois, áfach, tá an seans ann go bhfuil
rudaí le hathrú beagán, ó tá Nokia agus
Microsoft i ndiaidh an Lumia 800 agus
an Lumia 710 a sheoladh le cúpla lá
anuas.

Is é seo an chéad mhór-thoradh ar an
aontas a rinneadh idir an dá chomh-
lacht ag tús na bliana seo, trínar íoc
Microsoft suim mhór airgid le Nokia
chun go ndíreodh Nokia beagnach go
hiomlán ar fhóin Microsoft a dhearadh.

I gcás an Lumia 800, a thagann leis an
leagan nua de Windows Mobile, Win-
dows Mobile 7.5 “Mango”, tá Microsoft
agus Nokia ag súil gur féidir leo dul srón
le srón leis an iPhone, agus freisin le fón
ar bith a ritheann ar Android. Is deacair
a rá go fóill an éireoidh leo, ach is é
tuairim na coitiantachta anois go bhfuil
céim mhaith glactha acu leis an Lumia
800. Tagann an Lumia 800 le scáileán
AMOLED 3.7” (i gcodarsnacht le 3.5”
don iPhone agus 4.3” don Samsung
Galaxy S2) agus nach mór gach rud eile
a mbeifeá ag súil leis ó fhón atá ag díriú
ar bharr an mhargaidh. 

Níl sa láraonad próiseála ach leagan
croí shingil ó Qualcomm, ach tá luas
1.4GHz aige agus deir Microsoft agus
Nokia go bhfuil an fón féin chomh
sciobtha le rud ar bith ó Apple nó
Google. 

Le comparáid a dhéanamh tá croí
dúbailte ag an Galaxy S2 a ritheann ag
1.2GHz. Tá ceamara den scoth ag an
Lumia 800 chomh maith, agus deirtear
go bhfuil cadhnra aige a mhairfidh 55
uair an chloig ag seinm ceoil (cé go
mbeadh orainn é sin a thástáil lena
chreidiúint go hiomlán). Cuma na
figiúirí, áfach, is é an córas oibriúcháin
is mó a thiontóidh daoine i dtreo an
fhóin seo nó i dtreo fón éigin eile. 

Níl neart spáis anseo le chuile thaobh
den argóint áirithe sin a chlúdach, ach is
leor é seo a rá: muna raibh tú ag
smaoineamh ar Windows Phone go dtí
seo, b’fhéidir gur chóir duit
smaoineamh air anois.

Beidh leagan níos saoire den Lumia
800, an Lumia 710, ar fáil chomh maith.

Scéal eile atá ag gluaiseacht go mall
ná scéal GoogleTV. 

Lena gceart a thabhairt do lucht
Google, áfach, tháinig mórán des na
deacrachtaí a bhí acu le bliain anuas ó
fhoinsí nach raibh smacht acu orthu. 

Go luath i ndiaidh sheoladh an chéad
chúpla gléas GoogleTV, d’fhógair NBC,
ABC, CBS agus Hulu nach mbeadh na
cláir a chuireann siad ar fáil ar líne ar fáil
ar Google TV. 

Bhain sé seo go mór ón fhís a bhí ag
Google don táirge, is é sin chuile fhoinse
físeán a mbaineann daoine tairbhe astu
a chur le chéile in áit amháin.

Níor éirigh leo go dtí seo dul i ngleic
leis an bhfadhb, ach tá an bogearra
feabhsaithe go mór agus ar fáil anois i
Meiriceá. 

Chuir na deacrachtaí úd moill ar an
tionscnamh, ach cloistear dúinn go
sroichfidh gléasanna GoogleTV an
taobh seo den Atlantach ag tús na bliana
seo chugainn. Beidh le feiscint arbh fhiú
an fanacht.

N’fheadar go fóill cén éifeacht a bhei-
dh ag GoogleTV ar thomhaltóirí na tíre
seo, sa ghearrthéarma ar aon chaoi, ach
píosa nuachta amháin ar cinnte go
mbeidh éifeacht aige orainn ná fógra
Netflix go mbeidh siad ag seoladh seirb-
híse anseo go luath. 

Cé chomh luath, ní fios go fóill, ach tá
fógra ar a suíomh go mbeidh siad anseo
gan mhoill, mar sin is féidir bheith
réasúnta cinnte go bhfeicfear anseo
roimh lár na bliana seo chugainn iad, nó
níos luaithe fiú. 

Comhlacht iad Netflix a chuireann
scannáin agus cláir theilifíse ar fáil ar
líne ar bhonn síntiúis. Faoi láthair tá
siad ag gearradh $7.99 in aghaidh na
míosa sna Stáit Aontaithe. 

Ar an bpraghas sin is féidir breathnú
ar pé méid scannán agus cláir theilifíse
agus is mian leat, agus rogha leathan
gléasanna a oibríonn leis.

An cáineadh is mó a dhéantar ar an
tseirbhís ná go bhfuil an-chuid nach
bhfuil ar fáil, idir scannáin agus chláir
theilifíse, nua agus sean. 

Sin ráite, ó tá fíor-bheagán de rogha
dhleathach ag tomhaltóirí na tíre faoi
láthair, is fearr i bhfad pé rud a chuirfidh
Netflix ar fáil. 

Idir an dá linn an rud is cóngaraí ná
screenclick.com, a sheolann DVD ar cíos
tríd an gcóras poist.



“Is é an chuid is fearr den aois an óige ... 
.... an chuid is fearr den deoch an tart”

Concubhar Ó Liatháin

Tá na línte sin ó amhrán
nuachumtha ag Seosamh
Mac Donncha go fóill i mo
chuimhne tar éis dom iad
a chloisint ag an Oireach-

tas i gCill Airne ag an deireadh seach-
taine. 

Agus mé á scríobh seo tá Corn Uí
Riada ar an raidió sa chistin. Pléisiúr é
seo agam gach bliain. Níl aon eolas ar
leith agam faoin sean-nós, ach is breá
liom críoch ciúin a chur leis an
Oireachtas ag éisteacht leis an
bpríomhchomórtas i bhfad ón slua ag
an ionad.  Níos minice ná a mhalairt is
ag taisteal abhaile sa ghluaisteán a
bhím.  I mbliana táim sa bhaile agus i
mo shuí roimh thús an chomórtais. 

Faoin am go mbeidh sé seo á léamh
agat, beidh an taoide tráite, na cairde
scartha agus na háirithintí á
ndéanamh le haghaidh Leitir
Ceanainn 2012.  Seo a leanas cuid de
na cuimhní a bheidh mar spreagadh
agam idir seo agus sin. 

Den chéad uair, chuireas isteach ar
chomórtas an Amhráin Nuachumtha
ag an Oireachtas, Corn Sheáin Eoin Uí
Shúilleabháin, comórtas a gcuireadh
m’athair isteach air i gcónaí.  

Bhuaigh sé an comórtas níos mó ná

uair amháin.   Rochán seachas
amhrán a chumas féin, cur síos ar
oíche a reáchtáladh le déanaí chun
ceiliúradh a dhéanamh ar Mhícheál Ó
Ceallaigh, múinteoir a bhí ag éirí as
tar éis dó 37 bliain a chaitheamh ag
múineadh.  Mhúin sé mé féin.   Chu-
mas na véarsaí – go deimhin bhíos á
n-athrú go dtí gur chuas ar an ardán –
agus d’éirigh liom é a chanadh.  

Ba leor sin mar éacht dom, m’ómós
féin do m’athair a cailleadh cothrom
an ama seo trí bliana ó shin.  Tá a lán
le foghlaim agam faoin gceird a raibh
seisean ina mháistir uirthi – ach níl
aon rud le déanamh ach leanúint orm
ag cur snasa ar mo chuid oibre féin.
Chas bean liom an lá dár gcionn agus
d’aithin sí mé de réir an churfá ar
m’iarracht – mar sin bhí duine éigin
ag éisteacht!   Seachas bheith ag
déanamh moltóireachta de réir geáit-
sí agus líon na línte greannmhara in
amhrán, ba cheart gurb é teist an
amhráin an bhféadfaí é a chanadh ag
ócáid eile seachas ag an Oireachtas.   

Seán Ó Muimhneacháin, máistir
eile ar cheird na cumadóireachta, a
thugann an chéad seoid eile dom,
bailiúchán dá chuid amhrán, dánta,
drámaí, sceitseanna, lúibíní agus
agallamh beirte i bhfoirm leabhair
agus dhá dhlúthdhiosca, Gleanntán
an Aoibhnis, a sheol sé ag an Oireach-
tas.   Bhí sé féin agus Seosamh Ó
Críodáin ar an ardán oíche Dhéar-
daoin, oíche Mhúscraí, ag aithris
lúibín thar a bheith tráthúil faoi iar-
racht nár chualathas faoi ar bheith
tofa don Uachtaránacht.   Bhí lúibín

thar a bheith aerach agus tráthúil ag
Mary Tisdall Uí Shuilleabháin agus
Máire de Búrca faoi Fhéile na Laoch.
Tá siad araon le fáil ar mo bhlag,
www.igaeilge.ie, ach maith dom an
caighdeán íseal ceamaradóireachta
nó nílim chomh snasta le lucht Otv,
fiontar nua Gaelscéal ag an Oireach-
tas.  An oíche chéanna bronnadh
gradam speisialta ar Pheadar Ó Riada
as ucht a shaothair agus a chean-
naireachta sa chultúr Gaelach.  Ba é
Peadar an cathaoirleach ar an
Oireachtas ab fhearr go raibh mise
ann, Oireachtas 2008 i gCorcaigh,
agus tá tuiscint dhoimhin agus
leathan aige ar an bhféile agus ar a
tábhacht.  

Labhair sé le paisean ar an oíche
faoin mbealach a tháinig an tOireach-
tas ar an saol ar thús na hathb-
heochana cultúrtha ag deireadh an
19ú haois.  Is as Oireachtas na Gaeilge
a thagann ainm ár bparlaiminte, an
tOireachtas.  Sin chomh tábhachtach
atá sí i gcomhdhéanamh na tíre.
Ligtear i ndearúd é sin.  Agus dá gcas-
fá ar bhall Oireachtais na laethe seo, is
ar éigean go mbeadh a fhios aige nó
aici, dá bhfiafrófá de nó di, cad as a
tháinig ainm na hinstitiúide ar a
bhfuil sé nó sí tofa. 

Cé gur teacht le chéile ollmhór é an
tOireachtas, ní gá go mbeadh gach
éinne ag éisteacht leis an gcineál
céanna ceoil – nó ag rince na steipe
céanna.   Mar mhalairt ar an sean-nós
go léir, chuas go dtí an Cabaret
Craiceáilte oíche Dé hAoine, ócáid
nár fhreastail mé air riamh roimhe.

Nuair a chuas isteach sa seomra ar
dtús cheapas gur ardaíos aois mheá-
nach dá raibh sa seomra ar 10
mbliana.  

Ach de réir a chéile thugas faoi
ndeara daoine níos sine ná mé – bhí
Donncha Ó hÉalaithe ag déanamh
don ‘jive’ an rud a rinne Seán Ó Riada
don cheol traidisiúnta i gcúinne
amháin den seomra agus bhí cúpla
seanfhondúir scaipthe ar fud na
háite. Ar feadh seala, bhíos thuas ós
comhair an ardáin agus Bréag agus na
Ceithearnaigh Chraiceáilte [AKA the
Rubber Bandits] ag seinnt. Arís, tá
cuid den gceol sin ar an mblag. Slí
amháin chun an oíche aréir a thab-
hairt ar ais.  Maidin Dé Sathairn, mé
éirithe go moch agus ar an urlár uach-
tair den Gleneagle, an comórtas dreas
cainte agus pé ceo a bhí i m'inchinn,
bhí orm é a scaipeadh go tapa.  Rogh-
naigh mé ábhar, gur miotas é go
bhfuil córas iontach oideachais
againn sa tír seo. Rinne mé roinnt
ullmhúcháin agus seo mé ag caint
agus cloigín á bhualadh go
mífhoighdeach chun stop a chur le
m’óráid.  “Tá an clog buailte, tá an
rang thart.”  

Ar deireadh mhúscail an lucht éis-
teachta agus gháir - an líne is fearr de
mo dhreas agus ní bheadh aon mharc
ag dul dó ó na moltóirí mar go ndúras
é tar éis don gclog a bheith buailte!
Bhí an bua an uair sin ag Eoghan Ó
Curraighín ó Theileann agus é ag
trácht ar bhaint na móna. Bhí
saibhreas ina óráid agus bhí saibhreas
ina phóca agus é ag dul abhaile!

Ní hé an bua ach an glacadh páirte
an leas atá le baint as an Oireachtas.
Bhuel, ní holc an rud bua a bheith ag
duine anois is arís. An tráthnóna sin,
bheadh bonn á bhuachaint ag duine
de mhuintir Uí Liatháin i gcomórtas
nó tháinig mo mhac, Art, 8 mbliana,
sa chéad áit sa chomórtas ‘Scrabble’,
an chéad uair a reáchtáladh é ag an
Oireachtas.  Bua stairiúil gan amhras!
Tá bonn Oireachtais aige nach bhfuil
agamsa!

Agus mé á scríobh seo, táim sa
bhaile sa chistin. Táim ag éisteacht le
Nell Ní Chróinín ó Bhéal Atha an
Ghaorthaidh ag canadh ‘An Cailín
Aerach’ ar RnaG tar éis di an glaoch ar
ais a fháil i gCorn Uí Riada.   Tá bin-
neas agus saibhreas ina glór atá
neamhchoitianta.  Níl sí ach 22 bliain
d’aois.   Beidh amhránaíocht ar an
sean-nós beo beathach i bhfad inár
ndiaidh.  Saibhríonn an tOireachtas
sinn ar fad.  Ní ceist airgid é cé go
ndeirtear gur €10m+ níos saibhre atá
Cill Airne tar éis dóibh an tOireachtas
a reáchtáil ann dhá bhliain i ndiaidh a
chéile.  Ní féidir aon luach a chur ar an
saibhreas atá againne a d’fhreastail ar
an bhféile agus sinn ag tabhairt
aghaidhe ar an ngeimhreadh fuar
fada.    An mó leabhar, dlúthdhiosca,
clár ríomhaireachta, ‘app’ fóin phóca,
amhrán nuachumtha agus eile a
thugtar ar an saol i gcomhair an
Oireachtais gach bliain?  Saibhreas
samhlaíochta. Saibhreas cultúir.
Saibhreas teanga.

“An chuid is fearr de shaol na
Gaeilge, an tOireachtas”.

An bealach crua chuig uileghabhálacht agus an cultúr Gaelach
Le Máirín Hurndall

Forbairt an-tábhachtach ar
fad a thit amach an deireadh
seachtaine seo caite nuair a
thug an tUrramach Norman
Hamilton, Iar-Mhodhnóir

na hEaglaise Preispitéirí cuairt ar
chomhdháil forbartha pobail de chuid
Chumann Lúthchleas Gael in Ard
Mhacha.   

Ní den chéad uair a rinneadh a mha-
casamhail de “thógáil droichid” thar
ceann na heaglaise sin. Tá a fhios
againn ar fad faoi iarrachtaí a
chomhghleacaí chonspóidigh i nDoire
Cholm Cille.  

Is léir go bhfuil rud éigin suntasach
san aer.  Thug sé cúpla dúshlán uaidh
ina óráid ar an lá.  Bhain an chéad
cheann leis an Ghaeilge agus is uirthise
agus ar CLG féin a dhírím. Cé gur
mhothaigh sé go raibh barraíocht airgid
á chaitheamh ar an teanga (rud nach n-
aontaím leis ar ndóigh), ba léir ón
mhéid a dúirt sé gur báúil dár dteanga
chomhchoitinn atá sé.  

Tharraing sé aird ar oidhreacht
onórach na bPreispitéireach i dtaobh
athbheochan na teanga, rud nach
mbíodh a fhios agam a bheith ar eolas

aige.   Chuaigh sé ar ais go dtí an bhliain
1830, uair a raibh dualgas ar gach mac
léinn a bhí ag dul don mhinistéireacht
Phreispitéireach inniúlacht a fháil sa
teanga. D’éiligh sé dípholaitiú a
dhéanamh ar an Ghaeilge agus an
liathróid pháirtíneach úd a chiceáil go
dtí na taobhlínte.

Chuireadh sé as dó sráidainmeacha
Gaeilge a fheiceáil ar Bhóthar na bhFál
amháin mar a dhéanfaí geiteo de. Tá
mé ar aon fhocal leis sin go díreach.
Agus tig liom cur leis sin agus trácht a
dhéanamh ar bhusanna Translink
Bhéal Feirste mar aon.   Bíonn an-áthas
orm i gcónaí ceann scríbe Gaeilge a fhe-
iceáil ar bhus ar dhul abhaile dom, ach
níl cúis ar bith nach dtiocfadh a leithéid
a chur fosta ar bhusanna go ceantracha
eile, go háirithe na ceantracha neo-
dracha cosúil le dúiche na hollscoile nó
fiú lár na cathrach féin. 

Nach ndeirtear linn go bhfuil trom-
lach neamh-Aontachtach ar an
Chomhairle Cathrach anois, Ard-
Mhéara Shinn Féin ar Gaeilgeoir é
againn. Cad chuige nach bhféadfaí an
fhadhb seo a réiteach láithreach bonn?
Nó an é an cás é go síleann siadsan go
mbaineann an teanga le dream
amháin?

Tá rudaí eile a chuireann as do Phro-
tastúnaigh an Tuaiscirt i dtaca leis sin.
Rinne an tAire Cultúir anseo, Carál Ní
Chuilin, seift thar barr nuair a sheol sí
an Tionscnamh “Liofa 2015”.   Thug a
lán daoine úra, Protastúnaigh ina
measc, gealltanas ag dearbhú go
mbeadh siad líofa sa Ghaeilge fán bhli-
ain 2015. Ach dhiúltaigh na mílte eile
cionn is gur cheap Carál comhairleoir
(neamhthofa, dála an scéil) a bhí i
bpríosún as dúnmharú Ann Travers le
linn na dTrioblóidí.   Bhí sí sásta go
bhfualaingeodh an teaghlach lá i ndi-

aidh lae, in ainneoin an impí a rinne
siad. Sin é an príomhphointe atá agam,
an nasc a ghníonn cuid mhaith daoine
leis an fhoréigin.

Mar an gcéanna atá sé le Cumann
Lúthchleas Gael. Ní Aontachtóir mise,
ná baol air, ach mar Phrotastúnach,
braithim féin coimthithe ag CLG ar
roinnt cúiseanna.   Ní mó ná sásta
atáimse le páirceanna imeartha atá ain-
mnithe as Kevin Lynch mar shampla,
óir ba chogadh é a thoisigh an tIRA a
bhí dírithe ar shibhialtaigh den chuid is
mó, daoine a bhí ag dul amach don
oíche go bialanna, óstáin agus tithe táb-
hairne agus nach bhfaca a gclann arís
iad.   Agus ní raibh idirdhealú ann ar
ndóigh: ba Phrotastúnaigh, Caitlicigh,
Iúdaigh agus eile na híobartaigh.

Ach bhí an seicteachas go mór chun
tosaigh acu fosta. Agus is oth liom a rá
go bhfuil CLG bainteach leis sin suas go
dtí an lá atá inniu ann. Thug Jarlath
Burns, fear mór CLG, agus Gaeilgeoir
(ag cruinniú chun tacú le Máirtin Mac
Aonghusa) moladh mór do P.J. Cara-
her, poblachtanach mór le rá i nDeis-
ceart Ard Mhacha, an dream a bhí frea-
grach as sléacht Kingsmill inar
maraíodh oibrithe Protastúnacha ar
aon chúis amháin, gur Protastúnaigh a

bhí iontu.   Ligeadh saor an t-aon
Chaitliceach amháin a bhí ina
gcuideachta.

Rud eile faoi CLG.   Ní maith le roinnt
Protastúnach cráifeach cleachtadh na
heagraíochta cluichí a imirt ar Lá na
Sabóide, mar go gcreideann siad gur
cheart é a bheith naofa: gan gleo,
scairteadh, droch-chaint, ciceáil agus
araile.    Glacaim leis go bhfuil dearcadh
eile ann, ach ba chiallmhar an rud é an
meon seo a chur sa reicneáil.

An darna dúshlán a leagaim síos ná
go ndeanfaí rud éigin leis an
Chomóradh Céad Bliain atá romhainn.

Ní fhaca mé riamh an oiread spéise is
atá ann i láthair na huaire sa teanga ó
thaobh na bProtastúnach.  Tá leithéidí
Linda Ervine, bean Brian Ervine, iar-
cheannasaí an PUP, thar a bheith dío-
graiseach ar son na teanga agus bíonn
slua mór acu ag teacht chuig an Tor Ar
Lasadh i dTeampall Fitzroy na saolta
seo. Caithfidh muid sin a thabhairt ar
aghaidh chuig leibhéal eile.  Ach caith-
fear aird a thabhairt ar na bacanna seo
atá luaite agam.

Ba chéim chrógach a thug an tUasal
Hamilton.  Ba cheart go mbeadh
gníomh comh-mhalartach ann ón
taobh eile.

Comhartha dhátheangach i dTuais-
ceart Bhéal Feirste. Amharcann
Gaeil orthu mar chearta daonna ach
goilleann siad go mór ar roinnt
mhaith aontachtóirí - a deir go
ndéanann siad níos mó dochar ná
sochar don Ghaeilge.

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Lean leat a Choncubhair!
A Chara Chaoin,
Cuireann sé iontas orm nuair a léim i

nGaelscéal achainí ón gcroí ag Concub-
har Ó Liatháin--- An leanfaidh mé liom
mar Fhianna Fáileach’? Measaim gur
cóir dó leanúint ar aghaidh mar Fianna
Fáileach! Oireann sé go mór dó mar
cholúnaí. 

Le meas 
Ruairí  S. Ó Dónaill
9 Gleann Chill 
Gleann Fhaídhle
Co Chill Mhánntaín

Míshásta
A Chara,
Ar dtús báire ní duine do bhur 2,000

léitheoirí [ní cruinn an t-uimhir sin
Eag.]mé ach mar gur chreid Forás Na
Gaeilge go mbeadh athrú ar an scéal
daoibh le hathrú lá,roghnaigh mé
breathnú ar ábhar na Céadaoine.

Tá an tuairim coitianta ann go raibh
an chinsireacht in Éirinn (an 26) ion-
tach dona san am a chuaigh thart agus
go bhfuil feabhas nach beag ar an scéal
sa lá atá inniu ann. Cé go raibh cin-
sireacht ann i leith scannáin/leabhair as
SAM agus céard a bhí sna nuachtáin,
rinne siad dearmad go minic ar an
ábhar san amharclann nó i scannáin i

dteangacha iasachta mar nár bhac an
gnáthdhuine leo. As uime sin bhí níos
mó saoirse ag lucht scríofa na Gaeilge
freisin. An tseachtain seo chaite bhí
bannaí Anglo go mór i mbéal an phobail
ach roghnaigh sibh gan é a chlúidiú. Tá
rialtas na hÉireann iontach sásta libh go
bhfuil féinchinsireacht ar siúl agaibh
ach níor thaitin sé liomsa céard a bhí
ina áit. Ní don chéad uair mhaíomh
Conchubhair Ó Liathán go raibh sé níos
fearr ag an gceol ná Jedward agus bhí
lagalt scannalach faoi ghalair meab-
hairshláinte chomh maith.

Arís eile chlis oraibh agus alt ar fhad-
hbanna meabhairshláinte a chur i gcló
agaibh, dul i muinín ar dhuine atá
eolach ar an ábhar, dochtúir nó mar sin
de. Thuigeas freisin ón alt go bhfuil
easpa cumais orm agus nach bhfuil mé
go maith faoi bhrú. Amhlaidh atá an
scéal do gach duine atá buailte go dona
le galair meabhairshláinte. 

Dáiríre, an gcreideann tú nach raibh
Florence Nightingale go maith faoi
bhrú nó go bhfuil scríbhneoireacht
Shéamuis Mac Grianna lag i gcom-
paráid lena dheartháir mar go raibh sé
faoi ghruaim go minic le linn a shaoil?

Faraor, rinneas iarracht mo chuid
feirge a chur in iúl do Headline.ie ar an
gCéadaoin ach mar go mbíonn siadsan
gafa leis na rialacha chur in iúl dos na
meáin i mBéarla, tá sibh saor le scríobh

cibé rud is mian libh. Tá, áfach, gearán
á dhéanamh agam anseo ionas go dti-
ocfaidh feabhas ar an scéal agus go
mbeidh nuachtán ann amach anseo
atáim sásta mo chuid airgid a
chaitheamh air.

Is mise le meas,
Néidí Ní Bheoláin 
Baile Átha Cliath

Foghlaim Gaeilge!
A chara,       
Tá uachtarán nua tófa ag muintir na

hÉireann agus comhghairdeas do. Tá
ceacht ann do na hiarrthóirí eile agus do
duine ar bith atá ag smaoineamh dul sa
rás don post seo sa todhchaí---foghlaim
Gaeilge! Nach raibh an náire le feiceáil
go sóileir agus iad ag spalpadh Béarla ar
TG4. Agus muid ag dul i dtreo Eirí
amach na Cásca 1916 a céiliuradh nuair a
fógraíodh go poiblí an Éire nua seo, saor
agus Gaelach, nach bhfuil sé deacair a
thuigbheáil go bhfuil daoine ann nach
dtuigeann tabhacht na Gaeilge don tír
seo. Tá seacht mbliana acu suid anois
atá ag smaoineamh ar an Arás chun snas
a chur ar a gcuid Gaeilge nó fiú toiseacht
ag foghlaim. Molaim doibh Teastas Eor-
pach na Gaeilge mar tús maith.

Le meas 
Gerry Sóna  

CEIST na Seachtaine

Seo an cheist a chuir muid oraibh an tseachtain seo caite:
Tá Foras na Gaeilge ag iarraidh go mbeadh ‘Samhail Nua

Maoinithe’ ann chun an Ghaeilge a mhaoiniú, bunaithe ar
‘scéimeanna’ seachas ar ‘eagraíochtaí’ bunmhaoinithe. Cad é do
bharúil air seo?

D’ainneoin iarrachtaí chun cur isteach go héagórach ar an
toradh, d’éirigh le foireann Gaelscéal teacht ar thoradh cruinn.

Bhí 59.6% den tuairim go bhfuil an Foras “iomlán mícheart.”
Bheadh díomá ar an Fhoras leis an toradh sin ach ag an am céan-
na, is ionann é agus 40% nach raibh ag tacú leis an seasamh sin. 

Ar an taobh eile den scéal, níor fhreagair ach 17% go bhfuil an
ceart ag an Fhoras ach ba shuimiúil gur fhreagair 14.9% gur
“scéal casta atá ann agus tuigim na hargóintí ar an dá thaobh.”
Níl a fhios ag 8.5% agaibh cén seasamh a ghlacfadh sibh.

Ceist na seachtaine seo: 

Ar cheart go mbeadh comharthaí bóthair sna Sé Chontae
dátheangach?
• Níor cheart – Gaeilge amháin ba cheart a bheith ann
• Ba cheart cinnte
• Níor cheart – chuirfeadh sé isteach ar aontachtóirí 

barraíocht
• Ba cheart – ach i gceantracha náisiúnacha amháin
• Níl a fhios agam

59.6%17%

14.9%
8.5%

40%

Daonlathas san Aontas Eorpach
BHÍ i gcónaí ‘easpa daonlathais’ sa togra mór
Eorpach atá san Aontas Eorpach.  Go dtí seo,
thiocfadh linn é a choinneáil faoi cheilt. Thioc-
fadh linn ligean orainn féin nárbh amhlaidh a
bhí, go raibh muid ar fad ar thuras iontach le
chéile chun Eoraip nua a chruthú.

Tá sé doiligh an cur i gcéill sin a choinneáil ag
dul. 

Tá cuma ar an scéal anois go bhfuil Angela
Merkel and Nicolas Sarkozy ag deachtú don
chuid eile den Eoraip cén chaoi na tíortha s’acu
féin a reáchtáil. Ní bhacann siad leis na focail
deasa níos mó. 

Bhí rialtas na Gréige ag iarraidh go mbeadh
reifreann ann, sa dóigh gurbh fhéidir le muintir
na Gréige tionchar a imirt ar an todhchaí s’acu
féin.

Is léir nach gceadaítear sin níos mó san Eoraip
nua seo. 

Séanadh bunchearta ar mhuintir na Gréige
nuair nár ligeadh dóibh reifreann a bheith acu ar
an ‘phacáiste tarrthála’. Dheachtaigh fórsaí
eachtracha dóibh conas is ceart dóibh a dtír féin
a reáchtáil – cuireadh in iúl dóibh nach bhfuil a
gcuid tuairimí féin inghlactha.

Más lochtach córas polaitíochta na Gréige
agus más briste córas eacnamaíochta na tíre sin,
go fóill féin níl sé inghlactha an daonlathas a
shéanadh ar an tír sin.

Agus tá locht uirthi. 
Níl aon amhras ann ná go gcaithfear an tír a

dheisiú agus go gcaithfidh na Gréagaigh a
fhoghlaim go gcaithfidh siad maireachtáil de
réir a gcuid acmhainní agus go gcaithfidh siad

córas éifeachtach cothrom cánach a bhunú.
Ní hionann é sin is a rá go bhfuil cead ag

Merkel agus Sarkozy a gcearta daonlathacha a
shéanadh orthu áfach.

Ach an bhfuil muid ag tabhairt barraíocht crei-
diúina don bheirt sin? An bhfuil mórán
cumhachta fágtha acu féin fiú, nó an bhfuil siad
faoi smacht iomlán ‘na margaí’?

Is ríléir anois an tionchar atá ag na ‘margaí’ ar
shaol na ndaoine in Éirinn, san Eoraip agus ar
fud an domhain agus is ionann ‘na margaí’ agus
daoine saibhre cumhachtacha. 

Tá sé sin frithdhaonlathach. Tá sé con-
túirteach agus cuireann sé sinn ar bhóthar na
daoirse.

Níl sé inghlactha agus ní féidir leis leanúint ar
aghaidh. 

Nach trua é gan
Papandreou na
hÉireann againn!

Eoghan Ó Néill 

Thiocfadh le Angela Merkel ceach-
tanna a thabhairt do Georgios
Papandreou ar an dóigh le geilleagar
a reáchtáil. Ach thiocfadh le Papan-
dreou ceachtanna a thabhairt do

Angela ar an bhealach le tír dhaonlathach a
reáchtáil.

Nó scanraíonn an daonlathas Angela. 
Scanraíonn an daonlathas, agus go háirithe

an leagan is foirfe den daonlathas, reifreann,
scanraíonn sé ceannairí uile an Aontais Eor-
paigh.  Agus tú ag léamh na nuachtán le seach-
tain anuas dar leat gur bithiúnach é Georgios
Papandreou. Nó amadán déanta. Feallaire. Nó
coirpeach de shaghas éigin.

Agus a choir?

Gur shíl sé gur ceart go dtabharfaí seans don
ghlúin seo de Ghréagaigh guth a bheith acu sa
socrú is tábhachtaí a dhéanfadh an tír  lena
mbeo.

Go mbeadh reifeann ann chun toil an
phobail a lorg.

Cad é mar a thig leis an Aontas Eorpach, a
mhaíonn lá agus oíche as a chreidiúintí daon-
lathacha, a bheith ag cur in aghaidh reifreann a
bheith ag pobal na Gréige? 

Dá mba rud é gur éirigh leis an reifreann
bheadh tacaíocht sin an phobail ina chosaint
ag Papandreou ar lucht a fheasúra agus é ag
cur i bhfeidhm ciorruithe an IMF/AE.

Dá dteipfeadh ar an reifreann, bhuel, sin
daonlathas. 

Bheadh impleachtaí ann. Bheadh ar an
Ghréig imeacht ón cheantar euro. 

Bheadh pobal na Gréige thíos leis go mór sa
ghearrthréimhse.  Chuirfí an tAontas Eorpach
agus an ceantar euro tríd a chéile. 

Ach in imeacht ama b’fhéidir gur sin an rud
ab fhearr. 

B’fhéidir gurbh fhearr ar fad an Ghréig
imeacht as an cheantar euro anois seachas í a

‘Ná cuir ceist
muna bhfuil a
fhios agat cad
é an freagra’
Páidí Ó Lionáird 

Agus mé á scríobh seo tá sé díreach
fógartha ag George Papandreou go
bhfuil sé ag seasamh ar leataobh
mar Phríomh-Aire na Gréige. Fear
an-shuimiúil é Papandreou ó

chlann ríoga polaitíochta. Is é an tríú ball
teaghlaigh é le hoifig Phríomh-Aire na tíre a
shroichint. Bhí a athair Andreas agus a
sheanathair George ann roimhe agus ba léir
gur leis an bpolaitíocht a rachadh George óg
freisin.

Rugadh agus tógadh George Papandreou le
bheith ina pholaiteoir. Ina Phríomh-Aire fiú. I
ndiaidh dó a chuid oideachais a fháil i
scoileanna idirnáisiúnta in Toronto Cheanada,
Massachucetts SAM, Stócólm na Sualainne,
Londain Shasana agus ar ais go Harvard SAM,
d’fhill sé ar an nGréig agus chuir sé tús lena
shaol poiblí mar bhall parlaiminte i 1981, an
bhliain chéanna a toghadh a athair mar
Phríomh-Aire.

I ndiaidh dó ceannas a fháil ar pháirtí PASOK
na tíre in 2004, bhí a thodhchaí leagtha amach
dó. I ndiaidh cúpla bliain i gceannas freasúra
na parlaiminte, tháinig sé i gcumhacht in 2009
agus i gcomharbacht ar Kostas Karamanlis,
ceannasaí an pháirtí ‘Daonlathas Nua’. Is é an
phríomhaidhm a bhíonn ag polaiteoir ar bith
ná fáil tofa agus ansin a chinntiú go n-atoghtar
é.  Tá eolaithe polaitíochta ann a d’inseodh
duit go dtarlaíonn sé seo nuair a dhéanann sé
de réir na bpolasaithe a bhí mar manifesto
réamhthoghchánaíochta aige. I bhfírinne, tar-
laíonn sé má tá srón mhaith ag an bpolaiteoir
don treo ina séideann an ghaoth agus bord a
athrú dá réir. 

Faoi 2009, bhí dhá théarma caite ag Kara-
manlis mar Phríomh-Aire. Tréimhse rach-
masach a bhí ann. Cosúil le hÉirinn, bhí tíogar
dá gcuid féin ag an nGréig freisin. Ach má
bhíomarna ag dul thar fóir anseo, bhí muintir
na Gréige dhá oiread níos measa. 

Mhéadaigh líon na n-oibrithe san earnáil
phoiblí ar a dó agus deineadh ceapacháin nach
raibh aon chiall in aon chor leo. Chuala mé
scéal le déanaí a lúbfaidh le teann gáire sibh,
Fostaíodh seisear garraíodóirí déag in ospidéal
san Aithin le haire a thabhairt do ghairdíní an
ospidéil. Ní raibh ach fadhb bheag amháin ann
- ní raibh aon ghairdín san ospidéal. Ní raibh
oiread is plásóg féarach ar imeall an charrch-

lóis. Ní raibh faic ann.
Bheadh sé greannmhar ach nach bhfuil ann

ach sampla amháin de na mílte scéalta dá lei-
théid atá le clos faoi chomh cam, casta agus as
alt atá sochaí na Gréige. 

Tá scéalta mar seo chomh coitianta le scéalta
‘Phadaí an tÉireannach’ agus de réir mar a
thuigimse an scéal - bíodh sé ábhairín simplí –
gur úinéirí bialann, tábhairní agus óstán go
leor de na ‘fostaithe’ seo san earnáil phoiblí. 

Agus tá scéalta eile ann, cosúil leis an
iarmhúinteoir a bhí ag insint ar chlár raidió an
tseachtain seo caite nuair a laghdaigh líon na
mac léinn sa scoil, á cur siúd ar phainéal, nuair
a dhiúltaigh sí bogadh chun post eile a ghla-
cadh, tugadh rogha di éirí as ar fad agus dul ar
phinsean. Lánphinsean. Socrú fíordhaonna
agus ciallmhar, déarfá. Ach amháin nach raibh
sí ach 38 bliain d’aois. 

De réir mar a bhí Karamanlis ag iarraidh a
mhuintir a choimeád sásta bhí an t-airgead á
chaitheamh agus an tír ag dul níos doimhne i
bhfiacha d’fhonn an t-ocras agus an tsaint a
shásamh. 

Nuair a tháinig George óg chun cumhachta,
rinne sé amhlaidh trí níos mó saibhris a gheal-
lúint dá shaoránaigh – saibhreas nach raibh sé
ar a acmhainn a thabhairt ná a chinntiú.
Níorbh fhada áfach go mbeadh athrú poirt
ann. Fuair sé go raibh scéal airgeadais na tíre i
bhfad níos measa ná mar a bhí ráite roimhré
agus ná mar a bhí ráite le maorlathas na hEor-
pa sa Bhruiséal. 

Fágadh é lena fhógairt go raibh an coimheá
fiachais sé oiread níos measa ná mar atá
ceadaithe de réir rialacha ballraíochta an Aon-
tais Eorpaigh agus go raibh fiacha na tíre
chomh hard le trí chéad caoga míle milliún
euro. 

Sin €350,000,000,000. Agus le haon
mhilliún déag de dhaonra, is ionann sin agus
fiacha de €32,000 ag gach mac máthar agus
iníon athar sa Ghréig.

Tá sé tite ar a chlaíomh anois i ndiaidh dó dul
sa tseans an tseachtain seo caite agus reifreann
a ghlaoch leis an margadh tarrthála airgeadais a
dhein sé leis an troika – an ECB, an AE agus an
IMF (díreach cosúil linn féin) - a fhaomhadh i
ndiaidh dó geallúintí a thabhairt don troika
roimhré. 

Tá an Eoraip i mbaol a titime agus ná bíodh
aon cheist faoi sin. A dhona atá an Ghréig, níl
ansin ach ceathrú den fhiachas atá san Iodáil
ach tá a n-eacnamaíocht déantúsaíochta siúd
fós folláin d’ainneoin costas a n-iasachtaí. 

Tá siad ann a deir nár cóir riamh i gcúrsaí
polaitíochta ceist a chur muna bhfuil an freagra
ar eolas agat. Chuir Papandreou ceist ach ba léir
nárbh ionann a fhreagra féin agus an ceann a
fuair sé ó shin. 

Georgios A. Papandreou,
príomh-aire na Gréige atá
le héirí as chomh luath is a
bhunófar rialtas nua sa tír. 

‘Ná lig do na fíricí
teacht sa bhealach
ar scéal maith’

Conall Ó Móráin 

Tá sean-nathán ann i measc
iriseoirí caite cosúil liom féin,
agus iad ag magadh, a deir nach
cóir ligean do na fíricí teacht sa
bhealach ar scéal maith.  Ar

ndóigh de bharr dlíthe clúmhillte, agus mar
iarracht chun fanacht i ngnó - gan airgead
an chomhlacht nuachtáin nó an chomh-
lacht craoltóireachta a chaitheamh ar
chuairteanna ar na cúirteanna - is fearr
bheith cinnte faoi na fíricí. Cabhraíonn sé
freisin má theastaíonn uait greim a
choimeád ar do phost, rud atá rítháb-
hachtach sa lá atá inniu ann.

Deirim an méid sin mar nach bhfuil a
fhios agam cad as ar tháinig an píosa eolais
a leanas, ach de bharr go gcabhraíonn sé le
m’argóint an tráth seo, úsáidfidh mé é.
Tríocha bliain ó shin, deirtear go raibh an
ceathrú cuid de scéalta sna nuachtáin dear-
fach – ní hé sin le rá go raibh siad  bréagach,
ach gur fhéach siad ar thaobh deimhneach
an tsaoil. Dá mbeadh, cuir i gcás, caoga
duine ag cailliúint a bpost i ngnólacht,
d’fhéadfaí a rá go raibh 250 duine - an chuid
eile den fhórsa oibre - ag coimeád a bpost.
Sin mar a d’fhéachfadh na daoine nach
raibh á gcur ó dhoras ar an scéal ar aon nós. 

Is dócha gur de dheasca cúrsaí geilleagair
dhomhanda a bheith chomh huafásach sin
faoi láthair go bhfuil méadú an-mhór
tagtha ar scéalta diúltacha sna meáin.
Tríocha bliain ar aghaidh, deirtear nach
bhfuil ach scéal amháin as gach ocht gcinn
déag dearfach. Anois, tá mé do mo
nochtadh féin anseo nuair a deirim nach
bhfuil a fhios agam cé a rinne an
comhaireamh nó fiú cé acu a raibh an t-am
an méid sin a dhéanamh – má rinneadh in
aon chor é?

Bliain nó dhó ó shin chaith RTÉ roinnt
mhaith ama ina gcuid clár cúrsaí reatha ar
an raidió agus ar theilifís ag cur in iúl dúinn
go raibh pointe sroichte ar an domhan ar a
dtugtar ‘an Bhuaic Ola’. Seo an pointe go
bhfuil cúlchistí ola an domhain á n-ídiú
níos tapúla ná mar atá muid ag teacht ar
fhoinsí nua ola. Taitníonn an sórt seo scéil
leo siúd a tógadh sna seascaidí agus gur
imigh cúrsaí reiligiúin go mór i bhfeidhm
orthu, sa chaoi go mbreathnaíonn siad ar
an saol mar áit ina bhfuil cúrsaí an domhain
i gcónaí ag dul in olcas.  Ar ndóigh ní fíor an
méid sin in aon chor. 

Ó thús an tsaoil tá mortlaíocht naíonán
tite go mór, ní i ngach áit, ach in iarthar an
domhain go cinnte. Cuireann muid
oideachas ar ár leanaí anois, rud nach
ndearnadh fadó agus tá cúrsaí leighis
imithe i bhfeabhas dúinn ar fad ionas gur
féidir linn a bheith ag súil go mairfidh muid
go dtí go mbeidh muid gar d’ochtó bliain
d’aois. Níl an saol éasca. Tá brúnna breise

orainn. Ach ní ón bhfuacht ná ón ocras a
fhaigheann gnáthdhaoine bás i bhformhór
an domhain sa lá atá inniu ann.

Ní scríobhfaidh iriseoirí rudaí diúltacha
faoi na hathruithe dearfacha sa chaighdeán
maireachtála atá againn (arís tá a fhios
agam nach bhfuil sé seo fíor ar fud an
domhain, go mór mór san Afraic, de bharr
caimiléireachta a gcuid polaiteoirí) mar is
éasca na fíricí a sheiceáil ró-éasca.  Ach
nuair a úsáideann RTÉ acmhainní an stáit
chun scéal míchruinn a chraoladh faoi
dheacrachtaí fuinnimh atá ós ár gcomhair
amach, abair i gceann fiche bliain, is féidir
an méid seo a dhéanamh, gan cháineadh,
mar ceapann siad nach féidir na fíricí céan-
na a shéanadh.  Ach ní mar sin atá.  Tá
formhór na ndaoine atá bainteach le cúrsaí
fuinnimh dhomhanda den tuairim nach
féidir an pointe sin, ‘an Bhuaic Ola’, a
shroichint go dtí go sroichfidh muid an
pointe ar a dtugann siad ‘an Bhuaic Teicne-
olaíochta’.  An dea-scéal ná nach bhfuil aon
chuma air, in aon chor, go bhfuil muid
tagtha chuig an bpointe sin go mbeidh
eolaithe an domhain sásta a rá nach féidir
leo teacht ar aon bhealach eile chun fuin-
neamh a ghiniúint nó na modhanna ginte
fuinnimh atá againn a dhéanamh níos
éifeachtaí. Díreach an tseachtain seo
d’fhoilsigh comhlacht iomráiteach
Sasanach, Ricardo, taighde a rinne siad a
mhaíonn go sroichfidh muid ‘an Bhuaic Éil-
imh’  (atá iomlán difriúil leis ‘an mBuaic
Ola’) roimh an mbliain 2020. De réir a gcuid
taighde, titfidh an t-éileamh ar ola
dhomhanda faoi bhun an éilimh a bhí
uirthi in 2010 thart ar 2035. Is é atá mar
mhíniú ar a dtuairimí go bhfuil athrú
ollmhór tagtha ar thíosacht inneall i gcar-
ranna agus in ainneoin méadú ollmhór, a
deir siad a bheidh chomh hard le 80%, i
líon na gcarranna ar bhóithre an domhain
idir seo agus 2035, tiocfaidh laghdú ar an
méid breosla a úsáidfidh na carranna seo
mar go bhfuil ár gcuid inneall ag dul i
dtreise an t-am ar fad. Is gnách linn carr a
bheith againn anois gur féidir leis 70 míle a
thaisteal ar aon ghalún peitreal amháin –
faoi bhun tríocha míle a bhí ann fiche bliain
ó shin. I dtíortha cosúil leis an mBrasaíl, tá
méadú an-mhór in úsáid breosla bunaithe
ar bhitheatánól atá ag gearradh siar go mór
ar úsáid peitril íoin. 

Deirtear sa tuairisc go bhfuil an argóint go
bhfuil muid ag loit táirgeadh bia chun
bithbhreoslaí a chur ar fáil míchruinn agus
mar gheall ar dhul chun cinn teicneolaíoch
gur chóir go bhfeicfimis táirgiúlacht suas le
cúig huaire níos airde ar bhithbhreoslaí ón
achar céanna talaimh – agus ar ndóigh
cabhraíonn fás barr bithbhreoslaí leis na leib-
héil charbóin san aer mar go ‘n-itheann’ na
bairr chéanna an carbón chun fás. Dea-scéal
eile.  Tá an geimhreadh tagtha. Tá sé fuar. Níl
poist sa tír. Níl pingin rua ag aon duine. Tóg-
faidh an buiséad i mí na Nollag €600 eile ar a
laghad uainn uilig. Ach ar a laghad beidh
fuinneamh ag RTÉ tuairiscí eile atá míchru-
inn a chraoladh faoin ‘mBuaic Ola’ idir seo
agus 2035.  An mise amháin a cheapann go
bhfuil rud éigin íorónta faoi sin? 

bheith ag baint an bhoinn de, píosa ar phíosa,
sna míonna romhainn.  Mura bhfuil pobal na
Gréige sásta glacadh le ciorruithe go gceann 20
bliain chun fiacha a aisíoc cad chuige a choin-
neoidís an euro?

Tá an tír á reáchtáil ar bhonn mífheidhmiúil
leis na cianta agus níl an tAontas Eorpach ag
dul a réiteach sin taobh istigh de thréimhse
ghairid.  Ach seachas aghaidh a thabhairt ar an
fhíric mhíchompordach sin agus aird a thab-
hairt ar bhreithiúnas phobal na Gréige, thug
Nicolas agus Angela batráil do Papandreou.  

Cuireadh ina leith go raibh sé mífhreagrach,
gur feallaire é, nárbh fhéidir é a thrust.

Níl Papandreou amaideach, mífhreagrach ná
mí-ionraic.

Anuraidh bhain sé an gradam Gearmánach
mórchlú, Quadriga sa rannóg ‘Veracity’.

Bronnadh an gradam air as é a bheith ionraic
agus misniúil go leor chun fíorstaid gheilleagar
na Gréige a fhógairt don domhan seachas a
bheith ag leanúint den chur i gcéill a bhíodh ar
bun ag ceannairí na Gréige roimhe. 

Ní raibh sa Quadriga ach gradam amháin
den iliomad gradam atá buaite ag Georgios
Papandreou. 

Bhain sé gradaim as troid i gcoinne frith-
Sheimíteachais. As a iarrachtaí chun baint den
eagóir i gcoinne Moslamach. As a iarrachtaí
chun athmhuintearas a dhéanamh idir an
Tuirc agus an Ghréig. 

Thug sé leis Gradam Botsis as cur chun cinn
na hiriseoireachta, go háirithe an raidió saor,
mar mhodh cumarsáide i sochaí dhaon-
lathach.   Duine é a tógadh le haird ar an daon-
lathas agus ar chearta.

Agus is Gréigeach é. 
Duine den chine sin a bhronn buneilimintí

an daonlathais orainn.
Tá mé ag déanamh gurb iad na rudaí sin ar

fad, oiread lena leas polaitiúil, a thug ar Geor-

gios Papandreou reifreann a mholadh sula
ligfeadh sé don IMF/AE teacht isteach leis an
siosúr is an tua is an sábh miotail.  

Agus cá bhfios nár tharraing Papandreou
inspioráid ó Robert Schumann, fear ais-
lingeach a bhí go mór faoi thionchar an daon-
lathais nuair a thug sé faoi bhunú an Aontais
Eorpaigh féin sna 1950í. 

Is amhlaidh is dothuigthe agam gur mheas
Angela agus Nicolas gur bagairt don Aontas é
reifreann sa Ghréig. 

Ach mheas. Agus d’íoc Papandreou an
praghas as seasamh leis an daonlathas. 

Nach trua é gan Papandreou na hÉireann
againn. 

Nach bhfuil de mhagairlí ag ár dTaoiseach
féin reifreann a reáchtáil maidir leis an €700m
atá sé ag bronnadh gach cúpla mí ar na seilb-
heoirí bannaí sin gan ainm gan aithint. 

Dá bhfiafrófaí den phobal ar mhaith leo an
€700m sin a íoc le lucht cearrbhachais seachas
é a chaitheamh ar ospidéil, ar jabanna, ar
mhaoiniú fiontraithe óga, is cosúil go vótál-
fadh cuid mhór den phobal ‘Níl’ i reifreann.

Vótálfadh an tAire Airgeadais féin ina
choinne.

Nó 10 mí ó shin chuimhnigh an tAire Ó
Nuanáin dúinn sa Dáil nach bhfuil aon fhrea-
gracht, ar bhonn morálta ná dlí, ar mhuintir na
hÉireann as  ‘debts the country never
incurred. Debts that arose from private
arrangements between private institu-
tions.....how can the government stand over
it?’

Bhí an ceart ar fad aige.
Cad é mar a thig le haon rialtas sin a cho-

saint?
Ach ó shin i leith tá Micheál in Oifigí an Rial-

tais. Agus is maith a thuigeann Micheál nach
nglacann an Taoiseach Merkel ná an Tanáiste
Sarkozy le haon chaint den tsórt sin.

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Ná déan dearmad Gaelscéal a fháil an tseachtain seo chugainn mar go mbeidh 
dhá leathnach de phictiúir againn ó Oireachtas na  Samhna 2011 i gCill Airne!

An tAire Stáit ag an Roinn Ealaíon, Oidhreachta agus Gaeltachta ag tabhairt
cuairte ar sheastán Gaelscéal le linn Oireachtas na Samhna i gCill Airne. Ó chlé:
Donnchadh Mac Fhionnlaoich, T.D., Caroline Ní Chualáin  (Comhordaitheoir
Oideachais) agus Patricia Ní Chonghaile (Comhordaitheoir Táirgíochta).

Bhronn baill ó
chlann Uí
Ghallchóir as
Anagaire, Co.
Dhún na nGall seic
€1,200 ar Mháire
Uí Choileáin (ar
dheis) Ospís Dhún
na nGall. Bailíodh
an t-airgead ag
ócáid taé a
d’eagraigh siad sa
bhaile le déanaí. Ó
chlé go deas:
Bridget Gallagher,
Karen Gallagher,
Valerie McGinley,
Ann Beggs agus
Joe Mulligan. 
(PIC: EOIN MC-GARVEY)

Aisling agus Bláithín Ní Chonghaile as Baile Liam, an
Spidéal, Co. na Gaillimhe a thug leo an chéad duais
don Agallamh Beirte is fearr faoi 12 bhliain ag
Oireachtas na Samhna i gCill Airne. 

Ó chlé go deas: An t-amhránaí Áine Uí Cheallaigh, An Rinn, a mac Aodán Ó Ceallaigh, a
bhuaigh Comórtas Sean-Nós na bhFear ag Oireachtas na Samhna, agus a dheartháir Irial
Ó Ceallaigh san INEC i gCill Airne oíche Dé hAoine seo caite. PIC: Ó LOINGSIGH

I láthair ag ócáid chomórtha deich mbliana Naíonra Ghleann na Muaidhe in Ionad Tacaíochta Teaghlaigh,
Gleann na Muaidhe, Co. Mhaigh Eo, bhí baill an choiste bainistíochta agus foireann na seirbhíse (ó chlé):
Michelle Uí Dhéagánaigh (Cathaoirleach), Martina Uí hÉalaí (Cisteoir), Treasa Ní Ghearraigh (Rúnaí),
Máire Uí Ghearbháin (Stiúrthóir Cúnta), Agnes Uí Rudaigh, Máire Cáit Uí Mhurchú (Stiúrthóir) agus Betty
Uí Dhéagánaigh (Cúntóir).

Cailíní Chonamara ar cuairt ar sheastán Gaelscéal le linn
Oireachtas na Samhna i gCill Airne. Ó chlé go deas: Aedín
Ní Loideáin (Indreabhán) in éindí le beirt deirfiúr Neasa
agus Síle Sorcha Ní Chonghaile (Na Doireadha).



Feidhmeannach
faoin spéir i
gConamara 
Máirtín Ó Catháin 

THUG Chris Doyle, feidhmeannach
sinsearach an an Adventure Travel
Trade Association (ATTA) i
Meiriceá, camchuairt ar thuais-
ceart Chonamara agus iarthar
Mhuigh Eo an deireadh seachtaine
seo caite.  Bhí Doyle i gcuideachta
an tseandálaí Micheál Ó Giobúin as
an gClochán agus Micheál Ó
Maoláin as an Aird Mhóir, eagraí ar
imeachtaí faoin spéir.  Scáthea-
graíocht do dhaoine agus do dhrea-

manna atá bainteach le himeachtaí
faoin tuath agus faoin spéir é an
ATTA agus tá a gcuid oifigí acu in

Seattle sna Stáit Aontaithe.
Tuairiscítear go raibh an tUasal
Doyle an-tógtha le tuaisceart

Chonamara agus le hiarthar
Mhuigh Eo agus tá sé i gceist aige
filleadh le súil níos géire a

chaitheamh ar an gceantar.  Shíl sé,
ar an gcéad amharc, go bhféadfaí
tuilleadh turasóireachta a bhunú ar
an tseandálaíocht agus ar an nádúr
in iarthar na hÉireann.

Beidh smaointe faoi chuile ní
faoin spéir ag teastáil i gConamara
le beochan a chuir sa turasóireacht
sna blianta romhainn i bhfianaise
na dtuairiscí a tháinig chun cinn le
gairid.  Taispeánann na staitisticí
gur tháinig lagan 37% ar an
turasóireacht in iarthar na hÉire-
ann sna deich mbliana idir 1999
agus 2009.  

Ó tharla go raibh borradh sách
maith faoin turasóireacht i gcathair
na Gaillimhe fágann sin go bhfuil
iarraidh mhór faighte ag ceantra-
cha ar nós Chonamara. 

“Tá compás na turasóireachta
casta i dtreo na gcathracha,” arsa
John Sweeney, úinéir Óstán agus
Ionad Theach an Stáisiúin sa
gClochán.  “Ní thiocfaidh mórán
daoine feasta d’aon turas ag
breathnú ar áilleacht agus radhar-
canna; teastaíonn réimse imeach-
taí.” 

Creideann John Sweeney go
bhfuil forbairt déanta thart ar
chathair na Gaillimhe anois ar
réimse maith féilte agus imeachtaí
a tharraingíonn daoine ansin.  “Tá
an líon daoine acu agus tá na
hacmhainní acu,” a deir sé.  “Ansin
atá an dúshlán mór in áiteacha ar
nós Chonamara.  

Mar shampla cosnóidh
fógraíocht faoi Chonamara an rud
céanna agus a chosnóidh
fógraíocht faoi chathair na Gail-
limhe – nó cathair ar bith eile – ach
tá an ciste airgid níos lú go mór
anseo.” 

Creideann John Sweeney go
dteastaíonn réimse i bhfad níos mó
imeachtaí i gConamara le sruth
láidir daoine a thabhairt an
bealach.  Ach tá ceist mhór ann faoi
eagrú na n-imeachtaí seo arsa an
tUasal Sweeney.  “Ní féidir a bheith
ag brath ar obair dheonach le bun
seasmhach a chur faoi réimse
imeachtaí.” 

Idir an dá linn tá súil ar ais le
Chris Doyle ó ATTA agus súil go
gcuideoidh imeachtaí faoin spéir
leis an turasóireacht i gConamara. 

Réalta ó RTÉ
mar aoi ag Seó
Faisin an
Chlocháin
le hÁine Ní Chuaig

IS í Mary Kennedy ó RTÉ a bheidh i
láthair mar aoi speisialta ag Seó
Faisin an Chlocháin i mbliana. Tá
oíche mhór geallta in Amharclann

• 13GAELSCÉAL 
Dé Céadaoin, 9 Samhain, 2011

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

Conamara

Ag éalú amach ar an doimhin – bradán
beagnach spíonta le cósta Chonamara 
Máirtín Ó Catháin

NÍL ach feilm amháin i gConamara
anois atá ag táirgeadh bradáin; sin é
comhlacht ‘Mannin Bay’ atá lon-
naithe i mBaile Ac ‘Conghaile
(Baile Conaola) agus a bhfuil oifigí
aige sa gClochán.  

Munach iadsan ní bheadh
bradán ar bith as Conamara dá
thabhairt chuig an monarcha
próiseála i gCill Chiaráin anois.  Níl
comhlacht Mheitheal Éisc Teo –
comhlacht a sábháladh de bharr
socruithe sna cúirteanna tráchtála
arú anuraidh – ag cur aon bhradáin
amach faoi láthair.  Tuigtear go
mbeidh roint acu an samhradh seo
chugainn.  Ina iomláine níl ach
tuairim is 2,000 tonna bradán
feilme in aghaidh na bliana dá
tháirgeadh i gConamara anois.
Bhíodh a chúig oiread sin dá
tháirgeadh sa gceantar – an chuid
ba mho de sa nGaeltacht – sna
1990í. 

Ceaptar go bhfuil baint ag
rialacha timpeallachta in aice an

chósta leis an socrú atá déanta ag
Bord Iascaigh Mhara i dtaobh
feilmeacha móra bradán píosa
maith amach sa bhfarraige.  Tá
ceann de na suíomhanna sin rogh-
naithe amach ó chósta Árann ach
beidh go leor dindiúirí le láimhsiú
sula bhfaighfí ceadúnais ansin.
Ach is cosúil de bharr a bhfuil de
mhoill agus de cheisteanna tim-
peallachta in aice cósta gur bh’shin
é an t-aon rogha a bheidh ann
amach anseo. 

Thit comhlachtaí feilméireachta
bradán de réir a chéile i gConamara
in imeacht na mblianta tar éis an-
ghealladh a bheith fúthu sna 1980í.
Chaith Údarás na Gaeltachta na
milliúin ar an tionscal. 

Ach ní féidir le hÚdarás na
Gaeltachta tacú le tionscal na
mbradán beag ná mór anois. 

Tháinig an scéala seo faoin mbac
atá ar an Údarás ó dheontais a thab-
hairt do thionscal na mbradán
chun cinn go poiblí san earrach seo
caite.  Tá ceisteanna Dála curtha
faoi seo ó shin ach i ndeireadh na

cúise coinníodh leis an bport nach
bhféadfadh Údarás na Gaeltachta
tacú leis an bhfeilméireacht
bradán.  Cúiseanna timpeallachta
is ciontaí leis seo. 

Tá moill ollmhór ar láimhsiú
ceadúnais feilméireachta éisc agus
obair chladaigh freisin; tá os cionn
500 iarratas ar cheadúnais agus ar
athnuachan ceadúnais carnaithe in
oifigí na Roinne Mara.  Caithfear
scrúduithe timpeallachta a
dhéanamh ar réimsí móra farraige
sula féidir cinneadh a thógáil fúthu
seo.  D’fhéadfadh an obair sin a
bheith ar bun ar feadh i bhfad. 

Fágann seo uilig go bhfuil tion-
scal na mbradán ar charraig i
gConamara agus go bhfuil an
beagán postanna atá fanta i mbaol. 

Ceaptar gur dá bharr seo atá an
tAire Mara Simon Coveney ag
moladh go gcuirfí an tionscal
amach ar an doimhin le súil agus go
mbeifí saor go maith ó cheisteanna
timpeallachta.  Sa gcás sin teast-
óidh comhlachtaí móra idirnáisiún-
ta le bualadh faoin obair.   

Joe Kileen as Béal Átha na Sluaighe, ar Aonach Mór an Tí Dhóite an tseachtain seo caite. PIC: MÁIRTÍN DAVY



Laois
Aonad altranais
Mhainistir Laoise
le dúnadh
TÁ fearg léirithe ag polaiteoirí áitiúla
faoi dhúnadh aonad altranais
phobail in Ospidéal Mhainistir
Laoise. Tá 28 othar san ospidéal faoi
láthair agus deir Feidhmeannacht na
Seirbhíse Sláinte (an FSS) go mbog-
far iad chuig lóistín eile. Bogfar an
fhoireann atá ag tabhairt cúraim
dóibh chuig aonaid leighis eile
chomh maith.

Faigheann ochtar othar cúram
faoisimh i Mainistir Laoise chomh
maith agus dúirt an FSS go n-aistreo-
far iad chuig soláthróir príob-
háideach.

Cuirtear seirbhísí cúram lae agus
cúraim phríomhúil ar fáil do 90
seanduine san aonad ach deir an
áisíneacht go leanfar leo.

Ag freagairt ceisteanna sa Dáil
dúirt an tAire Sláinte James Reilly go
gcaithfear comhdhlúthú a
dhéanamh ar sheirbhísí cúraim
fhád-téarmaigh i lár Laighean de
bharr an laghdaithe atá tagtha ar
mhaoiniú.

Luaigh sé tuairisc ón Údarás um
Fhaisnéis agus Cáilíocht Sláinte
(HIQA) a foilsíodh i mí Feabhra a
dúirt nach raibh an fhoireann san
ionad mór go leor le cúram cuí a
chur ar fáil. Mhaígh an tuairisc go
raibh an foirgneamh sean agus nach
raibh sé ag cloí le caighdeáin
náisiúnta.

Tá cáineadh déanta ag Teachtaí
Dála áitiúla ar an gcinneadh. De réir
Seán Fleming ó Fhianna Fáil, ní
shábhálfar an €2.6 milliún a chaitear
ar fhoireann an aonaid in aghaidh na
bliana toisc go gcuirfear iad ag obair
in ospidéil agus aonaid eile. Beidh ar
an FSS €1.5m in aghaidh na bliana a
íoc leis na tithe altranais príob-
háideacha a thógfaidh an 28 othar,
dar leis.

Chaith Brian Stanley ó Shinn Féin
amhras ar chás an FSS agus dúirt go
raibh clár príobháidithe á chur i
bhfeidhm.

“Áis den scoth atá ann agus níl
ceist sábháilteachta ar bith ag baint
leis,” ar seisean. “Rinneadh
athchóiriú suntasach air le blianta
beaga anuas."

Dúirt sé nach raibh an méid airgid
a shábhálfaidh an ciorrú curtha ar
fáil ag an FSS agus mhol sé don Aire
Sláinte an cinneadh a athrú.

Cháin Charlie Flanagan ó Fhine
Gael an dúnadh agus dúirt go gcaith-
fear a bheith cinnte de go gcuirtear
cúram cuí ar fáil do sheandaoine sa
cheantar.

Baile Átha Cliath
Mic Léinn Dlí ag
Dul i gComórtas
BEIDH Craobh-bhabhta
Bhréagchúirt Uí Dhálaigh/Gael Linn
2011 ar siúl i gCúirt Uimhir 4, Na Cei-
thre Chúirt, Baile Átha Cliath 7 ar an
Aoine seo chugainn, 11 Samhain 2011
ar 5.00in.

Eagraíonn Gael Linn an comórtas
seo gach bliain in onóir Iar-
Uachtarán agus IarPhríomh-Bhre-
itheamh na hÉireann, Cearbhall Ó
Dálaigh. Comórtas do mhic léinn tríú
leibhéal é, ach go háirithe dóibh siúd
atá ag déanamh staidéir ar an dlí.
Achomharc in aghaidh breith chúirte
atá i gceist agus bíonn sonraí an
cháis ar fáil roimh ré. 

Reáchtálfar réamhbhabhtaí
Bhréagchúirt Uí Dhálaigh Gael Linn
maidin Dé hAoine in Óstaí an Rí agus
reáchtálfar an craobhbhabhta sa
Chúirt Uachtarach os comhair brei-
thiúna an tráthnóna sin. Is breithiú-
na den Ardchúirt, An tOnórach Mary
Laffoy agus an tOnórach Henry
Abbott, a bheidh ag moltóireacht i
mbliana. Bronnfar buantrófaí Gael
Linn agus seic €600 ar na buaiteoirí,
agus bronnfar agus seic €300 ar an
bhfoireann a thagann sa dara háit.

Uasghrádú do
pháistí i mBÁC 6
Katie McGreal

TÁ plean ag Comhairle Cathrach
Bhaile Átha Cliath uasghrádú a
dhéanamh ar an gclós súgartha i
gCearnóg Belgrave i mBaile Átha
Cliath 6. Tá clós súgartha ann cheana
ach táthar ag iarraidh é a fheabhsú
mar bíonn fadhbanna draenála ann.

“Tá cúpla rud ann cheana gur
féidir linn a choimeád, luascáin mar
shampla,” a deir Michael Noonan ón
gComhairle Cathrach ach beidh an
chuid is mó den trealamh atá sa
chlós faoi láthair imithe.

Rinne an comhlacht ‘Children’s
Playground Company’ atá lonnaithe
sa Nás i gCill Dara an plean agus
déanfar an obair uilig. Táthar ag súil
go dtosófar ag deireadh na míosa seo
agus go mbeidh sé críochnaithe
roimh Nollaig, ach níl siad cinnte
faoi sin go fóill. Tógfaidh an obair ar
fad thart ar shé nó ocht seachtaine. 

Is féidir breathnú ar an bplean ar
shuíomh Chomhairle Cathrach
Bhaile Átha Cliath:
www.dublincity.ie agus cuirfear
eolas mar gheall ar an bpáirc a bheith
dúnta ar an suíomh sin freisin. Beidh
comharthaí curtha sa pháirc agus sa
cheantar freisin. 

Station House ar an mbaile mór in
Iarthar Chonamara, don Satharn 12
Samhain ag 8.00in. Tá an ócáid á
heagrú ag Comhlachas Tráchtála
Chonamara i gcomhar le brainse
áitiúil Naomh Uinseann de Pól i
mbliana (SVDP). 

“Is iontach an rud é go bhfuil
muid in ann airgead a bhailiú le
haghaidh Naomh Uinseann de Pól
agus go gcabhróidh sé seo le daoine
inár gceantar féin,” a deir Joe Lynch,
Cathaoirleach Clifden Retail Group.

“Tá súil againn freisin nuair a fheic-
fidh an lucht féachana an stíl agus
an rogha mhór earraí atá ar fáil sna
siopaí áitiúla go spreagfaidh sé
daoine le hairgead a chaitheamh
sna siopaí áitiúla nuair atá said ag
siopadóireacht le haghaidh am Nol-
lag,” a deir an tUasal Lynch.

Braitheann SVDP ar shíntiúis
charathanúla agus ar oibrithe
deonacha chun cabhrú le daoine atá
i gcruachás i gceantar Chonamara.
Deir urlabhraí ó bhrainse áitiúil

SVDP Chonamara, “Tá áthas orainn
go bhfuilimid ag fáil tacaíochta ón
Seó Faisin, agus tá súil againn go n-
éireoidh leis an oíche.”

€10 atá ar na ticéid don ócáid
agus tá siad ar fáil sna siopaí Gan-
non’s, Hehir’s & Millar’s sa
gClochán. Tá tuilleadh eolais le fáil
ag an nasc
www.visitconnemara.com/spe-
cialoffers nó ar an leathanach Face-
book ‘Clifden-Shopping-Dining-
Entertainment’.

Teachtaí Fhine Gael ag iarraidh
réiteach ar chás Leader sa nGaeltacht
Máirtín Ó Catháin 

TÁTHAR ag súil anois go bpléifear
cás MFG agus airgead an chláir
Leader sa nGaeltacht ag cruinniú
an tseachtain seo chugainn idir
Teachtaí Dála Fhine Gael i
dtoghcheantair Ghaeltachta agus
an tAire Comhshaoil Phil Hogan.  Is
é an Teachta Dála Seán Kyne as
Gaillimh Thiar atá ag eagrú an
chruinnithe seo.  Táthar ag súil go
bhfaighfear tuilleadh soiléirithe
faoina bhfuil beartaithe ag an Aire
agus ag an Roinn Comhshaoil faoi
cheist Leader sa nGaeltacht ag an
gcruinniú sin. 

Ní cosúil go bhfuil cinnteacht ar
bith ann fós gur féidir struchtúr
nua a thosnú le dhul i mbun dual-
gaisí Leader sa nGaeltacht an fhaid
agus atá MFG dá leachtú.  Tá an
cheist seo dá plé ag feidhmean-
naigh san eagraíocht Pobal agus

feidhmeannaigh sa Roinn
Comhshaoil.  Dá dtarlódh sé go
gcaithfí fanacht nó go mbeadh
leachtú iomlán déanta ar MFG
beadh moill mhór i gceist. 

“Tá súil againn nach mar sin
atá,” a deir an Teachta Dála Seán
Kyne.  “Sa gcás agus gur féidir
tosnú as an nua – beidh muid ag
cíoradh roinnt bealaí a bhféadfaí
sin a dhéanamh.” 

Tuigtear gur tarraingíodh anuas
cúrsaí MFG (atá faoi leachtú) agus
clár Leader sa nGaeltacht ag cruin-
niú Bhord Údarás na Gaeltachta Dé
hAoine seo caite.  Dúirt an bhain-
istíocht go rabhthas ag breathnú ar
bhealaí a mbeadh lámh ag an
Údarás in obair Leader sa
nGaeltacht – sin dá mbeadh sin
ceadaithe faoi dhlíthe an Stáit. 

Is cosúil go bhfuil moltaí ann go
bhféadfadh feidhmeannaigh
Údarás na Gaeltachta riarachán no

meastóireacht a dhéanamh ar
scéimeanna a bhainfeadh le Leader.
Sa gcás sin bheadh Coiste Bain-
istíochta ann a thógfadh cinneadh
sa deireadh thiar faoi chaiteachas
agus faoi dheontais Leadar; bheadh
siadsan neamhspleách ar an
Údarás.  Níl a fhios cé as a bhfuil na
moltaí sin ag teacht nó cé a d’iarr ar
fheidhmeannaigh Údarás na
Gaeltachta súil a chaitheamh ar an
scéal. 

Tá grúpa amháin eile, ar a laghad,
ag iarraidh go dtabharfaí cúramaí
ciste Leader sa nGaeltacht…nó i
gcuid den Ghaeltacht…dóibh féin.
Tá Ivan McPhillips, léachtóir in
Institiúid Teicneolaíochta na Gail-
limhe-Maigh Eo, bainteach le grúpa
i gConamara.  Tuigtear go gcaith-
fear súil ar a gcuid moltaí siúd ag an
gcruinniú idir Teachtaí Dála Fhine
Gael agus an tAire Comhshaoil an
tseachtain seo chugainn.

Séamus Ó Flatharta as An Aird Mhór i gConamara a
thug leis an chéad duais sa Chomórtas Amhránaíochta
ar an Sean Nós sa rannóg 12-15 bliana ag Oireachtas na
Samhna i gCill Airne.

Paddy Fitzpatrick as Rinn Mhaoile, ar Aonach Mór an Tí
Dhóite an tseachtain seo caite. PIC: MÁIRTÍN DAVY

Loch Garman
Féilire faisin
camógaíochta le
seoladh
BEIDH foirne camógaíochta
caithréimeacha Loch Garman ag
seoladh féilire faisin Dé hAoine beag
seo. Tá imreoirí ó na foirne a
bhuaigh craobh sinsear agus craobh
idirmheánach na hÉireann i mbliana
ag glacadh páirte san fhéile, The
Model County 2012. Thóg an gri-
anghrafadóir faisin Dermot Byrne na
grianghrafanna de na himreoirí agus
iad gléasta mar mhainicíní gair-
miúla. Is féidir na féilirí a cheannach
i siopaí Gala i Loch Garman nó ó
urraitheoir an togra, Tom Doyle Sup-
plies. Rachaidh an t-airgead a
bhailítear chuig ciste leasa na n-
imreoirí. Chuir Peig Donegan ó
shiopa Tresor i gCoill na Rátha na
héadaí ar fáil.  Seolfar an féilire in
Óstán Amber Springs i nGuaire Dé
hAoine. Beidh na himreoirí ag síniú
cóipeanna ag an ócáid agus ag
imeachtaí timpeall an chontae idir
seo agus deireadh na bliana.

Cúr rua nimhithe i gCill Mhantáin
Colm Ó Broin

TÁ díomá léirithe ag caomhantóirí
fiadhúlra tar éis gur nimhíodh cúr
rua i gCill Mhantáin. Scoileadh 59
cúr sa chontae agus i mBaile Átha
Cliath le blianta beaga anuas mar
chuid de thogra chun an t-éan cre-
iche a thabhairt ar ais go hÉirinn.

Tháinig duine den phobal ar an
gcúr marbh agus tugadh é don
tSeirbhís Páirceanna Náisiúnta agus
Fiadhúlra (NPWS). De réir

tástálacha, maraíodh an t-éan le
alphachloralose, nimh a úsáidtear
chun lucha, francaigh agus
préacháin a mharú de ghnáth.

Thángthas ar an éan ó thuaidh
den Droichead Adhmaid, áit a
ndéanann na cúir fara i rith an
gheimhridh.

Deimhníodh gur nimhíodh
clamhán sa cheantar céanna seach-
tain roimhe sin. Níl an clamhán mar
chuid den togra athbheochana éan
ach tá sé mídhleathach iad a mharú.

“Ní dóigh linn gur feirmeoir a
mharaigh na héin,” arsa Lorcán
O'Toole, Bainisteoir Iontaobhas an
Iolair Fhíréin. 

“Níl a fhios againn cé a rinne é, tá
seans gur duine atá i mbun colúir a
scaoileadh a bhí ann. Ach ní baol
d'uain, éanlaith ghéim ná colúir
rásaíochta iad na cúir.”

Tá oifigigh ón NPWS i bun
cuardaigh sa cheantar faoi láthair.

De réir an Iontaobhais, tá
tacaíocht fhorleathan don togra sa

phobal áitiúil, idir fheirmeoirí,
áitritheoirí, lucht fairtheoireachta
éan agus an lucht gnó.

Fuair an clamhán bás in Éirinn ag
deireadh an 19ú haois ach tá an t-éan
scaipthe go nádúrtha ó Albain go
Cúige Uladh ó shin i leith.

Tá an tIontaobhas i bhfeighil ar
iarrachtaí an t-iolar fíréan, an t-iolar
farraige agus an cúr rua a athb-
heochan in Éirinn.

Bhí géarchéim ann don togra in
2010 nuair a nimhíodh ceithre iolar

farraige, ceithre chúr agus dhá iolar
fíréan.

Fuarthas na hiolar farraige ón
Iorua agus léirigh na húdaráis fiad-
húlra sa tír imní faoin méid a bhí ag
titim amach in Éirinn.

Chuir an Roinn Talmhaíochta
rialacha níos daingne i dtaobh
nimhe i bhfeidhm anuraidh, rud a
chabhraigh go mór leis an togra dar
le Lorcán O'Toole, agus tá laghdú
suntasach tagtha ar líon na n-éan a
maraíodh. 

Baile Átha Cliath

Fear ceistithe faoi
bhás Ciarán Noonan 
Colm Ó Broin

TÁ fear ceistithe ag na Gardaí faoi
bhás Ciarán Noonan, a fuadaíodh i
lár Bhaile Átha Cliath trí seachtaine
ó shin. Tháinig na Gardaí ar chorp
Noonan gar go Baile Átha Troim i
gContae na Mí Déardaoin seo caite.
Fuadaíodh é ar Ascaill an
Ruiséalaigh, an Port Thoir, ar 20
Deireadh Fómhair.

Ghabh na Gardaí fear ina fhichidí
i dtuairceart Átha Cliath Dé Domh-
naigh agus scaoileadh saor é gan
chúis maidin Luain.

Tá torthaí scrúdú iarbháis ar
chorp Noonan curtha chuig na
Gardaí.

Líomhnaítear gur brúdh Noonan
(29) isteach i gcar dorcha VW Golf
thart ar 4.45in ar 20 Deireadh

Fómhair.
Iarrtar ar éinne le heolas faoin

gcás teagmháil a dhéanamh leis na
Gardaí i Sráid an Stórais ar 01
6668089 nó Líne faoi Iontaoibh na
nGardaí ar 1800 666 111.

Sheol Donnchadh Mac Fhionnlaoich, Aire Stáit na Gaeltachta, suíomh nua
beathaisnéisí Gaeilge www.ainm.ie i Leabharlann Náisiúnta na hÉireann ar
Shráid Chill Dara, Baile Átha Cliath an tseachtain seo caite.

Na ceoltóirí iomráiteacha, Bréanainn (ar chlé) agus Breandán Ó Beaglaoich ó Chorca Dhuibhne a bheidh ag ceiliúradh
an albam nua ‘Fé Scáth’ ag Siamsaíocht @ 6! le Gael Linn in Óstán Bharra an Teampaill, Baile Átha Cliath ar an Mháirt,
15 Samhain ag 6.00in. Áirithintí riachtanach: 087 2547574.



Scéalta Chorca 
Dhuibhne
Breandán Mac Gearailt

Ar an Oireachtas
IS dócha gur mó duine a déarfadh go
bhfuil cantam na bliana i gcás
amhrán agus rince aonair ag aon
duine a d’fhreastail ar Oireachtas na
Samhna an tseachtain seo caite in
Óstán Ghleann an Iolair i gCill Airne.
Measaim go raibh thart ar chéad go
leith idir óg agus aosta  istigh ar an
rince ar an sean-nós ach ciorraíodh é
sin go dtí níos lú ná an tríú cuid tar
éis réamh-bhabhtaí. Dia le m’anam,
ach go raibh an tOireachtas lán go
maith ar an nDéardaoin, plódaithe
oíche Dé hAoine ach ina Aonach an

Phoic ar an Satharn. D’ainneoin na
sluaite bhí sé deacair, dar liom, aon
Bhéarla a chlos i mbliana, ó óg ná
aosta. 

Bhí sar-chaighdeáin sna comor-
taisí rince sean-nóis. “Diamhair” a
dúirt fear amháin agus é ag tagairt
don líon daoine óga a bhí éadrom ar
a gcosa. Bhí an dála céanna fíor i gcás
na hamhránaíochta, cé go raibh
ceann de chomórtais chailíochta na
bhfear i dtaoibh le dornán beag
iomaitheoirí.

Mar a dúrt is mó san duine gur
bhuail imní agus faitíos iad. Bhí bean
a bhí an-mhaith ach a bhí chomh
corraithe go ndúirt sí bhéarsa
amháin fé dhó. Bhí bhéarsa as an
amhrán ‘Ceaití’ ag iomaitheoir eile.

Is iontach an teacht andiar atá i
ndaoine mar Mhine Bn. Uí Chribín a
ghlac páirt i gcomórtas an ‘Dreas
Cainte’. Tá Mine, bean gheanúil go
bhfuil cúigear clainne uirthi, ag
glacadh páirte sa chomórtas seo ‘ó

thús’. Is dóigh léi ó 1974. Tá sí anois
ag cnagadh na gceithre fichid agus í
fós chomh dílis agus lándóchasach i
leith an Oireachtais agus na
teanga.Tá comaoin curtha ar Chiar-
raí ag muintir Chribín óir tá duine
den gclann pósta ann. 

Bhuaileas le Diarmaid Ó Cuis ó
Chorcaigh ná feaca le cuimhne na
gcat. Bhíodh an Cuiseach i mbun Iris
na Mac Léinn, ‘Aire’, i gColáiste na
hOllscoile Corcaigh sna seascaidí.
Sóisialach Gaelach ba ea é, a chreid i
gcearta na cosmhuintire. Ba
náireach an cúram é gur chuir meán-
scoileanna áirithe ar m’aithne an
bóthar amach é de thoradh a chuid
tuairimí pearsanta polaitíochta. Sar-
mhúinteoir agus fear geanúil gan
únsa mailíse ina chorp ba ea Diar-
maid. Ach b’shin saol a bhí beo fós
san am, ó aimsir na bhFíníní. Níl aon
chloch sa mhuinchile ag Diarmaid,
ná ní raibh riamh.

Labharfad an tseachtain seo

chugainn fé nirt agus tá siad go
láidir, laigí agus leasaithe a
mheasann scata ba cheart a chur ar
an Oireachtas, mar aon leis an
ngradam a bronnadh ar Sheán Ó Sé,
seoladh leabhar agus dlúthdhioscaí,
saothar de chuid Sheáin Uí
Mhuineacháin, dlúthdhiosca
Amhráin Grá de chuid Gael Linn,
agus ceann le seoda an tsár-fhir Seán
Ó Riada. San idirlinn, má d’éirigh
leat freastal ar oiread ócáidí gur
éirigh liomsa freastal orthu, de tho-
radh deargáidh, i rith an deireadh
seachtaine, beidh lón lae agus bliana
agat. 

Caid na 
Gaeltachta
D’ÉIRIGH le sinsir chaide na
Gaeltachta an lá a bhreith leo in
aghaidh Ard Fhearta ina gcluiche
sraithe Roinn 1 ar an Satharn seo
caite le pointe amháin, 1-7 v 1-6. Dá
gcaillfidís bheadh siad díbeartha go
dtí Roinn 2 an bhliain seo
chughainn, rud gan amhras ná fuil
uathu.  Ach níl siad slán fós. Dá
mbuafadh Naomh Mícheál, Faill Mór
ar Abha na Scáil, measaid go bhféad-
fadh siad a bheith slán ach dar liom
go mbeadh orthu Abha na Scáil a
imirt agus a chloí le bheith cinnte a
ngreim a choimeád. Gach cosúlacht
go mbeidh an lá le hAbha na Scáil in
aghaidh Naomh Mícheál. San am
céanna má éiríonn le Crócaigh Chill
Airne Gníomh Go-Leith a chloí agus
go mbeadh an lá leis an Rath Mhór in
aghaidh Fhánaithe na Leamhna,
bheadh An Ghaeltacht ag feadaíl go
sásta. Ach mar a deirim agus mo
thuiscint féin ar an gcúram go
mbuafaidh Abha na Scáil ar Fhaill
Mór. Má tá teannas na gcomharsan
idir Na Crócaigh agus Gníomh Go-
Leith buailfaidh na Crócaigh iad.
Mura bhfuil aon drochbhraon
eatarthu, gach seans gur cuma leis
na Crócaigh mar go bhfuil siad sa rás
le Craobh na hÉireann a ghnóthú.
Bhuadar gan stró ar Bhaile na Cúirte,
curaidh Phort Láirge, ar an nDomh-
nach seo caite. De thoradh an stádais
atá ag an Rath Mhór d’oirfeadh sé
dóibh dar liom Fánaithe na Leamhna
a threascairt, rud gurbh fhéidir leo.
Mar sin tá cinniúint na Gaeltachta
idir dhá cheann na meá fós. Má tá
aithrí thoirní orthu as a leadrán i rith
na bliana, níl siad i staid an ghoil
agus an ghíoscáin fiacal, fós.

Céad Charta 
Nollag i gCorca
Dhuibhne!
NÍL aon teora leis na mochóirí
[mochéirí]. Fuaireas an chéad Chárta
Nollag an tseachtain seo caite agus
an lá ina dhiaidh an chéad chárta
don mBliain Nua. Deirtear go bhfuil
seacht seachtainí ramhra, ó
Shamhain go Nollaig, ach bhí na cár-
taí úd tagtha agus fós sé seachtainí
sheanga go Nollaig. Ní dóigh liom
gur eisceacht é seo.

Scrogall na
Mogall
AINNEOIN gur thug láithreoir agus
teicneoir a bhí bainteach leis an
tseirbhís áitiúil teilifíse, Scrogall
Teilifís, bóthar na himirce orthu féin
le déanaí, tá cláracha na míosa seo
réitithe ag an tseirbhís. Is obair
dheonach ar fad atá ag coimeád an
anama i Scrogall. Bíonn éachtaint ar
shaol agus imeachtaí an cheantair
acu gach mí, le leath-bhliain. Tá an
caighdeán de ghnáth an-mhaith.
Bíonn an 

t-ábhar lonnaithe sa phobal agus
fáilte roimh aon duine go bhfuil aon
rud le dealramh le rá aige/aici.

Is dócha gur deacair a shamhlú go
bhfuil an tseirbhís ag tabhairt na
gcos leis in ainneoin an chúlaithe
dhomhanda eacnamaíochta ach is
léir go bhfuil misneach, éifeacht
agus cur chuige gan cháim ag baint
leo siúd atá i mbun na hoibre.
Guímíd fad saoil ar an tseirbhís.

Comóradh 
Fiche Bliain
DEIRTEAR liom go bhfuil teacht le
chéile á réiteach ag cuid des na
scoláirí a dhein an Ardteis-
timéireacht i scoileanna na mBráthar
Críostaí agus Meánscoil na Toirb-
hirte na mBan Rialta sa Daingean san
am, fiche bliain ó shoin idir dhá Nol-
laig na bliana seo. Deirtear chomh
maith, cé go bhfuil a bhformhór
pósta, “ná fuil mórán i bhfad i
gcéin,” pé áiteanna atá i gceist,
Meiriceá agus an Astráil ní foláir. Is
dócha go mbeidh iliomad scéil á
mbabhtáil ar an ócáid. Beidh an gab-
har á róstadh in Óstán Chuan an
Daingin ar 30 Nollaig.

Nótaí na Rinne 
Cabríní de Barra

OIREACHTAS 2012
D'éirigh go maith le hiomaitheóirí ós
na Déise ag Oireachtas na Gaeilge i
gCill Airne ag an deireadh seach-
taine. Sa Chomórtas Lúibíní tháinig
beirt ón Rinn, Ógie Ó Céilleachair
agus a dheirfiúr, Sorcha, sa chéad
áit. I gComórtas Amhránaíochta na
bhFear is é Aodán Ó Ceallaigh ón
Rinn a fuair an chéad duais agus sa
tarna háit bhí Ciarán Ó Gealbháin ón

Corca Dhuibhne

Cúrsa Gaeilge - lán
Breandán Mac Gearailt                      

IS dea-scéala a chlos go bhfuil
ceann des na cúrsaí Gaeilge
samhraidh nó coláistí Gaeilge, a
reachtálann Comharchumann For-
bartha Chorca Dhuibhne Teo.
[CCFCDT], lán cheana féin do 2012.
Dúirt urlabhraí go raibh cúrsa mhí
an Mheithimh, 2012 lán cheana féin
agus go bhfuil siad ag díriú ar chúr-

saí Iúil agus Lúnasa fé láthair. Is
gnáthach go bhfreastalaíonn suas le
2,000 scoláire ar Choláistí Gaeilge
an Chomharchumainn le blianta
beaga. San idirlinn tá dian-chúrsaí
deireadh seachtaine réitithe ag an
gComharchuman. I mí Feabhra ag
tosnú ar an 13ú lá beidh dianchúrsa
ann dóibh siúd a bheidh ag tabhairt
aghaidh ar an Ardteistiméireacht an
bhliain seo chugainn. Beidh an

cúrsa céanna ar bun i mí Aibreáin,
ag tosnú ar an dara lá.  Deirtear liom
go mbeidh na dian-chúrsaí seo
dírithe ar conas béaltriail a láimh-
seáil mar is ceart, léamhthuiscintí,
cluastuiscint, filíocht, prós, aistí
agus na páipéir scrúdaithe.

Beam ag cur síos lá eile ar an
mbeartas tús a chur le Plean Teanga
a chur i bhfeidhm i bparóistí an
cheantair.

Laochra na Mumhan: Seán Ó Sé agus Máire Ní Chéilleachair ag Oireachtas na Samhna i gCill Airne. Bronnadh Gradam
Aitheantais Raidió na Gaeltachta ar Sheáin oíche Satharn seo caite agus bhain Máire an dara háit i gComórtas Chorn
Uí Riada ar an oíche chéanna. PIC: Ó LOINGSIGH

Seanphobal. Bhain Seán Ó Fearghail
ón Rinn an tarna háit amach sa
chomórtas fidléireachta agus bhain a
dheartháir Caoimhín an tríú háit
amach sa chomortas Ceol Beirte.
Ghlac Áine Uí Cheallaigh agus Sor-
cha Ní Chéilleachair ón Rinn páirt i
gcomórtas mór an Oireachtais, Corn
Uí Riada agus rinne an beirt acu cur i
láthair íontach. Comhghairdeachas
leo go léir. Beidh sé ar fheabhas ag
Corn Uí Riada na bliana seo
chugainn agus ceathrar amhránaithe
ar an sean-nós ós na Déise istigh
ann, agus ceoltóirí agus amhrá-
naithe eile den scoth ón gceantar ag
glacadh páirte i gcomórtais eile mar
chuid den Oireachtas. Bí ag an
Oireachtas an bhliain seo chugainn
chun tacaíocht a thabhairt dóibh
uile! 

CRUINNITHE POIBLÍ
10/11/11 agus 17/11/11
Beidh Comhlucht Forbartha na
nDéise ag eagrú cruinnithe poiblí i
Halla Cholmáin sa Seanphobal ar
10/11/11 agus i Halla Pobail na Rinne
ar 17/11/11 chun an pobal a chur an an
eolas maidir leis an obair ata ar siúl
acu agus chun tuairimí an phobail a
bhailiú maidir leis na riachtanais for-
bartha atá sa cheantar. Beidh fáilte
roimh chách agus beidh sólaistí agus
deis comhrá ann tar éis an dá chruin-
niú. Beidh an dá chruinniú ag tosnú
ag 7in. Gach eolas ó Cabríní ar 087-
6532044 / 058-46664. 

BUNCHLUB NA RINNE
– CLÁRÚ 11/11/11
Beidh clárúchán ar siúl ar 11/11/11 ag
6.30in i Halla Pobail na Rinne do
Bhunchlub na Rinne. Beidh costas
€12 an páiste chun clárú, le hárachas
srl a chlúdú. Ní bheidh ach 30 páiste
idir 6 agus 12 bhliain d’aois cláraithe
don gclub, dá bhrí sin, bí ann luath
chun áit a chinntiú. Beidh an Club ag
tosnú ansin ar 18/11/11 agus beidh sé
ar siúl gach dara Aoine ó 6.30pm go
dtí 8pm (seachas 30/12/11). Costas €3
an páiste gach oíche. Is gá do thui-
smitheoirí gach páiste atá cláraithe a
bheith sásta dul ar an róta chun
cabhrú leis an gClub a rith de bharr
gur daoine deonacha ar fad atá i
mbun an chlub. Dá mhéad an líon
daoine atá sásta cabhrú, is amhlaidh

is lú ama go mbeadh ar dhaoine dul ar
an róta.

Imeachtaí na Rinne 
RANGANNA RINCE GHAELAIGH
Beidh clárú ar siúl do ranganna Rince
Ghaelaigh aonair agus céilí i Halla
Pobail na Rinne Déardaoin 17/11/11 ag
5.30in. Beidh Liz Murphy, múinteoir
cáilithe rince i gceannas ar na rangan-
na seo a bheas ar siúl gach Déardaoin
ó 5.30in go dtí 7in. 

CIORCAL COMHRÁ - GACH OÍCHE
MHÁIRT Beidh Ciorcal Comhrá
Ghaeltacht na nDéise ar siúl in
Mooney’s, an Rinn gach oíche Mháirt
ag 7in.  Gach eolas ó Cabríní ar 087-
6532044. Fáilte roimh chách.

SLIMATHON : Bíonn Slimathon ar siúl
gach Céadaoin i dTigh Uí Mhuirithe,
Heilbhic. Costas €5.

SRAITH REATHA
Bíonn an tsraith reatha ar siúl gach
maidin Dé Domhnaigh ar an
gCuineigéar.  Costas €2 atá i gceist. Is
féidir an cúrsa 4 mhíle a rith nó a
shiúl. Bí ann roimh 9.30rn gach
Domhnach idir seo agus an Nollaig. 

GARDAÍ – SEIRBHÍS I NGAEILGE
Beidh seirbhís i nGaeilge ar fáil i
Stáisiún na nGardaí sa Rinn lá amháin
sa seachtain as seo amach. Beidh
seirbhís ar fáil i nDún Garbhán chomh
maith, ach coinne a dhéanamh leis an
mbeirt Gardaí le Gaeilge.

ARDRANGANNA I NGAELAINN NA
NDÉISE
Beidh tosach á chur leis na hardran-
ganna i nGaeilge na nDéise i Mí na
Samhna. Beidh Máiréad Críostóir i
mbun na ranganna seo. Tuilleadh
eolais ó Cabríní de Barra ar 058-46664
nó 087-6532044.

SPRAOI
Beidh an grúpa Spraoi do thui-
smitheoirí agus leanaí ar siúl gach
Aoine, 9.45in-11.45in, i Halla Pobail na
Rinne. 

CEARDLANN GHNÓ
An bhfuil spéis agat freastal ar cheard-
lann maidir le bunú gnó nua? Má tá, bí
i dteagmhail le Cabríní ar 087-
6532044/058-46664

Uíbh Ráthach

Múscailt Uíbh Ráthaigh : Siompóisiam 
Fiontraíochta agus Forbairt Eacnamaíochta
CHUN leigheas a fháil ar dhúshlán
eacnamaíochta nach raibh a lei-
théid feiscithe ariamh i gceantar
iargúlta as a bhfuil na sluaite daoine
ag dul ar imirce, tá Comhchoiste
Ghaeltacht Uíbh Ráthaigh (comh-
lacht forbartha pobail in Iardheis-
ceart Chiarraí) ag tabhairt aghaidhe
ar cheisteanna móra atá ag cur as do
cheantracha éagsúla ó cheann
ceann na tíre, ag tosnú ar leic a ndo-
rais féinig.  

Ar an Aoine an 18ú Samhain,
tionólfar Siompóisiam Fion-
traíochta agus Forbairt Eacna-
maíochta in Óstán Loch an
Choireáin, an Coireán, Co. Chiarraí.
Is iad aidhmeanna na hócáide seo

ná aitheantas a thabhairt
d’acmhainní nádúrtha an cheantair,
na polasaithe náisiúnta agus
idirnáisiúnta atá ag baint le húsáid
na n-acmhainní sin a phlé, agus i
ndeireadh an lae táthar ag súil plean
forbartha don todhchaí a chur le
chéile ag eascairt as imeachtaí an
lae.

Ag labhairt faoin siompóisiam,
dúirt Eibhlín Mhic Giolla Phádraig,
Cathaoirleach Chomhchoiste
Ghaeltacht Uíbh Ráthaigh, “Táimid
ag súil go mór leis na cainteanna a
bheidh á dtabhairt ag aoichainteoirí
an tsiompóisiam, ina measc Brian
M Lucey (Ollamh Airgeadais,
Coláiste na Tríonóide, Baile Átha

Cliath) agus Brian McCarthy (Fion-
traí agus Cathaoirleach Feidhmeach
FEXCO).  Tá mioneolas pearsanta ag
an mbeirt fhear seo ar an gceantar
seo agus ar na dúshláin atá ós ár
gcomhair, agus tá suim mhór
againn ina ndearcadh siúd maidir le
borradh a chur faoin áit seo i
gcomhthéacs an chúlú eacna-
maíochta náisiúnta agus
idirnáisiúnta.  

Is sampla an-mhaith é an comh-
lacht Seacláidí na Sceilge, fiontar
atá ag fás agus ag forbairt i gcónaí in
aimsir dhúshlánach.  Tá go leor le
foghlaim ag gach éinne againn ó
Cholm Ó hÉalaí (Stiúrthóir Bain-
istíochta) gan amhras.”  Nell Ní Chróinín as Béal Átha an Ghaorthaidh, Iarthar Chontae Chorcaí ag

glacadh páirte i gComórtas Chorn Sheáin Uí Riada ag Oireachtas na Samhna
Dé Sathairn seo caite.

Tomás Ó Lúing, ó Bhaile an Chalaidh, Baile an Fheirtéaraigh, a bhain an chéad duais sa Chomórtas Scéalaíochta ag
Oireachtas na Samhna. Bhronn Mícheál de Mórdha (iar-Uachtarán an Oireachtais) Corn Neidí Frainc, bonn agus seic
€500 air agus bhronn Caoimhín Ó Cadhla, ó Fhoras na Gaeilge, trófaí Fhoras na Gaeilge air. PIC: CLIVE WASSON.



Easpag Dhoire,
Dr Séamus
Hegarty, ag 
iarraidh éirí as
Danny Brown

TÁ sé fógartha ag an Dr Séamus
Hegarty go bhfuil sé le héirí as a
phost mar Easpag Dhoire.

I ráiteas a d’eisigh sé Dé Luain dúirt
an Dr Hegarty go raibh tinneas air a
bhí “do-athraithe agus
forchéimnitheach” agus go raibh litir
seolta aige chuig an Phápa ag iar-
raidh air é a scaoileadh óna chuid
dualgaisí mar easpag.

Tá an Dr Hegarty 71 bliain d’aois
agus bíonn ar easpaig éirí as nuair a
bhaineann siad 75 bliain amach, ach
dúirt sé go bhfuil súil aige leanstan
lena chúraimí tréadacha chomh fada
agus a thiocfadh leis.

Tá Hegarty ina easpag ar Dheoise
Dhoire ó bhí 1994 ann agus roimhe
sin chaith sé 12 bhliain mar Easpag

Ráth Bhoth. Le linn a ama i Ráth
Bhoth, bhí an tAthair Eugene Green
ag déanamh ionsaithe gnéis ar
bhuachaillí sa deoise agus tuigtear go
bhfuil tuarascáil ar iompar na n-
údarás Caitliceach sa deoise réidh le
foilsiú ag an Bhord Náisiúnta um
Chosaint Páistí san Eaglais
Chaitliceach.

Bhí an tuarascáil sin le foilsiú cúpla
uair le sé mhí anuas ach cuireadh
moill uirthi faoi thrí gan mhíniú. Tá
sé ráite ag an Easpag Hegarty roimhe
seo gur chóir do dhuine ar bith a
ndearna cléireach éagóir orthu dul
chuig na Gardaí agus a scéal a inse.
Ghabh sé leithscéal fosta as mí-iom-
par sagart sa deoise.

Oirialla
Póilíneacht
Ghaeilge ar an
Iúr
Anton Mac Cába

TÁ an tríú cruinniú Gaeilge le bheith
ag Bord Póilíneachta Thuaisceart
Éireann ar an Iúr Dé Máirt 29ú
Samhain. Beidh an cruinniú i
dTeach na hÉigse, Paráid an Bhru-
aigh,7-9in.

Beidh Gearóid Ó hEara, Leas-
Chathaoirleach an Bhoird mar

phríomhéascaitheoir ar an ócáid.
Beidh an Leas-Ardchonstábla David
Jones agus ionadaithe eile i láthair.
Beidh gach cur i láthair i nGaeilge.
Cuirfear cluasáin agus ateangaire ar
fáil, más gá.

Toraigh
Fadhbanna ag
Gailearaí James
Dixon
Katie McGreal

TÁ crannchur á reáchtáil ag lucht
Ghailearaí James Dixon faoi láthair
chun €5000 a fháil ionas gur féidir
leo tús a chur leis an togra – an
foirgneamh a réiteach. 

Tá an gailearaí lonnaithe ar Oileán
Thoraí, amach ó chósta iarthuais-
ceart Chontae Dhún na nGall.
D’oscail sé in 1992 agus, le roinnt
blianta anuas, tá sé i ndiaidh titim as
a chéile. Tá sé chomh dona sin faoi
láthair nach féidir leo pictiúir a
choinneáil ann ná taispeántais a
chur ar siúl ann. 

Seo an chéad iarracht atá déanta
acu airgead a bhailiú ar mhaithe leis
an ngailearaí ach táthar ag obair agus
ag caint faoi roinnt smaointe agus
imeachtaí eile freisin. 

Tá naoi nduais ar fáil sa chran-
nchur seo, pictiúir ó na naoi n-
ealaíontóir a bhfuil baint acu leis an
ngailearaí – Patsaí Dan Mac Ruaidhrí,

Antain Ó Mianáin, Ruairí L. Mac
Ruairí, Micheál F. Mac Ruairí, Majel-
la Ní Chuillin, Daniel Ó Cuillin,
Nóirín Ní Mhianáin, Christina Nic
Ruaidhrí agus Pádraig Ó Duibhir. 

Is féidir na ticéid a fháil ó Majella
Ní Chuillin ar 086 2620154 nó Daniel
Ó Cuillin ar 086 8763754 agus tá
costas €10 orthu. Beidh siad á ndíol
go dtí 31 Nollaig agus craolfar na
buaiteoirí ar 6 Eanáir ar an gclár
‘Rónán Beo’ ar Raidió na Gaeltachta.
Cuirfear scéala chuig na buaiteoirí ar
an nguthán nó tríd an ríomhphost.  

Baile an Chaistil
Dóigh Nua 
chun daltaí a
mhealladh!
TÁ lucht Gaeilge Bhaile an Chaistil
ag úsáid bealach nua chun páistí a
mhealladh chun na Gaelscolaíochta
– meirgí móra 12 troigh x 2 a
chrochadh thart ar an bhaile. 

Tá na meirgí le crochadh an
tseachtain seo agus is féidir iad a
bhaint aníos go furasta agus iad a
úsáid in áiteanna eile arís. 

Táthar ag súil go mbainfear úsáid
as an smaoineamh céanna in áitean-
na eile chun páistí a mhealladh i
dtreo na Gaelscolaíochta. 

Tá níos mó na 100 dalta ag dul fríd
an Ghaelscolaíocht i mBaile an
Chaistil anois, idir an naíscoil agus
an bhunscoil.

ULAIDH
NUACHT

Seoltar scéalta chuig:
nuacht@gaelsceal.ie

Ócáid dhátheangach
á reáchtáil ag Pobal
TÁ an scátheagras POBAL ag eagrú
ócáide i gcomhar le hAire Cultúir,
Ealaíon agus Fóillíochta Thuais-
ceart Éireann, Carál Ní Chuilín, ar
Acht na Gaeilge don Tuaisceart Dé
Céadaoin 26 Samhain ó 9.45 - 4.30
in. 

Beidh an ócáid seo ar siúl sa
Ghailearaí Fada, Stairmhonadh.

Tá sé beartaithe ag an Aire Ní
Chuilín Bille Gaeilge a ullmhú agus
tá an SDLP ag súil le Bille Gaeilge a
chur os comhair an Tionóil chomh
maith. 

Gealladh Acht Gaeilge i
gComhaontú Chill Rìmhinn ach
níor comhlíonadh an gealltanas sin
riamh.  

Deir Pobal go bhfuil siad ag
reáchtáil na hócáide seo “le mion-
scrúdú a dhéanamh ar fhorbairtí ar
leibhéal áitiúil, náisiúnta agus
idirnáisiúnta ó d’fhoilsigh POBAL
ár gcáipéis, Acht na Gaeilge TÉ, in
2006.”

Ar na príomhchainteoirí eile ag

an ócáid, beidh an tOllamh Robert
Dunbar (Ollscoil Obair Dheathainn
agus an t-olltionscadal taighde
Soillse) agus an tOllamh Colin
Williams (Ollscoil Caerdydd). Leis
seo, gheobhaidh tú próifíl ghairid
bheathaisnéise ar an bheirt chain-
teoir shaineolacha seo. 

Meastar go meallfaidh an ócáid
cainteoirí eile ó Albain, ón
Bhreatain Bheag agus ó Éirinn,
thuaidh agus theas. Beidh na cain-
teoirí seo in ann peirspictíochtaí
idirnáisiúnta a thabhairt ar reach-
taíocht rathúil teanga agus ar an
chleachtas is fearr maidir le tean-
gacha i gcomhthéacs mionlaigh. 

Cuirfidh POBAL fáilte roimh ran-
npháirtithe éagsúla, eagrais
Ghaeilge, páirtithe polaitiúla, Airí
Tionóil, cathaoirligh agus baill
choistí an Tionóil, acadóirí, stát-
seirbhísigh, saineolaithe ar dhlí
agus ar chearta teanga, eagrais
chearta daonna agus eagrais
phoiblí, srl.  

Dún na nGall

Cruinniú éigeandála
faoi shéarachas
Anton Mac Cába

AGUS Gaelscéal ag dul i gcló, bhí
cruinniú éigeandála ar siúl ag
Comhairle Baile Leitir Ceanainn.
Tá an Bord Soláthar Leictreachais
ag bagairt an chumhacht a ghear-
radh ó chaidéil séarachais ag east-

át tithíochta i Leitir Ceanainn, Páirc
an Choláiste. Tá imní ar áitritheoirí
go dtiocfaidh séarachas amach as
na píopaí má tharlaíonn sé seo.

Is mar nár díoladh táillí leic-
treachais atá BSL a bhagairt seo.
Bhí sé mar dhualgas ar an fhorbróir
na táillí a íoc. An cúpla Aodh agus Éamonn Mac Suibhne as an Bhun Bheag, Tír Chonaill ag ceiliúradh a 30ú lá breithe i gcuideachta

a dteaghlaigh i nGaoth Dobhair ag an deireadh seachtaine. Tá aithne mhaith ar an chúpla mar gur iomaí duais a bhain
siad sna Cluichí Speisialta Oilimpeacha. [PIC: TOMÁS Ó CUIREAIN]

Cuthbert Arutura as Béal Feirste (as an tSiombáib ó dhúchas) ag glacadh páirte
sa chomórtas damhsa ar an sean-nós ag Oireachtas na Samha i gCill Airne. Ba é
an ceoltóir Johnny Óg Ó Conghaile as Conamara a sheinn an ceol dó.

Gaeilge- Ardteistiméireacht 2012 le Mícheál Ó Ruairc

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

“Tá raidhse leathan d’íomhánna láidre neamhchoitianta sa dán Mo Ghrá-sa (idir lúibíní).”
É sin a phlé.

I gcoinbhinsiún an ghrá is íomhánna moltacha, idéalacha den leannán a cuireadh os ár
gcomhair. Ní mar sin atá sé sa dán seo. Is aoir é an dán seo ar choinbhinsiún an ghrá rómánsúil. I
gcoinbhinsiún an ghrá rómánsúil cuireadh an leannán i gcomparáid leis na gnéithe is deise agus
is idéalaí den dúlra (ie. an ghealach, an ghrian, sneachta ar shliabh, an bláth is áille, na réaltaí srl).

A mhalairt a tharlaíonn sa dán seo. Leagtar síos an tslat tomhais sa chéad dhá line:

Níl mo ghrá-sa
mar bhláth na n-airní . . .
is má tá aon ghaol aige
le nóiníní
is as a chluasa a fhásfaidh siad
(nuair a bheidh sé ocht dtroigh síos)

Tá idir greann agus searbhas le feiceáil sna híomhánna thuas. Cuireann sí an íomhá thraidis-
iúnta mholtach os ár gcomhair agus ansin deir sí nach bhfuil a leannán cosúil le seo.

Mar an gcéanna sa tarna véarsa deir sí nach ‘aon ghlaise cheolmhar/iad a shúile’ de bharrr go
bhfuil siad ‘róchóngarach dá chéile’.

Sa tríú véarsa deir sí nach bhfuil a chuid gruaige slim ná síodúil ach ‘ina wire deilgní’. Ansin
deir sí gur cuma sa tsioc léi mar go dtugann sé rudaí di agus go dtógann sé aire di. I bhfocail eile
‘déanann sé cúis’.

Ar an ábhar nach gnáthíomhánna coinbhinsiúnacha an ghrá iad na híomhánna a cuirtear os ár
gcomhair sa dán seo, is íomhánna láidre neamhchoitianta iad. Íomhánna éifeachtacha a théann i
bhfeidhm go mór ar an léitheoir. Seo dán a bhaineann leis an saol réadúil agus leis an ngrá
réadúil. Seachnaítear an áibhéil gan chiall a bhaineann leis an ngrá idéalach, rómánsúil, bréa-
gach. 

Cad é an mothúchán is láidre sa dán, dar leat?
An mothúchán is láidre sa dán ná magadh, dar liom. Is dán magúil é a chaitheann amhras ar an

ngrá éagmaise agus ar an cur i gcéill go léir a bhaineann leis. Níl an file ag adhradh a leannáin mar
go dtuigtear di go maith nach bhfuil ann ach duine daonna le lochtanna. Níl sé foirfe agus níl sé
ró-dhathúil. Ach déanann sé cúis:

Tugann sé dom
úlla
(is nuair a bhíonn sé i ndea-ghiúmar
caora finiúna.

Nóta gairid uait faoi oiriúnacht an teidil, dar leat, dá bhfuil i gceist sa dán.

Teideal an-oiriúnach é, dar liom. Is dán grá ach
ní dán grá coinbhinsiúnach. Úsáidtear teicníc na
lúibíní chun a chur in iúl nár cheart d’éinne a bheith
ró-dháiríre faoin ngrá mar nach rud buan é go minic. Tá
an file i ngrá lena leannán ach tuigeann sí nach mbíonn
foirfeacht ar bith bainteach leis an ngrá céanna níos
minice ná riamh. Tuigeann sí gur beag dáiríreacht a
bhain leis na dánta grá (fiú i gcás Shakespeare) agus nach
raibh na filí (fir den chuid ba mhó) ach ag scaothaireacht
don chuid ba mhó.

Na carachtair/pearsana sa
dráma agus na tréithe atá
acu.

(i) Micil

Cláiríneach é Micil.
Braitheann sé go huile is go
hiomlán ar Shéamas chun
aire a thabhairt dó. Tá Séa-
mas bocht faoi smacht aige.
Tá féinmhuinín Shéamais
scriosta aige.

Is duine glic, maslach,
mícharthanach, leithleach,
údarásach, géarchúiseach é.
Ní theastaíonn uaidh aon
saoirse nó aon chumhacht a
bhronnadh ar Shéamas. Ba
mhaith leis go mbeadh sé
faoi bhois chait aige.
Maslaíonn sé Séamas go minic agus glaonn amadán air. Ní duine deas é mar gur cuma leis faoi
gach éinne eile ach é féin. Mar sin féin is deacair gan trua a bheith ag an lucht féachana dó ag
amanta áirithe le linn an dráma.

(ii) Séamas

Is duine bog, cineálta, carthanach, saonta, simplí, neamhurchóideach é Séamas. Cé go
mbraitheann go bhfuil sé ina sclábhaí ag Micil, fós ní ligeann a choinsias dó imeacht uaidh.
Tagann fits air agus tá easpa féinmhuiníne ann. Tá faitíos air seasamh ar a chosa féin agus saol dá
chuid féin a bheith aige.

Cé go dtuigeann sé nach bhfuil saol maith i ndán dó i dteannta Mhicil, tá sé ró-chineálta agus
ró-ghrámhar chun é a thréigint. Bíonn imní air nach mbeidh Micil in ann déanamh dó féin dá n-
imeodh sé go Sasana. Ach nuair a bhuaileann sé le Míoda, osclaíonn sí a shúile dó agus tugann an
misneach dó an fód a sheasamh in aghaidh Mhicil.

(iii) Míoda

Duine den lucht siúil í Míoda. Téann sí ó dhoras go doras ag lorg déirce. Is duine cliste,
géarchúiseach, bréagach, féinmhuiníneach atá inti. Bréaga ar fad a insíonn sí do Shéamas.
Tuigeann sí gur duine soineanta, simplí atá ann agus déanann sí chuile iarracht teacht i dtír air
agus an dallamullóg a chur air. 

Deir sí leis gur Iarla Chonnacht é a hathair agus go bhfuil sí ag teitheadh uaidh mar nár thug sí
saoirse di riamh. Molann sí do Shéamas an rud céanna a dhéanamh agus gan a shaol a chur amú
ag freastal ar an seanfhear. Molann sí é agus deir sí gur ‘fear breá, láidir’ é agus nach raibh tada
cearr leis. Ar an mbealach sin, tugann sí misneach dó. Chomh maith le sin, sheas sí suas i gcoinne
Mhicil agus ní raibh sí sásta géilleadh dá údarás. 

(iv) An Lasair Choille

Is siombail é an lasair choille don easpa saoirse agus don saol suarach atá á chaitheamh ag Séa-
mas agus ag Míoda. Tá sé ina thost le linn an dráma ach nuair a scaoiltear saor é ag an deireadh
tosaíonn sé ag ceoladh, rud a chiallaíonn gurbh ionann saoirse agus só.

Filíocht Chomónta Ainmnithe:  
Mo Ghrá-sa (idir lúibíní) le Nuala Ní Dhomhnaill

Gluais
aoir – satire 
searbhas – sarcasm 
grá éagmaise – unrequited
love 
ag adhradh – adoring 
ag scaothaireacht – 
bragging

Prós Comónta Ainmnithe: An Lasair Choille 
le Caitlín Maude agus Micheál Ó hAirtnéide

Cúinne na gramadaí 9

Gaeilge - Teastas SÓisearach 2012 le Mícheál Ó Ruairc

Osclaíodh ionad nua siopadóireachta i do cheantar féin le déanaí. Scríobh litir chuig cara leat ag
insint dó/di faoi.

I do litir luaigh:

• pointe amháin faoin oscailt oifigiúil.
• dhá rud a thaitníonn leat faoin áit. 
• dhá rud nach dtaitníonn leat faoin áit.

15 Ascaill na Coille,
Bóthar na Laoi,
Corcaigh.
26 Deireadh Fómhair.

A Thomáis, a chara,

Beatha agus sláinte! Conas atá an saol agatsa? Tá tamall ann ó bhíomar i dteagmháil lena chéile.
Tá súil agam go bhfuil cúrsaí go maith ar scoil. Táim ag tnúth go mór leis an mbriseadh lár-téar-
ma ar an Aoine. Is aoibhinn liom oíche Shamhna. Beidh mé féin, Cathal agus Aindriú ag freastal
ar cheolchoirm sa chathair oíche Dé Máirt seo chugainn – beidh KILA ag seinm i dteach tábhairne
Clancy agus táimid ag tnúth go mór leis.
Osclaíodh ionad nua siopadóireachta nua i dTobar Rí an Domhnaigh Dé Sathairn seo caite, a
Thomáis. Bhí an áit plódaithe. Ba é Micheál Ó Máirtín, ceannaire Fhianna Fáil, a rinne an oscailt
oifigiúil. Is ionad siopadóireachta deas atá ann. Taitníonn sé liom go bhfuil siopa mór spóirt ann
agus tá éadaí spóirt, rothair agus gach sórt trealaimh spóirt ar díol ann. Taitníonn sé liom freisin
go bhfuil pictiúrlann bhreá, nua ann. Beidh mé in ann dul chuig an bpictiúrlann go rialta as seo
amach.
Mar sin féin ní thaitníonn an trácht trom a bhíonn ar na bóithre gach maidin agus tráthnóna liom.
Tá gach éinne atá ina chónaí ar Bhóthar na Laoi cráite, céasta ag an trácht céanna. Chomh maith
le sin tá na siopaí beaga ar an mbóthar ag dúnadh síos. Dúnadh Siopa Uí Néill agus Siopa an
Chúinne le mí anuas. Má dhúntar Siopa Ceoil na Laoi atá ag bun an bhóthair beidh mé
croíbhriste, a Thomáis.
Bhuel, níl tada eile le rá agam. Scríobh thar n-ais chugam le casadh an phoist. Nach bhfuil sé in
am duit cuairt a thabhairt ar Chorcaigh go luath, a Thomáis? 
Go dté tú slán.
Do chara buan,
Gearóid.

Trialacha Teanga Comhthéacsúla:
A

D’iarr an múinteoir ar na daltaí píosa beag cainte a ullmhú don scrúdú béil. D’iarr sé orthu é a
scríobh san Aimsir Láithreach ar dtús agus ansin é a scríobh sa Mhodh Coinníollach.

Má bhím i mo thaoiseach déanaim na fadhbanna go léir atá againn sa tír seo a réiteach gan
mhoill. Cuirim áiseanna ar fáil do dhaoine óga ar nós ionad spóirt, clubanna óige agus páirceanna
imeartha peile. Tugaim cuireadh do dhaoine atá dífhostaithe cabhrú leis na háiseanna seo a chur
ar fáil. Osclaím na scoileanna san oíche ionas go bhféadfadh daoine freastal ar ranganna oíche.
Ceannaím an tseanscoil thréigthe i lár an bhaile mhóir le go mbeadh sé ina hionad pobail don
cheantar máguaird.

Anois scríobh amach an t-alt beag thus sa Mhodh Coinníollach. (Freagraí in Eagrán 9)

B

Líon na bearnaí sna habairtí seo a leanas:

(i) Is aoibhinn liom dul . . . . . . . an phictiúrlann.
(ii) Is . . . . . . . . é m’athair. Tá feirm mhór aige.
(iii) Chuir Máire a cóta . . . . . . . . agus d’imigh sí amach.
(iv) Bhí Séan ag . . . . . . . . leabhair ar an mbus.
(v) Ar ámharaí an . . . . . . . . . níor bhuail an carr mé.

(a)an scéil   (b)an tsaoil  (c)an tsagairt   (d)an tsaoiste.
(Freagraí in Eagrán 9)

Scríobh na Teanga: An Litir
Na hUimhreacha

Na Bunuimhreacha agus na hOrduimhreacha

Na Bunuimhreacha                        Na hOrduimhreacha

1. cat amháin/asal amháin                     an chéad chat/an chéad asal
(aon chat amháin/asal amháin)

2. dhá chat/asal                                an dara (tarna) cat/an dara hasal
3. trí chatasal                                   an tríú cat/hasal
4. ceithre chat/asal                              an ceathrú cat/hasal
5. cúig chat/asal                                 an cúigiú cat/hasal
6. sé chat/asal                                   an séú cat/hasal
7. seacht gcat/n-asal                            an seachtú cat/hasal
8. ocht gcat/n-asal                               an t-ochtú cat/asal
9. naoi gcat/n-asal                               an naoú cat/hasal
10. deich gcat/n-asal                            an deichiú cat/hasal
11. aon chat déag/aon asal déag                an t-aonú cat/hasal déag.

[N.B. 1 – 6 + h ar thúschonsain// 7 – 10 + urú ar thúschonsain + urú roimh ghutaí]  

Bliain amháin – dhá bhliain d’aois  - ACH – trí bliana d’aois . . . . . sé bliana d’aois – ACH – seacht
mbliana d’aois . . . . deich mbliana d’aois.
Ceann amháin – dhá cheann – ACH – trí cinn . . . . . sé cinn – ACH – seacht gcinn . . . . deich
gcinn.

Na hUimhreacha Pearsanta
1. duine (amháin)
2. beirt
3. triúr
4. ceathrar
5. cúigear
6. seisear
7. seachtar
8. ochtar
9. naonúr
10. deichniúr
11. aon duine dhéag
12. dáréag
13. trí dhuine dhéag . . . .

Samplaí

(i) Tá trí chearc agus seacht gcoileach ag an bhfeirmeoir.
(ii) Fuair sé bás ar an seachtú lá is fiche de Mhí Iúil.
(iii) Níl Pól ach ceithre bliana déag d’aois ach tá Cáit ocht mbliana déag d’aois.
(iv) Ceannaigh mé dhá cheann inné ach ceannóidh mé deich gcinn amárach.
(v) Tháinig Seán sa séú háit sa chomórtas.
(vi) Tá seacht n-ainmhí déag ag Cáit.
(vii) Bhí siad ag súil go dtiocfadh caoga duine go dtí an chóisir ach níor tháinig ach 

dáréag.
(viii) Tháinig beirt bhan agus seachtar fear.

Cleachtaí

(i) Táim (17: bliain) d’aois.
(ii) Tháinig Seán sa (7ú) (áit) sa rás.
(iii) Ní bhfuair mise ach (7: ceann).
(iv) Tá (6) i mo chlann.
(v) Tá (3: madra), (7: bó), (18: caora) agus (2: asal) ar an bhfeirm sin.
(vi) Seo an (3ú: uair) di a bheith déanach don scoil.
(vii) Tá an (1ú) (Cogadh) Domhanda críochnaithe le fada.

(Freagraí ar Eagrán 7):

(i)ith  (ii)ndearna tú  (iii)Tugaim  (iv)mbeadh  (v)bhfaighidh mé . . . . gheobhaidh
(vi)ith sibh   (vii)ndeachaigh   . . . . . dheachaigh.

Comhairle Gairmthreorach 
An Bord Fiontair ag tabhairt tacaíochta do scoileanna 
i bhfoirm Cúiteamh Fiontraíochta

Patricia Uí Fhlaithearta
Comhairleoir Gairmtreorach

Tá fiontraíocht ceangailte leis an
Ardteist Ghairmiúil (ATGO) agus le
Staidéar Gnó san Ardteist. Tá bun-
táistí móra ag baint leis na scileanna
a fhaigheann scoláirí a dhéanann na
hábhair seo mar go dtugann na
scileanna a fhoghlaimíonn siad deis
do scoláirí smaoineamh ar phostan-
na ina mbeadh siad féinfhostaithe
mar shampla, agus breathnú air mar
bhealach eile chun slí bheatha a
bhaint amach. Má tá do ghnó féin
agat beidh na scileanna seo in úsáid
agat go minic:

Dul i bhfeidhm ar dhaoine eile
agus tionchar a bheith agat orthu

Ag déanamh cinntí gnó chun go
mbeadh gnó níos fearr agat

Ag dul sa tseans ó thaobh gnó agus
airgid de

Ag déanamh iarrachta spéis a
mhúscailt i ndaoine maidir le tion-
scadail áirithe.

Tá an Bord Fiontair ag tabhairt
cúnaimh do scoileanna cur isteach ar
chomórtais ina mbeidh siad in ann
níos mó eolais agus taithí a fháil ar
ghnó, ar fhiontraíocht agus ar an saol
oibre.

Bíonn an Bord Fiontair ag déileáil
le hearnáil na micrea-eacna-
maíochta.  Cuireann siad comhairle,
oiliúint agus maoiniú ar fáil do
ghnólachtaí nua agus tugann siad
tacaíocht do ghnólachtaí seanbhu-
naithe a bhfuil, de ghnáth, níos lú ná
10 bhfostaí acu. 

Sa seomra ranga agus scoláirí ag
réiteach don saol oibre nó do thaithí
oibre tá sé tábhachtach go bhfuil siad
in ann obair a shainmhíniú agus go
dtuigeann siad go bhfuil an saol oibre
sa lá atá inniu ann ag athrú go han-
tapa. Ní mór go mbeadh siad ar an
eolas faoi na hathruithe a d’fhéad-
fadh teacht nuair a thosóidh siad féin
ag obair.  

Tá ceangal idir caitheamh aimsire,
ábhar scoile, scileanna agus an saol

oibre. Sa todhchaí d’fhéadfadh trí nó
ceithre phost dhifriúla a bheith ag
duine agus mar gheall air sin ní mór
go mbeadh daoine in ann a gcuid
scileanna a athrú agus cur leo. Is
scileanna fadsaoil atá i gceist. 

Tá daoine anois in ann a gcuid
oibre a dhéanamh sa bhaile in áit a
bheith ag taisteal chuig ionad oibre.
Is mná iad beagnach leath den fhórsa
oibre anois agus, ag brath ar an bpost,
tá siad in ann a gcuid oibre a
dhéanamh sa bhaile. Tá postanna
sna seirbhísí ilmheán, díolachán leic-
treonach, comhairleoirí gnó agus
comhairleoirí saoil ag dul i méid. Ar
ndóigh chun a bheith in ann post a
dhéanamh sa bhaile ní mór go
mbeadh tú in ann ríomhaire a úsáid,
córas comhdaithe a eagrú agus
b’fhéidir a bheith in ann oibriú le
figiúirí. 

Más duine praiticiúil thú agus dá
mb’fhearr leat a bheith ag obair le do
chuid lámh nó le huirlisí agus le hin-
nealra, ní mór go mbeadh súile
maithe agat, comhordú láimhe agus
a bheith in ann do chuid scileanna
praiticiúla a fhorbairt.   

Tá daoine eile fós ann atá fiosrach

agus b’fhearr leo anailís a dhéanamh
ar eolas, ceisteanna a chur, fadhban-
na a réiteach, mar shampla, fadhban-
na ina mbeadh ort d’intinn a úsáid
níos mó ná do lámha. Úsáideann na
daoine seo samhlaíocht, bíonn suim
acu rudaí  a dhearadh agus is mian
leo a bheith páirteach i
ngníomhaíochtaí nó i bpostanna
ealaíne.  Is maith leis na daoine seo
freisin a bheith ag breathnú ar dhrá-
maí nó a bheith ag tógáil páirte i
ndrámaí, nó ag éisteacht le ceol, nó a
bheith ag obair le daoine
cruthaitheacha. 

B’fhéidir gur duine thú a bheadh
go maith ag múineadh daoine, nó ag
cabhrú le daoine lena gcuid fadhban-
na a réiteach, caidrimh a chothú le
daoine  nó a bheith ag tabhairt aire do
dhaoine atá tinn. 

Mar chuid den Ardteist Ghairmiúil
bíonn na scoláirí ag foghlaim na
scileanna seo uilig: fiontraíocht,
riarachán, scileanna praiticiúla,
scileanna intleachtúla, scileanna
cruthaitheacha agus scileanna
sóisialta.  Foghlaimíonn siad iad
nuair a théann siad amach ar thaithí
oibre.  

Is í an phríomhaidhm atá ag an
mBord Fiontair sa scoil ná scoláirí a
spreagadh lena ngnó féin a bheith
acu.  Tugann siad eolas agus cúnamh
le scileanna margaíochta a fhorbairt
agus conas suirbhé a dhearadh. Tá an
t-eolas uilig acu ar a suíomh idirlín
agus is féidir eolas a fháil faoi roinnt
fiontraithe. Duine acu sin is ea Áine
Ní Chonghaile a bhunaigh an comh-
lacht Europus ar an gCeathrú Rua,
Co. na Gaillimhe.  Is comhlacht
comhairleoireacht teanga é: an táirge
atá acu ná teanga.  Cuireann siad
seirbhísí aistriúcháin ar fáil i mBéar-
la agus i nGaeilge.  Freisin cuireann
siad seirbhísí fotheidealaithe agus
teileathéacs ar fáil do TG4 agus
comhairle teanga do chomhlachtaí
poiblí agus d'eagraíochtaí poiblí. Tá
cúig dhuine dhéag fostaithe ann.    

Ar ndóigh is í an phríomhaidhm
atá ag an múinteoir ranga ná forás
pearsanta, sóisialta, oideachasúil
agus gairmiúil na mac léinn a chur
chun tosaigh agus iad a ullmhú mar
bhaill neamhspleácha, fhreagracha
den tsochaí ina mbeidh siad
páirteach. Tugann an Ardteist Ghair-
miúil cuid de na scileanna seo dóibh. 

Nuair atá scoláirí ag roghnú
cúrsa/gairme, tá an-tábhacht lena
gcaitheamh aimsire. D’fhéadfá gnó a
dhéanamh as do chuid scileanna agus
caithimh aimsire amach anseo.  Go
minic tagann smaointe le haghaidh
gnó as bearna sa mhargadh, mar
shampla rud éigin nach bhfuil tú in
ann a dhéanamh nó a cheannach i do
cheantar féin. 

Dúirt ionadaí ó Bhord Fiontraíochta
na Gaillimhe go dtugann said
urraíocht do ghnólachtaí a bhfuil
plean gnó réalaíoch déanta amach acu
agus freisin a bhfuil taighde déanta
acu a léiríonn go mbeidh tóir ar an
táirge nó ar an tseirbhís atá á bunú
acu.  

Go minic ní bhíonn an oiread sin
airgid ag teastáil chun tús a chur leis
an ngnó. Bíonn meantóireacht an-táb-
hachtach freisin, is é sin duine éigin
atá cáilithe agus a bhfuil taithí acu ar
chúrsaí gnó a thabharfaidh cúnamh
duit.

Más duine tú ar mhaith leat a bhei-
th ag obair duit féin, ach níl tú cinnte

cen gnó a bheadh feiliúnach i do
cheantar, seo bealach maith le teacht
ar smaointe. Má tá tú á dhéanamh sa
seomra ranga beidh saibhreas
smaointe ag na scoláirí uilig. Tosaigh
le liosta: 

Déan liosta de
sheirbhísí/táirgí/gnólachtaí atá i do
cheantar. 

Déan liosta de
sheirbhísí/táirgí/gnólachtaí nach
bhfuil i do cheantar.

Tóg tuairimí gach scoláire san
áireamh mar is í an aidhm atá leis seo
ná an méid smaointe agus is féidir a
bhailiú. Ag deireadh an tseisiúin rann-
saithe smaointe, gabh síos tríd an lios-
ta le chéile. 

Ní mór anailís a dhéanamh ar na
smaointe a bhí agaibh agus breathnú
ar na buntáistí agus míbhuntáistí a
bhaineann leis na smaointe. Ansin ní
mór freagra a fháil ar na ceisteanna
seo a leanas agus sibh ag breathnú siar
ar an liosta.

• Cen áit an mbeidh an gnó?
• An mbeidh muid féin in ann

é a dhéanamh?
• An mbeidh traenáil ag teast-

áil uainn?
• Cé mhéid a chosnóidh sé?
• Cé a cheannóidh an tseirb-

hís/táirge uainn?
Nuair atá tú ag bunú do ghnólachta

féin, ní mór duit smaoineamh ar
mhaith leat a bheith ag obair leat féin
nó a bheith ag obair mar pháirt
d’fhoireann oibre. Tá buntáistí agus
míbhuntáistí leis an dá rud. Go minic
tosaíonn daoine amach lena ngnó féin
agus ní bhíonn aon duine eile ag obair
leo mar nach bhfuil dóthain airgid nó
oibre acu le daoine eile a fhostú.  Ach
de réir a chéile, b’fhéidir nuair atá an
gnó ag dul i méid, bíonn siad in ann
foireann oibre a bheith acu.  Cuid de
na buntáistí a bhaineann le bheith ag
obair leat féin ná gur tú féin a
dhéanann an cinneadh, bíonn aon
bhrabús a dhéanann an
comhlacht/gnó agat féin, bíonn tú in
ann oibriú ag amanna a fheileann duit
féin, bíonn an fhreagracht uilig agat. 

Is iad na míbhuntáistí ná go bhfuil

tú ag brath ar do chuid scileanna féin
amháin. Má chailleann an gnó airgead
tá tú thíos leis agus d'fhéadfadh sé
bheith uaigneach ó am go ham.  

Ar an taobh eile de tá buntáistí agus
míbhuntáistí ag baint le hobair foirne
freisin.  Tá comhluadar agat agus tá tú
in ann cinneadh a dhéanamh le
chéile, is féidir níos mó oibre a fháil
déanta, bíonn gach duine freagrach
do gach duine eile, tá réimse mór
scileanna ag an bhfoireann. Na míb-
huntáistí ná go mbeidh an brabús
roinnte, muna n-éireoidh leis an
gcomhlacht/ngnó, caillfidh gach
duine airgead.  

Is cuma cen sórt gnó atá agat, mar
shampla, tú ag obair leat féin nó le
daoine eile, tá na scileanna seo a
leanas ag teastáil uait:

Scileanna bainistíochta
Scileanna táirgeachta
Scileanna eagrúcháin
Scileanna airgeadais
Scileanna margaíochta
Scileanna díolacháin

Caithfidh bainisteoir a bheith ag
gach comhlacht/gnó. Is é/í seo an
duine a dhéanann cinnte go bhfuil an
obair uilig á déanamh.  Má tá plean
fiontraíochta agaibh i do rang sa scoil
agus má tá táirge roghnaithe agaibh,
ní mór daoibh bainisteoir a roghnú
lena chinntiú go mbeidh an obair
déanta.  Ansin ní mór a shocrú cé a
bheas ag déanamh na dtascanna
éagsúla. Ní mór struchtúr bain-
istíochta a bheith ann.  

Beidh ar an “gcomhlacht/ngnó”
coiste bainistíochta a bhunú. Beidh
cathaoirleach, cisteoir agus  rúnaí ag
teastáil. Chomh maith leis sin beidh
daoine a bhfuil scileanna fógraíochta
agus margaíochta acu an-tábhachtach
don fhoireann oibre. Ansin ní mór
breathnú ar an méid ama atá agaibh
chun an obair a
dhéanamh/chríochnú, cén straitéis
atá agaibh chun fadhbhanna a
réiteach. 

An tseachtain seo chugainn beidh
mé ag caint faoi tháirgeadh, buiséad a
ullmhú, margaíocht agus araile.    

ATGO agus Scileanna  Fiontraíochta sa Rang



22 • GAELSCÉAL 
Dé Céadaoin, 9 Samhain, 2011

ar
scoil

Le tacaíocht ó

www.oideachas.gaelsceal.ie

SRAITH PICTIÚR 5

LÍON NA BEARNAÍ
De réir cosúlachta, lá fuar fliuch ____________ a bhí ann. Cheapfainn go raibh sé __ _________ _________ar
feadh an  lae ón gcuma atá ar an mbóthar sa phictiúr. Bhí an tiománaí ag tiomáint agus ag caint
is ag comhrá ar __ _______ ______, drochnós ceart!  Bhí fear ag dul trasna an bhóthair ag an am agus
tá sé rí-shoiléir nach bhfaca an tiománaí é! Ní raibh aird an tiománaí dírithe ar an tiomáint agus
_________sé an fear bocht. Thit an fear ina chnap ar an talamh. Is léir go raibh an fear bocht ____
_________ _____ _____________. Chuir an tiománaí fios ar na ___________ ________________. Níorbh fhada gur
tháinig an t-otharcharr agus na Gardaí __ __ ________. Cuireadh an fear bocht ar ________ agus tógadh
chun an ospidéil é. Déarfainn go raibh an fear __________ go dona. Thosaigh na Gardaí ag
déanamh ____________ ar an scéal. Bhí ar an tiománaí dul go stáisiún na nGardaí chun _________ a
thabhairt. Ceapaimse go raibh an tiománaí an-aiféalach faoi chúrsaí i ndeireadh na dála. Is léir
ón bpictiúr deiridh gur bhraith sé _________ faoi eachtraí an lae sin. 

Lúbra - Géibheann le Caitlín Maude 
An féidir leat an teachtaireacht faoi cheilt a aimsiú sa lúbra seo?

I S D Á N F Á T H H C H H T S
I A L L A C H É C S E M H A A
F Á T H C H I A L L A C H E T
T H C A M S N O V E A C Q S N
E N E W F Ú T N L N A D S R Á
W S N M S Y X P S R T K A I I
J P A O I Z B R T E L A H O F
L U Í O D C A S V X L M C A S
C R X Ú I D U Í A C A J Ó D X
P M L R O R G A H E I W D U H
Y R Y C F A S A N M N K A I P
A N I Á I F G E U Ó N G É N F
M S M J D T S O R E Q I I T F
Z F G P W C L B E T J S A A B
K Z E B P J S R F B E S X G U

Cúpla Ceist Sciobtha faoin Dán!

1. Roghnaigh dhá mhothúchán atá oiriúnach don dán Géibheann ón liosta 

2. Mínigh cén fáth ar roghnaigh tú na mothúcháin sin. [cén rud /duine atá ag mothú 
mar sin]

3. Roghnaigh focal a chuireann in iúl go raibh cead a chinn ag an ainmhí seo tráth dá 
raibh.

4. Beoga v. Leamh – Déan cur síos ar an gcodarsnacht atá le fáil idir an chéad véarsa 
agus an dara véarsa den dán seo

FOCLÓIR DO LÍON NA BEARNAÍ
1. an bhfón póca
2. fiosrúchán
3. geimhriúil
4. tiománaí
5. ar an láthair
6. ag stealladh báistí
7. ciontach

8. bhuail
9. seirbhísí éigeandála
10. ráiteas
11. gan aithne gan urlabhra
12. gortaithe
13. sínteán

AINMHÍ
ALLTA
BEOGA
BRÓN
CIME
CODARSNACHT

DAOIRSE
DÚLRA
FIÁIN
FIÁNTAS
FRUSTRACHAS
FÁTHCHIALLACH

LEAMH
PRÍOSÚNACH
SAOIRSE
SMACHT
UAIGNEAS
ÉADÓCHAS 

Aimsigh na focail seo sa lúbra: 



• 23GAELSCÉAL 
Dé Céadaoin, 9 Samhain, 2011

ar
scoil

Le tacaíocht ó

www.oideachas.gaelsceal.ie

Réiteach

H + S + B Í + D + + + E É + + 
+ C + A H E Ú + + + T M A + + 
+ + A M T L O + + H + I D + + 
+ U N L R N + G C + + C Ó S + 
+ I A A L + Á A A + + L C A + 
A + + I + A N I + + + E H H + 
+ + + + G S I + F + + A A C T 
+ + + + R N S H + + + M S A H 
+ + + A + A E + C + + H + R C 
+ + D + O + + A + H + + + T A 
+ O + I + + + + S + T N + S M 
C P R Í O S Ú N A C H Á Ó U S 
E S R I O A D A T L L A F R + 
E F I Á I N + + + + + + + F B 
+ + + + + + + + + + + + + + + 

(Trasna, Síos, Treo) 

AINMHÍ............................................................(1,6,NE)
ALLTA ..............................................................(12,13,W)
BEOGA .............................................................(5,1,SE)
BRÓN ...............................................................(15,14,NW)
CIME................................................................(12,4,N)
CODARSNACHT ................................................(1,12,NE)
DAOIRSE ..........................................................(7,13,W)
DÚLRA .............................................................(8,1,SW)
FIÁIN ...............................................................(2,14,E)
FIÁNTAS ..........................................................(9,7,NW)
FRUSTRACHAS .................................................(14,14,N)
FÁTHCHIALLACH .............................................(13,13,NW)
LEAMH ............................................................(12,5,S)
PRÍOSÚNACH ...................................................(2,12,E)
SAOIRSE...........................................................(7,8,SW)
SMACHT...........................................................(15,12,N)
UAIGNEAS........................................................(2,4,SE)
ÉADÓCHAS.......................................................(13,1,S)

Teachtaireacht faoi cheilt: Is dán fáthchiallach é!

Cad is brí leis an teachtaireacht sin, meas tú??

CÚINNE NA TEICNEOLAÍOCHTA
SUÍMH IDIRLÍN ÚSÁIDEACHA

1. www.examinations.ie
Tá sraith pictiúr ar fáil ar shuíomh an
choimisiúin i gcomhair Ardteist  2013  anois.
Cuireadh cóipeanna chuig scoileanna ag
deireadh mhí Dheireadh Fómhair freisin. Ach is
iontach an áis  do mhúinteoirí é gur féidir teacht
ar na pictiúir ar líne; má tá fáil agat ar theilgeoir digiteach beidh tú ábalta do rogha sraith a
chur ar  an scaileán mór do na daltaí agus iad i mbun oibre agus cainte air.

2. www.gaelport.com/cuireadhchuncainte
Treoir phraiticiúil ó Chomhdháil Náisiúnta na Gaeilge agus Comhar
na Múinteoirí Gaeilge atá sa chlár ‘Cuireadh Chun Cainte’ atá curtha i
láthair ag Marcus Lamb, dóibh siúd a bheidh ag tabhairt faoi Bhéaltri-
ail Ghaeilge na hArdteistiméireachta ó 2012 ar aghaidh. Cuireadh
cóip den DVD chuig scoileanna cheana féin. Tá cabhair agus moltaí
breise le haghaidh an DVD ar fáil ar leathanach Chomhdháil Náisiúnta na Gaeilge. Is féidir na
leathanaigh oibre a íoslodáil agus  a úsáid i do rang féin i dtaca leis an DVD.

3. www.naruin.ie & www.oideachas.gaelsceal.ie
Dráma deich bpáirt is ea Na Rúin atá ar fáil ar líne amháin. Is
dráma do dhéagóirí é. B’fhiú go mór triail a bhaint as le do rang.
Tá cleachtaí maithe ar fáil do gach mír físe: ní gá ach dul chuig
www.oideachas.gaelsceal.ie chun teacht orthu. Tá meascán de
thascanna sna cleachtaí; cleachtaí tuisceana, cuimhne, ceistean-
na chun caint a spreagadh sa rang agus ar ndóigh cleachtaí scrío-
fa freisin. Bainigí triail as.

FADHBANNA AN DÉAGÓRA – 
ÉIRE 2011 – CÉARD É DO BHARÚIL FAOI???

Foclóir
Brú
Alcól
Drugaí
Cibearbhulaíocht
An Ardteist
Córas na bpointí
An cúlú eacnamaíochta
Sláinte
Faisean
Na meáin

Na Fadhbanna 
Easpa tacaíochta
Easpa tuisceana
Easpa ama
Faoi bhrú Cé atá freagrach?
In ísle brí Na tuismitheoirí?

Na déagóirí iad féin?
Na múinteoirí

OSSP - Oideachas Saoránach
Sóisialta Polaitiúil

OSPS - Oideachais Shóisialta
Phearsanta agus slÁinte

Tuilleadh ábhair do mhúinteoirí agus do dhaltaí le fáil ag www.oideachas.gaelsceal.ie

Cearta agus Freagrachtaí
Is éard is ciall le cearta daonna ná na cearta atá
ag gach duine ar domhan de bharr gur daoine
iad. Tá gach duine ar domhan i dteideal na
gceart seo. Tá cearta agus freagrachtaí fite fuaite
ina chéile. Tá sé mar dhualgas ag gach duine ar
domhan meas a bheith acu ar a chéile.

Amnesty International 
Déantar cearta daonna a shárú ar fud an
domhain ar bhonn laethúil. Tá Amnesty Inter-
national ar cheann de na heagraíochtaí is cáil-
iúla ar domhan. Bunaíodh an eagraíocht sa bhli-
ain 1961 nuair a scríobh fear amháin litir a
spreag gluaiseacht idirnáisiúnta. Scríobh
dlíodóir Sasanach, Peter Beneson, litir chun
cosaint a dhéanamh ar mhic léinn a bhí caite
isteach sa phríosún. Ní raibh déanta acu ach a
gcuid gloiní a ardú ar son na saoirse. Tá 1.8 mil-
liún ball ag Amnesty in 150 tír ar fud an
domhain. Déanann an eagraíocht a cuid oibre
bunaithe ar dhearbhú uilechoiteann go bhfuil
sé de cheart ag daoine cearta daonna a chosaint.
Oibríonn Amnesty trí litreacha a chur chuig
daoine atá i gcumhacht ar fud an domhain chun
béim a chur ar chearta daonna. 

Bunaíodh an eagraíocht sa bhliain 1961 nuair a
scríobh an dlíodóir Sasanach Peter Beneson
litir a spreag gluaiseacht idirnáisiúnta.

Íomhá choirp
Céard is íomhá choirp ann ?
Is éard atá i gceist le híomhá choirp ná an

chaoi a mbreathnaíonn corp duine go
fisiceach. Uaireanta an íomhá a bhíonn againn
dínn féin, ní bhíonn sé ag teacht leis an íomhá
atá ag daoine eile dínn. Mar shampla b’fhéidir
go gceapfadh do mhuintir agus do chairde go
bhfuil gruaig aláinn agat ach go bhfuil íomhá
uafásach agat féin de do ghruaig. Bíonn tion-
char ag íomhánna sna meáin, ag ár dtui-
smitheoirí, ag ár gcairde agus ag ár muinín féin
ar ár n-íomhá choirp. Má tá féinmhuinín íseal
ag duine bíonn sé deacair íomhá choirp dhear-
fach a chruthú.

Íomhá choirp dhearfach a fhorbairt
Tá sé tábhachtach mar dheágóir íomhá

choirp dhearfach a fhorbairt. Tá sé deacair
íomhá choirp dhearfach a chruthú an tráth seo
i do shaol mar bíonn béim ag do chomhaoisigh
agus sna meáin ar íomhá choirp. Tá sé táb-
hachtach a choinneáil ar intinn go bhfuil do
phearsantacht tábhachtach agus ní hamháin
an rud atá le feiceáil ar an taobh amuigh.  Tá
dhá ghné ag baint le híomhá choirp: an ghné
fhisiceach agus an ghné intinne.

An ghné intinne
Tá sé tábhachtach go mbeadh féinmhuinín

ag déagóirí. Chun féinmhuinín a chruthú tá sé
tábhachtach a bheith réalaíoch. Níl sé
réalaíoch a bheith ag déanamh comparáide

idir tú féin agus réaltaí móra sna meáin nach
bhfuil den saol réalaíoch. Sa saol réalaíoch níl
aon duine foirfe. Tá sé tábhachtach glacadh le
do chorp mar atá sé. 

An ghné fhisiceach
Baineann sé seo le rudaí atá le feiceáil ar an

taobh amuigh. Chun go mbreathnóidh muid
go maith ar an taobh amuigh caithfidh muid
aire a thabhairt dár gcorp. Caithfidh muid ithe
go sláintúil agus aclaíocht a dhéanamh. 

Féach in Gaelscéal ar Scoil an tseachtain seo
chugainn nótaí ar neamhord itheacháin agus
físeán ón eagraíocht neamhord itheacháin
Bodywhys.  

Níl réaltaí móra chomh foirfe agus a cheapann
muid.  Baintear úsáid as aerscuabadh chun
cuma fhoirfe a chur orthu. 

Níl sé reálaíoch a bheith ag déanamh comparáide idir tú féin agus réaltaí móra sna meáin nach
bhfuil den saol réalaíoch. Sa saol réalaíoch níl aon duine foirfe.

Físeán ar líne ag
www.oideachas.gaelsceal.ie

Amnesty International 
Téigh chuig suíomh oideachais Gaelscéal ar Scoil chun
físeán a fheiceáil faoin obair
a dhéanann an eagraíocht
ceart daonna Amnesty
International. Labhraíonn
Claire Glavey faoi obair na
heagraíochta agus faoin
gcaoi gur féidir le hógánaigh
páirt a ghlacadh in obair na
heagraíochta.

www.oegalway.ie

Ollamh Pearsanta le Beartas
Eacnamaíoch na hÉireann

COLÁISTE AN GHNÓ, AN BHEARTAIS
PHOIBLÍ AGUS AN DLÍ

Ollamh Pearsanta le hEolaíocht
Pholaitiúil agus Socheolaíocht –
Beartas Poiblí 
Ollamh Pearsanta le hEolaíocht
Pholaitiúil agus Socheolaíocht –
Obair Shóisialta 

COLÁISTE NA NDÁN, NA NEOLAÍOCHTAÍ
SÓISIALTA AGUS AN LÉINN CHEILTIGH

Ollamh Pearsanta le
Micribhitheolaíocht
Ollamh Pearsanta le Bithcheimic
Spriocdháta: 15 Nollaig, 2011
Le tuilleadh eolais a fháil agus le hiarratas a dhéanamh, téigh
chuig www.publicjobs.ie 

Is fostóir comhionannas deiseanna í Ollscoil na
hÉireann, Gaillimh

COLÁISTE AN LEIGHIS, AN ALTRANAIS
AGUS NA NEOLAÍOCHTAÍ SLÁINTE

Fáiltítear roimh iarratais ar na poist a leanas mar ollúna: 

Ollamh Bunaithe le Cosliacht
Spriocdháta: 8 Nollaig, 2011

COLÁISTE NA HEOLAÍOCHTA

Folúntais

Tá Foras na Gaeilge tiomanta don chomhionannas deise. Is de réir fiúntais amháin a 
mheasfar gach iarratas. Proficiency in the Irish language, both written and verbal, is an 
essential requirement for the above post.

 
Nó is féidir scríobh chuig an seoladh thíosluaite agus an uimhir 
thagartha a lua.

Ní mór cóip chrua shínithe d’fhoirmeacha comhlánaithe a bheith 
faighte ag an seoladh thíosluaite roimh 

Tóg fógra le  Gaelscéal, lascaine le  fáil ar leathanach folúntais.

Déan teagmháil le Patricia  ag  086–0234251 nó
fograi@gaelsceal.ie

An  bhfuil 
folúntas agat?

    Le tacaíocht ó        �

�

*Treoir phraiticiúil ó Chomhdháil Náisiúnta na Gaeilge agus ó
Chomhar na Múinteoirí Gaeilge atá sa chlár ‘Cuireadh Chun Cainte,’
atá curtha i láthair ag Marcus Lamb, dóibh siúd a bheidh ag tabhairt
faoi Bhéaltriail Ghaeilge na hArdteistiméireachta ó 2012 ar aghaidh.  

Craobh an Iarthair 
Dáta: Déardaoin, 24 Samhain 2011
Am: 7:00 i.n. 
Léacht: Seoladh DVD nua ‘Cuireadh Chun 

Cainte’*

(Chomh maith le caint ar an gcúrsa nua Gaeilge 
don Ardteist (2012) le treoir phraiticiúil ar an 

mbéaltriail nua.)  
le Lorcán Ó Treasaigh, Scrúdaitheoir Comhairleach  

Ionad: Ionad Oideachais na Gaillimhe,
Cluain Mhuire,
Wellpark,
Co. na Gaillimhe 

BEATHA NUACHT Litríochta                            

Comórtas
Tá cóipeanna den phictiúrleabhar nua, Binjí,

Madra ar Strae, le buachan ag léitheoirí Gaelscéal.

Ceist: Cén comhlacht a d'fhoilsigh an leabhar nua seo?

Seol freagraí, le d'ainm agus do sheoladh, chuig
Gaelscéal, An Chuasnóg, An Spidéal, 

Contae na Gaillimhe, nó chuig
m.nieadhra@gmail.com. Spriocdháta: 

18 Samhain. Go n-éirí libh!

Geamaireacht na Nollag
le léiriú ag Aisteoirí Bulfin
LÉIREOIDH Aisteoirí Bulfin Gea-
maireacht na Nollag, dar teideal GUR
EILE, sa New Theatre, i mBarra an
Teampaill ón 7-10 Nollaig 2011. Tá an
script scríofa ag Aodh Ó Domhnaill,
arna léiriú ag Barry Barnes.

Sa dráma, tagann beirt ghoraille
(Gur & Gur Eile) ó Uganda go hÉirinn
ar thóir oibre. Níl rompu ach tír
dhearóil faoi ghéar-smacht ag an IMF.
Cén toradh a bheidh ar thoghchán
don Uachtaránacht, nuair atá Banríon
Shasana sa chomórtas? 

Cinnte, beidh ceol, greann agus rí-
rá craiceáilte san amharclann fad is a
bheidh Gur Eile á léiriú ar stáitse! Is as
Loch Garman ó dhúchas do Barry
Barnes, an stiúrthóir, agus thosaigh
sé ag aisteoireacht sa bhliain 1987,
nuair a thraenáil sé leis an Gaiety
School of Acting. 

Ó shin i leith tá sé tar éis obair theil-
ifíse, scannáníochta agus amharclan-
naíochta a dhéanamh in Éirinn agus
thar lear. I measc a chuid oibre, ó
thaobh na hamharclannaíochta de, tá
The Silver Tassie, Translations agus
The Last Days of a Reluctant Tyrant in
Amharclann na Mainistreach; Twelfth
Night agus Shadow of a Gunman in
Amharclann an Gheata agus Caval-
caders sa Royal Court, Londain. 

Tá roinnt oibre déanta aige le
comhlachtaí éagsúla, ina measc:
Druid, Rough Magic, Pigsback agus

7:84 in Albain. Tá camchuairteana
déanta aige ar fud na hEorpa agus sna

Stáit Aontaithe. Bhí páirteanna aige
sna scannáin Veronica Guerin, Moll
Flanders, Ordinary Decent Criminal,
Michael Collins agus Kings (an chéad
scannán i nGaeilge a ainmníodh do
ghradam de chuid na Academy
Awards sa rannóg ‘An scannán is fearr
i dteanga eachtrannach’). Ó thaobh
na teilifíse de, tá páirteanna glactha
aige sna cláracha The Hanging Gale,
Painted Lady, No Tears, Fair City, Ros
na Rún agus Aifric, i measc go leor
eile. Tá Aodh Ó Domhnaill aitheanta
le fada le hAisteoiri Bulfin mar údar,
mar aisteoir agus mar léiritheoir. 

Le fiche bliain anuas, tá breis agus
dosaen script (idir dhrámaí agus
gheamaireachtaí) curtha ar stáitse
acu le chéile. Tá drámaí le hAodh
léirithe chomh maith ag TíAitreo
(BÁC), ag Taibhdhearc na Gaillimhe,
ag Aisling Ghéar (Béal Feirste), ag
AnnÓg (An Daingean) agus ag RTÉ
Raidió 1. 

Bhuaigh Aodh Gradam Stewart
Parker anuraidh as an léiriú a
deineadh ar stáitse na Péacóige de
Idir an Dá Shúil. Coinnigh súil amach
i nGaelscéal d’agallamh le duine de
na fir ildánacha seo agus ar ndóigh
bígí cinnte áit a chur in áirithe don
dráma seo, trí ghlaoch a chur ar an
Amharclann Nua ar 01 670 3361/ nó
an fhoirm a líonadh isteach ar líne ag
www.thenewtheatre.com.

Neart leabhair 
nua foilsithe ag 
Cló Mhaigh Eo
LE tamall anuas, tá líon mór leabhair
úra curtha i gcló agus ar an margadh
ag Colmán Ó Raghallaigh agus Cló
Mhaigh Eo, comhlacht foil-
sitheoireachta atá lonnaithe i gClár
Chlainne Mhuiris i gContae Mhaigh
Eo. Is mór an t-ardú croí é go bhfuil
an comhlacht seo agus comhlachtaí
Gaeilge eile fós in ann leabhair
Ghaeilge a fhoilsiú na laethanta seo,
in ainneoin na ndeacrachtaí agus na
gcúinsí eacnamaíochta fud fad na
tíre. 

Tá pictiúrleabhar nua scríofa ag an
Uasal Ó Raghallaigh é féin, darb
ainm ‘Píobaire Hamelin’. Bhí saol
sona sásta ag muintir Hamelin go dtí
gur tháinig na francaigh ina mílte
chucu. Ba ghearr go raibh an áit uilig
ina cíor thuathail. Ach cé a
chabhródh leo chun an scéal a
réiteach?  Ní raibh tuairim ag éinne.
Is ansin a tháinig an strainséir, agus
cá bhfios cad a tharla ina dhiaidh
sin? Tugann Colmán insint bhreá
nua ar an seanscéal do pháistí sa
leabhar seo agus tá an scéal maisithe
go healaíonta ag Martin Fagan. Is
cinnte go mbeidh an-tóir ar an bpic-
tiúrleabhar seo, agus rachaidh an
scéal i bhfeidhm go mór ar pháistí,
gan aon amhras. Pictiúrleabhar eile
atá díreach foilsithe ag Cló Mhaigh
Eo le déanaí ná ‘Fainic, a Fhiachra!’
le hArt Ó Súilleabháin. Is í Olivia
Golden a mhaisigh an leabhar
gleoite seo do pháistí óga. 

Sa scéal, is breá le Fiachra beag an
saol mór millteach atá thart timpeall
air. Tá an staighre ann agus an

gairdín cúil, an crann mór ard agus
go leor leor eile. Ba mhór an peaca
gan cuairt a thabhairt orthu go léir.
Ach cogar, a Fhiachra, b’fhéidir go
gcaithfidh tú a bheith cúramach! 

Ní hiad na pictiúrleabhair sin
amháin a foilsíodh le déanaí, áfach.
Tá sraith álainn Ghaeilge do pháistí
óga scríofa agus maisithe go gleoite
ag Ciara Ní Dhuinn, agus tá lea-
ganacha ar fáil i bhFraincis, Béarla
agus Spáinnis le roinnt agus le fogh-
laim le do pháiste freisin.

Uimhreacha, Dathanna &
Cruthanna, agus Comhrá na teidil
atá ar na leabhair áille seo agus tá
siad lándaite, ar chostas €7 an
ceann. Is as Ceatharlach ó dhúchas
do Chiara Ní Dhuinn. Cháiligh sí mar
dhearthóir i bPort Láirge agus bhog
sí go Meiriceá in 2004. Tá sí pósta le
Kevin Pannachia agus cónaí orthu in
Illinois lena n-iníon Eliana.
Smaoinigh sí ar na leabhair seo chun
cuidiú le Eliana eolas a chur ar an
nGaeilge agus ar a dúchas Éirean-
nach. Tá súil aici go mbainfidh tui-
smitheoirí eile sásamh agus tairbhe
astu chun an rud céanna a
dhéanamh dá bpáistí féin.

Is féidir na leabhair seo go léir a
cheannach sna siopaí leabhar nó ar
www.leabhar.com. Is mór an t-éacht
atá bainte amach ag na húdair, na
healaíontóirí agus ag Cló Mhaigh Eo,
agus is cinnte go mbeidh rogha
mhaith ag tuimsitheoirí agus iad ag
iarraidh pictiúrleabhair dheasa a
roghnú dá bpáistí anois nó um Nol-
laig.

le Meadhbh Ní Eadhra

Aodh Ó Domhnaill

Barry Barnes

TEILIFÍS agus RAIDIÓ
Le Katie McGreal

‘Beyond 360’ 
Tá an stiúrthóir, léiritheoir agus scríbhneoir ó Iorras Aithneach i gConamara, Cathal Ó Cuaig, díreach i ndiaidh an
obair a chríochnú ar a scannán faisnéise nua ‘Beyond 360’ i mBarcelona, sa Spáinn.  Bhí sé ina chéad stiúrthóir
cúnta don scannán, faoi Luis Goyanes, an Spáinneach a bhí ina stiúrthóir. Labhair sé le Katie McGreal
IS scannán faisnéise é ‘Beyond 360’
faoi bheirt bhan, Dee Caffari agus
Anna Corbella, atá ag iarraidh a bhei-
th sna chéad chúigear a
chríochnaíonn an rás timpeallaithe
‘Barcelona World Race’. Thosaigh an
rás ar an 31 Nollaig 2010 ag 1in sa
Spáinn. D’fhág na 15 foirne Cuan
Barcelona agus bhíodar ag súil go
gcríochnódh na chéad fhoirne ag
deireadh mhí an Mhárta 2011 san áit
chéanna. Chuaigh siad ó Bharcelona
go Barcelona, i dturas 25,000 míle
loingseoireachta. 

Chríochnaigh na mná ar an 13
Aibreán 2011 agus ba iad an t-aon
fhoireann de mhná amháin sa rás iad.
Is domhan d’fhir atá ann, an domhan
timpeallaithe, agus tá an bheirt seo ag
iarraidh é sin a athrú.  

Rinne Dee agus Anna an chuid is
mó den scannánaíocht ar
cheamthaifeadán láimhe agus iad ag
taisteal timpeall an domhain ina n-
aonar. Dá bharr sin, is féidir cur síos
agus léargas cruinn a fháil ar an turas
agus na rudaí éagsúla a raibh orthu
glacadh leo. 

Bhí ar an bhfoireann scannáin obair
a thosú leis an mbeirt ceithre mhí
sular thosaigh an rás. Bhí orthu

daoine a aimsiú chun agallamh a
dhéanamh don scannán agus d’oib-
righ siad leis na cailíní chun cinnte a
dhéanamh go mbeadh siad réidh
agus ábalta an ceamara a úsáid agus
iad ag seoltóireacht. 

“Bhí orainn ceamara faoi leith a
úsáid a bheadh an-eadrom chun nach
mbeadh muid ag cur meáchain ar an
mbád,” a deir Cathal. 

Is Sasanach í Dee a d’éirigh as a post
mar mhúinteoir meánscoile i ndiaidh

cúig bliana ionas go mbeadh sí in ann
a brionglóid a leanúint –
seoltóireacht. In 2006, d’éirigh léi a
bheith ar an chéad bhean a thimpeal-
laigh an domhan. In 2009,
chríochnaigh sí an rás Vendée Globe,

rás timpeall an domhain, gan stopadh
agus ina haonar. Anois, tá sí ag iar-
raidh a bheith níos fearr ná sin.

Is as an gCatalóin í Anna. Thar dhá
bhliain, bhí sí ar an chéad bhean ón
Spáinn chun an tAtlantach a thrasnú
ina haonar. Bhuail siad lena chéile
tríd an rás seo agus chaith siad roinnt
mhaith ama ag traenáil lena chéile
roimh ré. Bhí an sprioc chéanna ag an
mbeirt acu agus cheapadar go n-éire-
odh go maith leo lena chéile. 

Tá meascán de Bhéarla, Fraincis,
Catalóinis agus Spáinnis sa scannán
agus beidh fotheidil ann. Is meascán
d’agallaimh, físeáin agus radhairc ón
rás atá sa scannán.     

Beidh sé le feiceáil in amharclanna
i mBarcelona ag am éigin atá fós le
cinntiú idir seo agus an Nollaig.

“Tá súil agam go mbeidh sé le
feiceáil ar bhonn níos forleithne ina
dhiaidh sin,” a deir Cathal.

Tá ‘Beyond 360’ curtha go dtí an
fhéile scannán Sundance atá lon-
naithe i Meirceá agus tá siad ag
féachaint ar fhéilte scannán eile
freisin, Beverly Hills Film Festival,
Cannes sa Fhrainc agus Tribeca i
Meiriceá, ach níl aon rud tagtha ar ais
go fóill. 

Féach ar: 

Éist le:
RTÉ Raidió na Gaeltachta:
An Saol ó Dheas
An tseachtain seo, craolfar
beo ó oifigí Ghael Taca i
gCorcaigh. Labhróidh
Helen Ní Shé le lucht
stiúrtha na heagraíochta
seo faoi fhís agus obair na
heagraíochta. Dé hAoine @
12in. 
RTÉ Raidió a hAon: Satur-
day Sport Clúdach iomlán
ón Heineken Cup. Tosóidh

an cluiche Cúige Uladh v
Clermont ag 3.40in agus
tosóidh an cluiche Cúige
Mumhan v Northampton
ag 6in. Dé Sathairn @
2.30in.   
4fm: The Late Show
Seinneann Niall Boylan
gach sórt ceoil ar an gclár
seo agus is féidir glaoch a
chur air chun do thuairimí
a thabhairt ar aon rud. Dé
Luain – Dé hAoine @ 9in.  

IS clár faisnéise faoin amhrá-
naí agus craoltóir, Diarmuid Ó
Súilleabháin, a bhfuair bás in
1991, é seo. Labhróidh a
mhuintir – a dheartháireacha
Danny agus Eoiní agus a dheir-
fiúracha Éilís agus Máirín –
faoina shaol.

I ndiaidh a bháis ag deireadh
1991, beartaíodh ócáid
bhliantúil a eagrú mar
chomóradh ar an bhfear agus
mar cheiliúradh ar an gcultúr
as ar fáisceadh é. ‘Éigse Dhiar-

muidín’ is ainm don ócáid
agus bíonn sé ar siúl i mí na
Nollag gach bliain, ar fud na
tíre.    

Labhróidh Seán Ó Liatháin
agus Peadar Ó Riada, a bhí ar
an stáitse leis go minic, faoin
bhfear príobháideach seo. Bhí
sé cleachta lena comhluadar
féin agus chaith sé roinnt
mhaith ama ina aonar. Is mar
amhránaí is mó a thuill sé cáil.

Beidh an clár ar siúl anocht
ag 9.30in ar TG4. 

TG4: Ciotógach 
Féachann an clár seo ar na
piseoga a bhaineann lena
bheith i do chiotóg.
Labhrófar faoin eolaíocht
agus stair a bhaineann leis
an taobh clé de d’inchinn.
Ar an Domhnach @ 6in. 

BBC Alba : An Là 
An Nuacht i nGaeilge na

hAlban, gach oíche @8:00
i.n. 

RTÉ 1: Scannal
Sraith nua faoin méid a rin-
neadh i mí Mheán Fómhair
1978 chun oidhreacht na
nUigingeach a choinneáil
ar Ché an Adhmaid i
mBaile Átha Cliath. Ar an
Luan @ 7.30in.

‘Diarmuidín’ – clár faisnéise ar TG4

NODANNA
TRASNA
3 Abhann a théann tríd Baile Átha Cliath (4)
5 Gléas lena lámhaíonn duine, duine eile (5)
6 Druid (3)
8 Ord, rudaí a bheith socraithe (5)
9 Go -----, go deo (5)
11 Gan a bheith fliuch nó tais (5)
12 Go dona, in aghaidh an chirt (3)
13 Deirtear gur leath na hoibre, ceann maith acu seo (3)
14 Iasc coitianta (5)
18 Casta, gan a bheith éasca (7)
19 Tá ceithre chinn acu ar do lámh (4)
21 Aird, an bealach atá tú ag dul (4)
23 Bain úsáid as tabac nó bia nó airgead (5)
24 An rud atá ceart agus ba cheart dúinn a bheith ag lorg i 

gcónaí (4)
25 Bia nach bhfuil réidh le hithe fós (3)
26 Cruinniú mór, daoine cruinnithe le chéile (6)

SÍOS

1 Ar theocht íseal (4)
2 An chuid is tiúibhe den bhainne (7)
4 Fillfidh sé seo ar an duine a dhéanann é (5)
6 Imithe as cuimhne, botún déanta de (7)
7 An bhfuil Ár nAthair ann? (5)
9 In aon chór.. ar ---- (4)
10 Comhlacht stát a sholathraíonn leabhair as Gaeilge (3)
12 Fuaim as an bhéal a thaispeánann tuirse nó cumha nó 

brón (4)
14 Os cionn gach cuid eile (4)
15 Rudaí a chur ar dhíol don duine a gheallann an mhéad is 

mó (5)
16 Teorann na tíre (7)
17 Gruaige ag fás ar an smig (6)
20 Déan seo de réir briathar má tá tú chun sampla na bhFian

na a leanúint (5)
22 Smacht, dlíthe a leagan síos do dhaoine eile (4)

Crosfhocal  09.11.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
14.11.2011 chuig:  Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
02.11.2011
Buaiteoir na Seachtaine seo: 
Seán Beausang,
Corcaigh

Indreabhán, Conamara, Co. na Gaillimhe. Tel. +353-91-593307
www.cic.ie

SÚIL SIAR na Seachtaine

Misean na Sagart i
measc na nImirceoirí

Donncha Ó hÉallaithe 

Sna 1950í bánaíodh Iarthar na
hÉireann, na contaetha
Gaeltachta ach go háirithe. An
eisimirce go Sasana ba chúis leis.
Bhí neart oibre le fáil i Londain

tar éis an chogaidh. Thapaigh muintir na
Gaeltachta an deis imeacht ón gcruatan,
ón mbochtanas agus ó smacht sóisialta na
sagart. 

Ba chúis imní do na heaspaig go
mbíodh na himirceoirí ag éirí as cleach-
tadh creidimh thall. Bhí imní orthu
chomh maith faoi na Connolly Clubs i
Sasana, a ceapadh ag an am a bheith
eagraithe ag an bPáirtí Cumannach mar
chlubanna sóisialta agus cultúrtha
d’imirceoirí ó Éirinn. Níor mhaith leis na
heaspaig, ná le Rialtas na hÉireann, go
mbeadh na himirceoirí á mealladh i dtreo
an tSóisialachais ar eagla go mbeidís ag fil-
leadh ar Éirinn le smaointí dainséaracha!

Cuireadh roinnt sagart anonn le freast-
al ar riachtanais spioradálta na n-
imirceoirí. Níor deineadh dearmad ar na
cainteoirí Gaeilge ó na Gaeltachtaí, cuid
acu ar bheagán Béarla.

Ag cruinniú cinn bhliana Chumann na
Sagart 1961, tugadh cuntas ar mhisean a
reachtáil beirt Phroinsiasach – An tAthair
Athanáis Ó Gibealláin O.F.M. agus an
tAthair Donncha Ó hUallacháin O.F.M. –
in Kentish Town, Londain, a bhí dírithe ar
mhuintir na Gaeltachta thall. Foilsíodh alt
spéisiúil ar an gcéad leathanach den
nuachtán Gaeilge INNIU, ar a raibh le
tuairisciú acu, leath-chéad bliain ó shin.

Le tíocht ar mhuintir na Gaeltachta thall
bhí orthu dul dá gcuartú sna tábhairní is
sna hallaí damhsa. Seo thíos cuid den
tuairisc ar a raibh le rá acu. 

Inniu, 3ú Samhain, 1961 
Cás Imirceoirí ó
Chonamara i
gCathair Londan
“Chuaigh an bheirt acu chuig tábhairne –
an “Elephant’s Head” – agus fuair siad 30
fear ann. B’as Conamara 26 acu agus b’as
an Cheathrú Rua dá mbunús sin.

Bhí na fir ag imirt “darts” agus ag
cleachtadh nósanna is gnáthach leis na
Sasanaigh i dtabhairní ach Gaeilge a bhí á
labhairt acu. Chuir na fir fáilte rompu agus
thosaigh a bhrú deochanna orthu. (“D’óla-

marna  Lucosade” arsa’n tAthair Donn-
cha.)

Fáilte Rompu
Nuair a mhínigh na sagairt do na fir go

raibh misean beartaithe acu do na cain-
teoirí dúchais ba léir gur beag suim a
chuirfeadh siad i misean agus nach raibh
an Creideamh ag déanamh imní dóibh
mórán.

Ach bhí síocháin anama ag teastáil ón
uile dhuine acu agus theastaigh uathu go
n-éisteodh sagart le Gaeilge a bhfaoistin
agus an tsíocháin anama sin a thabhairt
dóibh nach raibh le fáil i bhfaoistin trí
Bhéarla…. 

Coinneáil Leo Féin
Is do Mhuintir Uí Mhurchú an comh-

lacht tógála, atá formhór na gcainteoirí
dúchais ag obair. Níl mórán seasamhachta
ag baint leis an saol a chaitheann siad agus
ní ró-mhór an ceangal atá acu leis an
mbaile.

Sé an nós a bhí ann deich mbliain ó shin
go dtéadh saoistí de chuid Mhuintir Uí
Mhurchú ar ais ar saoire go Conamara
agus fhad is bhíodh siad sa bhaile go
bhfostaíodh siad tuairim is deichniúr fear
óg le obair dá gcomhlacht féin i London ar
feadh bliana. 

Sé an phlean a chuireadh an saoiste i
bhfeidhm ansin na fir seo uilig a chur ar
lóistín san aon teach nó i dhá theach le
chéile.

Dhéanadh sé a dhícheall iad a chosc ó
fhoghlaim an Bhéarla agus chuige sin
bhíodh sé ag iarraidh iad a choinneáil
scartha ó lucht labhartha an Bhéarla…..

23,000 Thall
Nuair a chuaigh na sagairt chuig an áit a

raibh leoraithe Mhuintir Uí Mhurchú
bailithe leis na fir a thabhairt chun a gcuid
oibre, labhair siad leo faoin misean agus
arís ní san mhisean ach san fhaoistin trí
Ghaeilge a chuir na fir suim.

Tá 23,000 fear imithe go Sasana ó
Chonamara le deich mbliain anuas. 

Sa cheantar ina raibh na sagairt níor
casadh orthu ach dáréag fear ó Ghaeltacht
Thír Chonaill agus bhí siad uilig pósta agus
cónaí orthu i Sasana……

Tá ainm an fhiántais amuigh ar fhir
Chonamara thall ach ní fiáin atá siad, dúirt
an tAthair Ó hUallacháin, ach cúthail .
B’shin mar a bhí siad do réir a thaithí féin,
ar aon nós.

Na Cailíní
Bhí na cailíní as Conamara a théann

anonn ag tréigean a gcreidimh freisin….
Sé an scéal brónach faoi na cailíní seo as

an Ghaeltacht gur minic nuair a thuir-
lingeann siad den traein i Londain nach
mbíonn aon duine le castáil leo a mbíonn
aithne acu air. 

Má iarrann siad comhairle ar strainséir
faoi lóistín is fír-mhinic a tharlaíonn sé gur
duine é nó í nach mbíonn ach ag faire na
faille leis an chailín a thabhairt chuig áit
nach mbíonn ann ach teach do striapaigh.
…

Dúirt fear leis an Athair Ó hUallacháin
go raibh beirt dheirfiúr leis ag maireachtáil
le fir ghorma. Chuaigh na sagairt chun
cainte le duine acu. Bhí beirt pháiste aici –
iad ag spalpadh Gaeilge agus iad chomh
dubh le pic…..” 

Éireannaigh ag obair ar mhotarbhealach an M1 thall i Sasana in 1963, 



Gráinne McElwain

TAR éis an méid sin cainte a rinneadh
faoi Leon Best a imríonn le Newcastle
United agus na cúiseanna nach raibh
sé ag fáil seans imirt le foireann na
hÉireann, bhí an chuma ar an scéal go
roghnófaí ar an phainéal é mar gheall
ar ghortú Shane Long. Fuair sé glaoch
ó bhainisteoir na hÉireann Giovanni
Trapattoni do chluiche na hEastóine
a bheidh ar siúl ar an Aoine ach anois
is cosúil nach mbeidh sé ar fáil mar
gheall ar ghortú agus é ag imirt dá
chlub an deireadh seachtaine seo
caite. Tá mí-ádh an domhain air ar
ndóigh agus é ríméadach an deis a

fháil. Ciallaíonn sin nach bhfuil Leon
Best, Shane Long ná John O’Shea ar
fáil don fhoireann mar gheall ar ghor-
tuithe agus beidh Kevin Doyle ar fion-
raí. Cé go bhfuil Éire mar rogha na

coitianachta chun cáiliú do Euro
2012, táim ag déanamh gurbh fhearr
le Trap dá mbeadh a chuid saighdiúirí
uilig ar fáil dó sa dá chuiche atá
rompu.  

Scríobhadh sa pháipéar seo cheana
go bhfuil Trapattoni faoi bhrú. Tá sé
dochreidte ar bhealach go bhfuil sé
tar éis Éire a thabhairt chomh fada
seo. Níor cháiligh muid d’aon
chomórtas le deich mbliana, ach mar
sin féin níl daoine, go háirithe na
meáin, sásta. Ní maith leo an bealach
go n-imríonn an fhoireann, níl daoine
ag teacht go dtí an Aviva chun breath-
nú orthu mar gheall ar an stíl peile a
imrítear agus fiú má bhíonn an bua
acu, tá daoine ag rá nach mbeadh aon
dúil acu dul agus tacaíocht a thabairt
don fhoireann agus féachaint orthu.
Ní dóigh liom go gcuireann na tuair-
imí seo isteach ná amach ar Trapat-
toni ach ba bhreá liomsa dá mbeadh
an bua acu. 

Ardaíonn buanna mar sin croíthe
na ndaoine agus sin rud maith sa lá
atá inniu ann. Bheinn féin den tuair-
im gur fearr buachaint go dona ná
cailliúint go cróga.

Is é Konstantin Vassiljev an t-
imreoir is mó le rá atá ag an Eastóin
agus imríonn sé a chuid peile le

Amkar Perm sa Rúis. Tá cúig chúl
aimsithe aige san fheacthas go dtí seo
agus is mór an chontúirt é os comhair
cúil. 

Tá na himreoirí ar fhoireann na
hEastóine ag imirt sa dara agus tríú
roinn i gclubanna timpeall na hEorpa
ón Iorua go dtí an Chipir. Deirtear
nach bhfuil cosaint na hEastóine ró-
thapaidh agus gur féidir le hÉirinn
seansanna a chruthú dá bharr. Fuair
an Eastóin an lámh in uachtar ar
Thuaisceart Éireann, an tSlóivéin
agus an tSeirb ar an bhóthar go dtí seo
agus is éard a dúirt Trapattoni fúthu,
“Is foireann láidir iad ó thaobh síceo-
laíochta de agus tá siad fisiciúil agus
ionsaitheach chomh maith.”

Níl an Eastóin tar éis an lámh in
uachtar a fháil ar fhoireann na hÉire-
ann go fóill agus tá súil agam gur mar
sin a fhanfas sé mar tá seans
glórmhor ag na hÉireannaigh agus ag
roinnt imreoirí atá ag dul in aois nach
bhfaighidh deis eile páirt a ghlacadh i
gceann de na comórtaisí móra
idirnáisiúnta. Go n-éirí go geal leo.

CISPHEIL

Seaimpíní ó Anuraidh Amach Chun Cinn
Gráinne McElwain

IS iad DCU Saints atá ar bharr
na sraithe “Nivea for Men’s
Superleague” i roinn an Tuais-
cirt tar éis dhá chluiche as a
chéile a bhuachan an deireadh
seachtaine seo caite. Ar an
Satharn, fuair siad an lámh in
uachtar ar sheaimpíní na
sraithe ó anuraidh, 11890
Killester (93-69), agus ar an
Domhnach bhí siad chun cinn
ar Belfast Star 79-63. Ba é Pat
Glover a sheas amach sa dá
chluiche sin – d'aimsigh sé 38
pointe. Ciallaíonn sé go bhfuil
farasbarr sé phointe idir DCU
Saints agus Killester ar chlár na

bpointí ach tá dhá chluiche
breise imeartha ag DCU. Cas-
faidh na Saints le UCC Demons
an Domhnach beag seo agus
bhí an t-ádh ar an fhoireann as
Corcaigh an bua a fháil in
aghaidh UL Eagles i roinn an
Deiscirt 75-71 an tseachtain seo
caite.  Sna torthaí eile ón
deireadh seachtaine seo caite,
bhí buanna maithe ag Moy-
cullen ar Bhord Gáis Neptune
agus ag UCD Marian ar Belfast
Star. Beidh Bord Gáis Neptune
sa bhaile in aghaidh Belfast Star
an Domhnach beag seo le UL
Eagles ag imirt san UL Arena in
aghaidh 11890 Killester.

I sraith na mBan is iad UL,

seaimpíní na sraithe ó anu-
raidh, atá ar bharr na sraithe
gan cluiche caillte acu go fóill.
Fuair siad réidh le Team Mon-
tenotte Hotel an tseachtain seo
caite 87-71.  Is ar an chorn
náisiúnta a bheas na mná
dírithe an deireadh seachtaine
seo agus iad sa bhaile in
aghaidh Glanmire ar an
Satharn. An deireadh seach-
taine seo freisin, beidh Meteors
agus Oblate Dynamos ag imirt
in aghaidh a chéile oíche Dé
hAoine le Singleton Supervalu
Brunell ag casadh le Liffey
Celtics ar an Domhnach.

Tuilleadh eolais ar na cluichí
ar www.basketballireland.ie

CLUICHE CEANNAIS CHORN AN FAI

An Corn ag Ruagairí Shligigh arís i gcluiche conspóideach
Ruagairí Shligigh 1 Síol Broin 1 (i ndiaidh am breise). An bua ag Sligeach 4-1 as ciceanna éirice
Daithí Mac Thighearnáin

CÁRTA dearg neamhthuillte; cárta
dearg seachanta ag imreoir a toghadh
mar laoch na himeartha; cúl báire
tugtha chun páirce go speisialta chun
ciceanna éirice a shábháil; comórtas
ciceanna éirice agus Ciarán Kelly as
Sligeach mar laoch sa dara cluiche
ceannais as a chéile cé gur sháraigh
sé na rialacha nuair a bhog sé óna líne
chun dhá chic éirice a shábháil; agus
an cic éirice buacach scóráilte ag an
aon duine as Sligeach ar fhoireann
Shligigh.  Seo cluiche a bhí  breac le

míreanna inphléite agus cnámha
spairne.

Nuair a chuaigh na híochtaráin,
Síol Broin (a bhain ardú céime as
Roinn a hAon amach i mbliana) chun
tosaigh ar thánaistí na Príomhroinne
tar éis leathuair an chloig, bhí
máthair na gcluichí ceannais ar na
bacáin. 

Táthar a rá gur milleadh an cluiche
mar gheall ar chinneadh trom-
chúiseach Fred Winter (an réiteoir)
Barry Clancy as Síol Broin a
ruaigeadh den pháirc sé nóiméad
níos deanaí. As sin go deireadh an

chluiche, ní raibh  an dara rogha ag
Síol Broin ach  a bheith ar a n-aire
agus a bheith ag cosaint. 

Chiontaigh Winter Clancy as dalla-
mullóg a chur air agus cic éirice a lorg
go neamhionraic nuair a thit sé sa
limistéar éirice tar éis dhúshlán John
Dillon. Dhéanfadh rabhadh cúis.

Thug Winter cúiteamh do Shíol
Broin go luath sa dara leath nuair a
“chinn sé a bheith dall” ar dhúshlán
ag Stephen Paisley (a bhí ar chárta
buí cheana féin) ar Eoin Doyle a
d’fhág Doyle gortaithe. 

Bhí Sligeach ina máistrí sa chéad 22

nóiméad ach iad gan fhiacla. Ansin,
go tobann, fuair Síol Broin greim ar
an gcluiche. I measc a seansanna,
bhuail Clancy an trasnán,  agus
díreach ina dhiaidh sin scóráil Philly
Hughes, a bhí thar cionn sa chéad
leath, agus bhí siad sa tóir go géar ar
chúl eile nuair a cuireadh Clancy den
pháirc.

Bhí an bríste ar na Ruagairí as sin
go deireadh an chluiche ach níor fhág
siad lorg ar a gcéilí comhraic. Seachas
Richie Ryan, a bhí thar cionn, ní raibh
siad thar moladh beirte. Scóráil
Davoren agus bhí seansanna maithe

ag Russell, Blinkhorn (trí cinn) agus
Doyle. Seachas sin, b’iomaí uair a
chaill siad an liathróid agus iad ag
déanamh ar an gcúl. B’iomaí iarracht
fhiáin ó achar fada amach acu freisin.

Bhí an locht ar Paul Cooke, a
mbainisteoir, freisin ar an ábhar gur
fhág se Doyle ar an bpáirc go
deireadh an chluiche agus é bacach
tar éis “obair Paisley”.

Ach bhí an lá leis na Ruagairí ar
deireadh le ceithre chic éirice stua-
ma, (an ceathrú ceann ag fear
Shligigh, Cretaro) agus sábháiltí con-
spóideacha Kelly.       

SACAR

Seans Glórmhar ag Foireann na hÉireann 
An Eastóin v Éire
11.11.11 – Dé hAoine @ 7.45in.
Le Coq Arena, Tallinn –
RTÉ2/Sky Sports1
15.11.11 – Dé Máirt @ 7.45i.n.
Staid Aviva, Baile Átha
Cliath 

An mbeidh foireann na Poblachta ag ceiliúradh an tseachtain seo [PIC : DAVID

MAHER / SPORTSFILE]

An rud is annamh is iontaí: Cumann Mícheál Breathnach a
bhuaigh Craobh comórtais Sóisir B san iománaíocht i mBaile an
Doirín ar an Sathairn. Ruaidhrí Ó Béarra Bainisteoir na
mBreathnach agus é crochta in airde ag laochra Chois Farraige
agus iad ag ceiliúradh a ngaisce.

Pat Glover, 'DCU Saints'
[PIC: STEPHEN MCCARTHY / SPORTSFILE]



30 • SPÓRT GAELSCÉAL 
Dé Céadaoin, 9 Samhain, 2011

Ar an gclaí Le John Allen 

Tá an Nollaig ag teacht arís!
Anois, cad a chuirfidh muid sa stoca cois tine? 

Tá an Nollaig ag teacht agus
gach a mbaineann leis.
Táim cinnte go leor go
bhfuil cuid mhaith daoine
i mbliana nach bhfuil ag

súil leis an bhféile Chríostúil seo agus
iad, b’fhéidir, as obair agus ganntanas
mór airgid ag cur isteach orthu. Bíonn
brú breise ann maidir le bronntanais
a cheannach aimsir na féile seo. 

Dar ndóigh tá an fhógraíocht
tosnaithe cheana féin agus siopaí ag
iarraidh daoine a mhealladh isteach
chomh luath agus is féidir. Tá an fhó-
graíocht teilifíse tosnaithe freisin
agus caint ar Dhaidí na Nollag agus a
mhála mór.

An t-am seo bliana tagann an t-
uafás leabhair nua ar an margadh. Le
blianta beaga tá borradh mór tagtha
ar an méid leabhar a thagann amach a
bhaineann le cluichí Gaelacha.

Le déanaí fógraíodh an liosta do
leabhar spóirt na bliana William Hill.
Tá tríocha leabhar ar an liosta, an
méid is mó ó tosnaíodh an córas
gradam seo . Nach iontach é sin go

bhfuil an méid sin roghanna againn
agus meascán maith spórt san
áireamh.

I measc na spórt go léir tá cúpla
ceann a bhaineann le CLG. Tá dírb-
heathaisnéis iarimreoir agus iarb-
hainisteoir Ard Mhaca, Joe Kernan, ar
an ngearrliosta. Without a Shadow of
a Doubt atá air. 

Freisin tá leabhar scríte ag Malachy
Clerkin, The Dubs, ag cur síos ar bhli-
ain bhuacach na Dubs agus iad ar an
turas fada deacair chuig craobh peile
na hÉireann a bhuachaint i mbliana.

Life, Death and Hurling an teideal
atá ar an leabhar atá scríte ag iarim-
reoir Uíbh Fhailí, Michael Duignan.
Cuireann sé síos ar a shaol iomána
agus a shaol pearsanta nach raibh gan
fadhbanna.  

Léigh mé alt fíorshuimiúil le déanaí
faoi Ger Hartman agus an obair ion-
tach a dhéanann sé le lúthchleasaithe
ós na ceithre hairde. Tagann fir agus
mná spóirt ó chian is ó chóngar chun
cóir a fháil ón bhfisiteiripeoir iontach
seo. 

Ach bíonn i bhfad níos mó á
dhéanamh ag Hartmann nuair a dhú-
nann sé doras a árais mháinliachta
san oíche mar is fear mór trí-atlain é
freisin agus dar ndóigh tá leabhar ar
an margadh anois aige dar teideal
Born To Run. Ba léir ar an alt sa
pháipéar gur fear é a bhfuil an t-uafás
fuinnimh aige, agus deirtear go dta-
gann sé sin trasna freisin sa leabhar .

Tá cuid des na leabhair nach bhfuil
sna siopaí fós ach ceann atá ná an
leabhar is déanaí atá amuigh ag Paul
Kimmage, Engage, atá bunaithe ar
shaol Matt Hampson. Tá an- mheas ar
Kimmage mar scríbhneoir agus mar
fhear macánta. 

Dar ndóigh bhí sé ina rothaí gair-
miúil tamall ó shin agus, bunaithe ar
an eolas ón taobh istigh a bhí aige,
scríobh sé an leabhar A Rough Ride, a
chuir síos ar mhí-úsáid drugaí sa
rothaíocht. Is cuimhin liom an méid
cáinte a deineadh air timpeall an ama
sin mar go raibh sé ag nochtú fhadhb
na ndrugaí ina spórt. Dar ndóigh, tá a
lán fianaise tagtha chun solais ó shin

go raibh an ceart aige. 
Is é an rugbaí, agus tionóisc a thar-

la i gcluiche, príomhthéama an leab-
hair nua seo . Agus cad é mar chur
síos iontach atá curtha le chéile arís ag
Kimmage .

Tá sé scríte sa chéad phearsa agus i
ndiaidh dhá leathanach bhíos istigh
sa scéal agus ní rabhas ábalta an leab-
har a chur uaim go ró-éasca aon uair a
bhí deis agam suí agus léamh. Seo
scéal imreora, beagnach bliain is fiche
d’aois ó Shasana, a bhí ag imirt le
foireann faoi 21 na tíre agus é ag súil le
saol fada ag imirt leis an fhoireann
sinsir . 

Ach tharla timpist dó istigh sa chli-
birt agus é ag traenáil maidin amháin,
timpist a d’fhág é i gcathaoir rothaí
agus dar ndóigh a d’athraigh a shaol
go hiomlán . Is iontach an scéal é ar
mhórán leibhéal agus molaim go hard
é . Muna léann tú aon leabhar eile don
Nollaig léigh an ceann seo .

Lean cúrsaí iománaíochta agus
peile na gclub ar aghaidh an deireadh
seachtaine seo caite le cúpla cluiche

fíorspéisiúil. An toradh is tábhachtaí,
i mo thuairim, ná an ceann a bhí ag
Abhallort – An Bealach, Loch Garman
ar sheaimpíní nua Chill Chainnigh,
Cumann Shéamúis Stiopháin . 

Tá na Garmanaigh ag bagairt le
cúpla bliain agus is maith an rud é go
bhfuil bua bainte amach acu i gcoinne
an tsean-namhad. Tá sé go maith don
iománaíocht i gcoitinne go mbeidh
seaimpíní nua, seachas ceann de
chlubanna Chill Chainnigh, i gCúige
Laighean i mbliana.

Ceapaim féinig go bhfuil Brian
Cody (go rúnda) breá sásta go bhfuil
foirne Chill Chainnigh ar bhriseadh
beag anois agus go mbeidh seans ag
laochra an chontae scíth a ligint ar
feadh mí nó dhó sara dtosnaíonn an
séasúr idirchontae arís go luath san
athbhliain.

Comhghairdeachas le seaimpíní
nua iománaíochta na Gaillimhe, Gort
Inse Guaire, a thug abhaile an corn
sinsir i ndiaidh beagnach tríocha bli-
ain ag feitheamh.

Beir Bua.

PEIL

Craobh Chlub Peile Uladh faoi Lánseol 
Gráinne McElwain

IS dócha gur lig muintir Ghleann
tSúilí osna mór uathu nuair a
chríochnaigh na cluichí idirnáisiúnta
san Astráil an tseachtain seo caite. 

Ní mar gur bhuaigh Éire an comór-
tas ach mar nár gortaíodh laoch mór
an chlub Michael Murphy thall ansin. 

Bhuaigh Gleann tSúilí craobh an
chontae i nDún na nGall den chéad
uair riamh cúpla seachtain ó shin ach
cuireadh an comórtas ar ceal ar feadh
cúpla seachtain ionas go mbeadh
Murphy agus Kevin McKernan as
Boirinn ábalta imirt le hÉirinn. Cas-
faidh Gleann tSuilí le seampainí
Mhuineacháin an Leatón ar an
Domhnach i mBealach Átha Féich leis
an chluiche ag tosnú ag leathuair tar
éis a dó. 

Fuair Gleann tSúilí an lámh in
uachtar ar Cavan Gaels sa réamhb-
habhta de chraobh club Uladh le
cúilín amháin, 1-8 le 0-10, agus iad
mar rogha na n-údar chun buachaint
ar an Domhnach. 

Taobh amuigh de Michael Murphy,
imríonn Neil Gallagher leo agus é ag
imirt go maith agus ba mhór an táb-
hacht a bhain le captaen na foirne
Gary McFadden don fhoireann go dtí
seo fosta. 

Níor imir Leatón go hiontach in
aghaidh an Bhoth i gCluiche Ceannais
an Chontae ach níor chuidigh an aim-
sir ar an lá ach an oiread. Beidh ar fhir

Mhuineacháin feabhsú go mór chun
an lámh in uachtar a fháil ar Ghleann
tSúilí.

Sa dara cluiche ceathrú ceannais

caithfidh Boirinn as an Dún bualadh
le Ros Liath, seaimpíní Fhear Man-
ach, i bPáirc Brewster in Inis Ceith-
leann ar an Domhnach. 

Bhuaigh Ros Liath an tsraith an
deireadh seachtaine seo caite agus
b’shin an chéad uair ó 1984 go bhfuil
an chraobh agus an tsraith buaite acu.
Ach bhris James Sherry, an t-imreoir
inspioráideach i lár na páirce, a ghiall
agus ciallaíonn sé sin nach mbeidh sé
ar fáil Dé Domhnaigh. Seans go dtioc-
faidh Daniel Mohan isteach ina áit. 

Beidh Crois Mhic Lionnáin, seaim-
píní Ard Mhacha, ag imirt in aghaidh
Bhaile an Doire as Doire i gcluiche
leathcheannais Uladh. 

Tá cúig Chraobh na hÉireann
buaite ag an chlub iontach seo ó Ard
Mhacha agus iad ag iarraidh a naoú
Craobh Uladh a bhuachan i mbliana. 

Bhí siad níos láidre ná Naomh Gall
sa bhabhta ceathrú ceannais (3-9 le 2-
5) agus ní bheidh tú ag cur mórán
geallta ina n-aghaidh chun an beart a
dhéanamh arís i mbliana. 

Sa bhabhta ceathrú ceannais eile,
chríochnaigh Baile an Doire 1-11 le 0-
12 chun cinn ar sheaimpíní Thír
Eoghain, An Droim Mór / Naomh
Damhnait, agus seans maith go mbei-
dh an-chluiche againn i bPáirc Mhic
Easmuinn ar an Domhnach leis an
liathróid á caitheamh isteach ag
leathuair tar éis a dó. 

Beidh an cluiche ceannais á imirt ar
27 Samhain.

Michael Murphy, Gleann tSuilí. [PIC : OLIVER MCVEIGH / SPORTSFILE]

IOMÁINT OIGHIR

Belfast Giants ag Dul ó Neart go Neart

Réaltaí Naomh Bríd Buacach i mBÁC

David Henry, Iar-chaptaen Bhaile
Átha Cliath 2010

TAR éis na bliana iontaí a bhí ag peileadóirí
Bhaile Átha Cliath agus Sam ceiliúrtha go trom
acu siúd agus ag lucht leanúna an chontae, bhí
sé in am ag fíormhuintir CLG na
príomhchathrach a n-aird a dhíriú ar an
gcluiche is mó ar fhéilire na gclubanna, cluiche
ceannais peile an chontae. Seans go mbeadh
suim sa chluiche céanna ag tacadóirí peile ar
fud na tíre mar is deacair a rá nach é seo an
chraobh is láidre in Éirinn leis an méad réaltaí

idirchontae a bhíonn le feiceáil ann.
Ag caint ar réaltaí, ní fhéadfá réaltaí níos mó a

aimsiú sa tír ná peileadóirí na bliana seo agus na
bliana seo caite, Alan agus Bernard Brogan, a
chuaigh chun páirce lena gclub Naomh Oilib-

héar Pluincéad in aghaidh a gcomharsan ó
iarthar an chontae, Naomh Bríd, Dé Domhnaigh
seo caite. Taobh le triúr deartháireacha Uí
Bhrógáin bhí peileadóirí aitheanta, leithéidí
Jason Sherlock, Ross McConnell agus Anthony

Moyles na Mí ag dul chun troda le Barry Cahill,
Paddy Andrews agus Seán Murray agus leis an
ngrian ag scoilteadh na gcloch i bPáirc Parnell ní
fhéadfá fanacht uaidh.

Mar atá le feiceáil go minic sa pheil Ghaelach
na laethanta seo bhí an cluiche crua agus fisi-
ciúil, gan mórán spáis á aimsiú ag ceachtar
foireann. Mar sin, bhí sé deacair ag sárthosaithe
ar nós Bernard agus Jayo a gcuid scileanna a
léiriú agus iad ceangailte go maith ag Seán Mur-
ray agus Graham Norton.

Mar a tharla, nuair a d’oscail an cluiche amach
níorbh iad na réaltaí thuasluaite a tháinig chun
tosaigh ach fear ionaid Naomh Bríd, Lorcan
McCarthy a fuair trí shárphointe chun craobh
BÁC a thabhairt ar ais go dtí Bóthar na hUaimhe.
Ba iad scóranna Mhic Cartaigh agus blocáil
Gavin Kane ar Alan Brogan ag deireadh an
chluiche an difríocht idir na foirne ach cé nach
ainmneacha cáiliúla iad, ba réaltaí ollmhóra iad
i measc mhuintir Naomh Bríd oíche Dé Domh-
naigh. 

Fair play dóibh agus beidh sé deacair iad a
stopadh i gCraobh Laighin agus ina dhiaidh sin.
Go n-éirí le Gerry McEntee agus lena réaltaí go
léir.

Gráinne McElwain

“NUAIR a deir tú le himreoirí ó
Cheanada go bhfuil foireann haca
oighir in Éirinn, pléascann siad
amach ag gáire,” a deir Todd Kelman,
bainisteoir ginearálta ar an fhoireann
Belfast Giants i mBéal Feirste agus a
d’imir haca é féin leis an chlub sa tír
seo níos mó ná deich mbliana ó shin.

“Tháinig mise anseo chun haca a
imirt in 2000 mar bhí mé ag imirt i
Sasana agus bhí deis agam bogadh
anseo. Ní rudaí maithe a bhí á rá faoi
Bhéal Feirste mar chathair ag an am
agus is cuimhin liom go raibh an-imní
ar mo thuismitheoirí fúm as a bheith
ag teacht anseo. Is as Calgaray i
gCeanada mé agus is cuimhin liom a
bheith ag caint le fear i dteach táb-
hairne ansin a chaith tréimhse mar
shaighdiúir in arm Shasana i rith na
seachtóidí agus na n-ochtóidí i mBéal
Feirste agus a chonaic go leor foiréi-
gin agus buamaí sa cheantar. Rinne sé
a sheacht ndícheall é a chur ina luí
orm gan dul go Béal Feirste ach tá
áthas orm anois nár éist mé leis.”

Rinne úinéirí na foirne go leor mar-
gaíochta agus taighde chun teacht ar
ainm oiriúnach don chlub. Ní raibh
siad ag iarraidh go mbeadh aon
bhaint ag íomhá ná  dathanna na
foirne le clubanna sacair nó CLG.
Theastaigh uathu go mbeadh gach
duine ábalta teacht chun féachaint ar
na himreoirí, ba chuma cén crei-
deamh a bhí acu nó cén ceantar arbh
as dóibh. Cuireadh ceist ar go leor
daoine as iarthar agus oirthear Bhéal
Feirste faoin rud is mó a thaitníonn
leo agus a sheasann amach dóibh faoi
Thuaisceart Éireann agus fuair an
club na freagraí céanna ó gach duine.
Sin é Clochán an Aifir (an Giant’s
Causeway). Dá bharr sin, roghnaigh

an club an t-ainm sin agus is é Fionn
Mac Cumhaill sonóg an chlub.

“Deich mbliana ó shin, b’as Ceana-
da gach duine den 20 imreoir leis na
Giants. Ach má tá tú ag iarraidh an
spórt a fhorbairt agus a chur chun
cinn i measc an phobail, caithfidh tú
imreoirí áitiúla a mhealladh isteach.
Anois de réir na rialacha sa tSraith, níl
cead ag club ach deichniúr imreoir ón
iasacht a bheith ar an fhoireann agus
is as Tuaisceart na hÉireann, Sasana,
Albain agus an Bhreatain Bheag an
deichniúr eile,” a deir Todd.

Imríonn na Giants san Elite League
ina bhfuil deich bhfoireann san

iomaíocht fá choinne na Sraithe. Is as
Sasana agus Albain na foirne, Béal
Feirste ina measc. Tá an tSraith buaite
ag na Giants faoi thrí ó 2000 agus
chríochnaigh siad sa dara háit anu-
raidh agus arú anuraidh ach faoi
láthair tá siad ar bharr an tábla agus
iad ar cheann de na foirne is mó sa
tSraith.

“Tar éis gach cluiche, tagann ar a
laghad beirt nó triúr imreoir ó fhoirne
eile chugam ag iarraidh tuilleadh
eolais a fháil faoin gclub agus chun a
chur in iúl dom go bhfuil spéis acu
imirt anseo nuair a thiocfas críoch
lena gconradh. Is iad na Giants, Not-

tingham agus Sheffield na foirne is
mó sa tSraith agus ní bhíonn mórán
deacrachta imreoirí a mhealladh go
dtí na foirne seo.”

Ach cé hiad na himreoirí agus cé
chomh maith is atá siad? “De ghnáth
tagann imreoirí as Ceanada, imreoirí
a d’imir sa tSraith Náisiúnta Haca
thall ansin agus iad ag teacht i dtreo
dheireadh a saoil imeartha nó
imreoirí óga nár éirigh leo imirt sa
tSraith. Níl ach 600 imreoir in ann
imirt gach séasúr i gCeanada san NHL
agus ciallaíonn sé sin go mbíonn go
leor imreoirí thar a bheith maith
fágtha agus atá ag iarraidh imirt san

Eoraip.”
Is é Brock McBrien an t-imreoir is

mó le rá sa tSraith faoi láthair. Is as
Ceanada dó agus d’imir sé haca i
Meiriceá sular tháinig sé go hÉirinn i
mbliana. Níl sé ach 24 bliain d’aois
ach tá luas aisteach aige ar an oighear
agus mar thosaí tá sé iontach maith
ag aimsiú cúl. Tá Stephen Murphy as
Albain iontach sna cúil agus tá feab-
has mór tagtha ar Graham Walton,
duine de na himreoirí “dúchasacha”
sa bhaile.

“Tá a fhios agam nach mbeidh an
spórt seo chomh mór go deo le CLG,
rugbaí nó sacar sa tír seo agus níl
muid ag iarraidh dul in iomaíocht leo
ach an oiread. Seo spórt siamsaíochta
agus tagann go leor clann gach
deireadh seachtaine chun muid a fhe-
iceáil ag imirt. Tá na Junior Giants
againn a bhunaigh muid cúig bliana ó
shin chun seans a thabhairt do pháistí
haca ar an oighear a thriail agus anois
tá 150 páiste ag glacadh páirte ann,” a
deir Todd. Tá lucht tacaíochta mór ag
na Giants san Odyssey i mBéal Feirste
le 4,000 ag teacht chun breathnú
orthu do gach cluiche. Imríonn an
fhoireann idir 30 agus 32 cluiche gach
séasúr agus bíonn siad ag traenáil cei-
thre huaire in aghaidh na seachtaine
le dhá chluiche de ghnáth ag an
deireadh seachtaine ach faigheann
siad an Luan saor. Ach cosúil le gach
spórt eile, níl an t-airgead fairsing
agus iad i gcónaí ag lorg bealaí chun
airgead a dhéanamh agus níos mó
daoine a mhealladh chun féachaint
orthu. Beidh siad sa bhaile an
deireadh seachtaine seo ar an Aoine
in aghaidh na Flyers agus ar an
Satharn casfaidh siad leis na Cardiff
Devils. Tuilleadh eolais ar an fhoire-
ann le fáil ag an suíomh idirlín
www.belfastgiants.com

Jeff Mason ó Fhathaigh Bhéal
Feirste ag scórail i gcoinne Hull
Stingrays i gcluiche i mBéal Feirste
cois cuain. [PIC : MICHAEL COOPER]

Gavin McIntyre, Naomh Bríd, in iomaíocht le Michael Brides, Eoghan Rua / Naomh Oilibhéar Pluincéad
i gCluiche Ceannais Bhaile Átha Cliath i bPáirc Parnell, Dé Domhnaigh [PIC : PAUL MOHAN / SPORTSFILE]

Naomh Bríd 0-10  -  0-8
Eoghan Rua / Naomh 
Oilibhéar Pluincéad

Am do Chorn Heineken arís!
Tosnóidh Comórtas Chorn Heineken an deireadh seachtaine seo agus cé go bhfuil Cúige Laighean, curaidh
an chomórtais, mar rogha na n-údar é a bhaint arís an bhliain seo chugainn, is fiú cuimhniú ar rud beag
amháin. Níl aon fhoireann ó 2002 tar éis Corn Heineken a bhuachan dhá bhliain as a chéile. Rinne Leicester
é an bhliain sin ach an féidir le Cúige Laighean an beart céanna a dhéanamh an uair seo?

Gráinne McElwain

AN rud is deacra ar ndóigh ná teacht
amach as do ghrúpa. Den chéad uair
riamh, beidh ceithre Chúige na hÉire-
ann sa chomórtas. Tá Cúige Laighean
i ngrúpa a trí in éineacht le Bath, Glas-
gow Warriors agus Montpellier. I
ngrúpa a haon beidh Cúige Mumhan
san iomaíocht le Castres, Northamp-
ton Saints agus Scarlets. Beidh Cúige
Uladh ag iarraidh teacht amach as
grúpa a ceathair in aghaidh Aironi,
Clermont Auvergne agus Leicester
Tigers agus caithfidh Cúige Chon-
nacht aghaidh a thabhairt ar Glouces-
ter, Harlequins agus fathaigh an
chomórtais, a bhfuil sé buaite faoi
cheathair acu, Toulouse i ngrúpa a sé.
Ní beag an scrúdú é do Chúige Chon-
nacht agus iad sa chomórtas den
chéad uair.

Cúige Chonnacht an chéad fhoire-
ann Éireannach a bheas ag imirt agus,
san oíche De hAoine, beidh siad as
baile in aghaidh Harlequins. Cé nach
bhfuil aon duine ag tabhairt seans dá
laghad do Chonnachta teacht amach
as an ghrúpa seo, tá suim thar cuimse
ag daoine san fhoireann anois agus
chonacthas é sin sa mhéid ticéad a
díoladh nuair a fograíodh cé na foirne
a bheadh ag tabhairt cuairte ar na
Sportsgrounds i nGaillimh.  D’ardaigh
an líon ticéid séasúir a díoladh ó 856
anuraidh go dtí 3,200  i mbliana. Tá
seastán nua clúdaithe tógtha agus
forbairtí eile sna Sportsgrounds chun
freastal ar an lucht tacaíochta sin. 

Cé go bhfuil rudaí ag feabhsú dóibh
timpeall na páirce ní féidir an rud
céanna a rá faoin mhéid atá ag tarlú ar
an pháirc go fóill. Chaill siad go dona
in aghaidh Uladh sa RaboDirect Pro 12
an deireadh seachtaine seo caite, 22-
3. Bhí Connachta dona go leor ar an
oíche agus ní mórán brú a chuir siad
ar na hUltaigh.  Tá sé imreoir déag
nua tugtha isteach ach tá poill mhóra
fágtha ag leithéidí Fionn Carr, Seán
Cronin, Ian Keatley agus Jamie Hagan
agus beidh deacrachtaí móra acu in
aghaidh na Quins. Bhuaigh Harle-
quins Corn Dúshláin Amlin anuraidh,
cluiche leathcheannais an chomór-
tais sin in aghaidh Chúige Mumhan ar
Pháirc Thomond agus tá siad ar bharr
na Sraithe Aviva Premiership i Sasana
le hocht gcluiche as ocht gcinn buaite
acu. Ba dheacair a shamhlú nach
mbeadh an bua acu sa bhaile in
aghaidh fhir an Iarthair. 

Ar an Satharn, caithfidh Cúige
Laighean taisteal go Montpellier,
beidh Cúige Uladh sa bhaile in
aghaidh Clermont Auvergne agus
casfaidh Cúige Mumhan le
Northampton i Luimneach. Seo an
chéad uair do Montpellier páirt a
ghlacadh sa chomórtas ach is é Fran-
cois Trinh-Duc an uimhir a deich atá
acu agus beidh ar Laighin a bheith
airdeallach agus gan an iomarca
ciceanna éirice a ghéilleadh. 

Cé gur bhuaigh Laighin in aghaidh
Mumhan 24-19 sa RaboDirect Pro12
an Aoine seo caite ní raibh siad iom-
lán sásta lena gcuid imeartha ag an
bhriseadh síos ná ó thaobh cursaí
smachta de. 

Tuairiscíodh i rith na seachtaine go

bhfuil seans ann go mbeidh Brian
O’Driscoll ag dul faoi scian don
ghortú gualainne agus muiníl atá ag
cur as dó le tamall. Má tá na tuairiscí
sin fíor, ní bheidh sé ar fáil ar feadh
seacht mí ar a laghad agus sin droch-
bhuille do na Laighnigh. 

Cé go raibh an bua acu, ní raibh
Cúige Uladh ró-shásta lena dtais-
peántas ar an Satharn in aghaidh
Chonnacht agus is cinnte go gcuirfidh
Clermont Auvergne níos mó ceistean-
na orthu. 

Bhuaigh Ulaidh Corn Heineken in
1999 ach níor éirigh leo na babhtaí
ceathrú ceannais a bhaint amach arís
go dtí anuraidh. Is cailliúint mhór é
Jared Payne don tséasúr agus Ruan
Pienaar ar feadh míosa ach is splanc

dóchais é an frapa John Afoa ag
teacht as an Nua-Shéalainn agus a
rinne go maith in aghaidh Chon-
nacht. Tá Clermont sa dara háit ar
thábla an Top 14 agus ní bheidh sé
tada níos easca ag Cúige Uladh an
tseachtain dár gcionn agus iad as
baile i gcoinne na Leicester Tigers.  

Tá neart foghlamtha ag Cúige
Mumhan fúthu féin óna dtaispeántas
in aghaidh Chúige Laighean, go
háirithe an méid ciceanna éirice a
ghéill siad agus an easpa smachta
agus na botúin a chráigh iad.  

Tá an comórtas buaite acu faoi dhó
in 2006 agus 2008 ach níor éirigh leo
na babhtaí cáilithe a bhaint amach
anuraidh den chéad uair ó 1998/1999.
Ní bheidh Keith Earls ar fáil mar

gheall ar ghortú ach tá seans maith
ann go mbeidh na cluichí seo idir
Cúige Mumhan agus Northampton ar
na cluichí a chinnfidh cé a thiocfas
amach chun cinn sa ghrúpa. Chaill
Northampton in aghaidh Laighean i
gcluiche ceannais an chomórtais anu-
raidh 33-22 agus bhuaigh siad féin an
comórtas in 2000 nuair a fuair siad an
lámh in uachtar ar Chúige Mumhan. 

Luaigh Paul O’Connell tar éis an
chluiche in aghaidh Chúige Laighean
go raibh go leor oibre le déanamh acu
agus beidh sé suimiúil a fheiceáil cén
sórt cluiche a imreoidh Cúige
Mumhan agus cén fhoireann a chuir-
fidh siad chun páirce. 

Tá sé tábhachtach go mbeadh an
bua sa bhaile acu ar an Satharn.

Cúige Laighean chun Corn Heineken a bhuachan arís? [PIC : STEPHEN MCCARTHY / SPORTSFILE]


